
yvarlis municipalitetis `media centris~ gazeTi
2024 weli, 16 seqtemberi, #8-9 (6582)

fasi 80 TeTrigamodis 1932 wlidan

კახეთის რეგიონში საგზაო ინფრა-
სტრუქტურის მშენებლობა რეაბილიტა-
ცია გრძელდება. 

ქალაქ ყვარელში გურამიშვილის ქუ-
ჩის სრული რეაბილიტაცია აქტიურად 
მიმდინარეობს. 

გურამიშვილის 
ქუჩის სრული 

რეაბილიტაცია 
აქტიურ 
რეჟიმში 

მიმდინარეობს

გილოცავთ, ახალ 2024-2025
სასწავლო წლის დაწყებას!

ყვარელი მეცნიერების სფეროში 
წარმატებული ადამიანებით 

ყოველთვის იყო გამორჩეული და 
სასიხარულოა, რომ მომავალი 

თაობა ტრადიციას აგრძელებს!

ყვარლიდან 
კანადამდე
... ამიტომ 

ყვარელი და 
ბოგირი ის 

ბუდეა, სადაც 
მე ყოველთვის 
დავბრუნდები

... მყარი, დადებითი შედეგების 
მისაღწევად საჭიროა 

დაავადებების ადრეულ 
სტადიაზე მკურნალობის დაწყება

ყვარლის მუნიციპალიტეტის საჯარო სკოლებისა 
და სკოლამდელი აღზრდის დაწესებულებათა 

პედაგოგებს, მოსწავლეებსა და აღსაზრდელებს!
პატივცემულო პედაგოგებო!

ძვირფასო ბავშვებო!

სამუშაოებს კახეთის მხარეში სა-
ხელმწიფო რწმუნებული გიორგი ალა-
დაშვილი, ყვარლის მუნიციპალიტეტის 
მერ გივი ზაუტაშვილთან, საკრებულოს 
თავმჯდომარე ილია მზექალაშვილ-
თან და მერის მოადგილეებთან ერთად, 
ადგილზე გაეცნო. 

პროექტი რეგიონებში განსახორცი-
ელებელი პროექტების ფონდიდან ფინა-
ნსდება და მისი ჯამური ღირებულება 4 
121 008 ლარს შეადგენს. 

პროექტის ფარგლებში 2 კილომეტ-
რის სიგრძეზე დაიგება ორფენიანი ას-
ფალტის საფარი, მოეწყობა დახურული 
სანიაღვრე არხები და საფეხმავლო ბი-
ლიკები. 

ამ ეტაპზე, აქტიურად მიმდინარე-
ობს გზის მოსწორებისა და დახურული 
არხების მოწყობის სამუშაოები.

(უკრაინა) სამედიცინო აკადემიის ქირუ-
რგიის და პროქტოლოგიის კათედრაზე. 
ასევე გადამზადების კურსი გაიარა ქ. 
თბილისის სამედიცინო უნივერსიტეტის 
დიპლომის შემდგომი განათლების ბა-
ზაზე, პროქტოლოგიასა და ენდოსკოპი-
აში. მინი ინვაზიურ პროცედურებში და-
ხელოვნების მიზნით სტაჟირებაზე იმყო-
ფებოდა ქ. ოდესასა და ზააპოროჟიეში, 
ხოლო ლაზერული ოპერაციების კურსი 
კი ორჯერ გაიარა გერმანიის ფედერა-
ციული რესპუბლიკის ქალაქებში – დუ-
სელდორფსა და ვიტენში. არის ევროპის 
კოლოპროქტოლოგთა საზოგადოების 
(ESCP), გასტოენტელოგთა და ონკო-
ლოგთა საერთაშორისო ასოცოაციის 
(IASGO) წევრი. მუდმივად მონაწილეობს 

საერთაშორისო სიმპოზიუმებსა და კონ-
გრესებში. 

როგორც ვიუწყებოდით, ერეკლე 
ყვარლელელებისთვის უსაყვარლესი პი-
როვნებების ავთანდილ გრატიაშვილის 
და ინგა ხაჩიძის ვაჟშვილია, ჰყავს ორი 
ვაჟიშვილი ავთანდილი და ტარიელი. დღე-
ისათვის იგი თოდუას კლინიკის პროქტო-
ლოგიის დეპარტამენტს ხელმძღვანელობს. 

ზუსტად ერთი წლის წინ, ერეკლეს 
მამიდაშვილმა, ზვიად მარლაფერიძემ 
წარმატებით დაიცვა დისერტაცია და 
მოიპოვა მედიცინის დოქტორის ხარისხი, 
რაზედაც ვწერდით გაზეთ `ყვარლის~ 
2023 წლის 26 მაისის ნომერში. 

ჩვენს ერთგულ მკითხველებს შე-
ვახსენებ, რომ გაზეთ `ყვარლის~ 2021 
წლის 28 აგვისტოს ნომერში გამოქვეყ-
ნდა ინტერვიუ ერეკლე გრატიაშვილთან, 
რომელიც მის წარმატებულ საქმიანობას 
ეხებოდა. არ გასულა მას შემდეგ ორი 
წელი და ბატონმა ერეკლემ კვლავ გაგვა-
ხარა, წარმატებით დაიცვა დისერტაცია 
და მოიპოვა მედიცინის დოქტორის ხა-
რისხი, ამიტომაც გადავწყვიტეთ კვლავ 
შევხმიანებოდით. 

ერეკლე გრატიაშვილმა საშუალო 
განათლება მიიღო ყვარლის პირველ და 
მეოთხე საშუალო სკოლებში. 2002-2008 
წლებში წარმატებით დაამთავრა ქ. თბი-
ლისის სახელმწიფო სამედიცინო უნივე-
რსიტეტის სამკურნალო ფაკულტეტი, 
ხოლო 2008-2010 წლებში დიპლომის შე-
მდგომი განათლება ზოგადი ქირურგიის 
მიმართულებით მიიღო ქ. ხარკოვის 

ყვარელი საოცრებათა ადგილია 
ცათა სწორი მთების მწვერვალებით, 
მშვენიერი და კეთილშობილი ხალხით, 
რომანტიული ციხებურჯებით, იშვიათი 
ლეგენდებით, მქუხარე დურუჯითა და 
ისტორიული ტრადიციებით. 

ყვარელი – ილიას ნააკვნარი, კოტე 
მარჯანიშვილის, ვახტანგ ტაბლიაშვი-
ლის და დიდი ნიკო ჭავჭავაძის საყვა-
რელი ადგილი. მამა-შვილის ნიკო და 
ზურაბ ჭავჭავაძეების სამუდამო განსა-
სვენებელი სწორედ აქ, ნათლისმცემლის 
ეკლესიაშია. 

ყვარელი მარტო წარსულით არ 
ამაყობს. აქ, ამ მადლიან მიწაზე მრავალი 
წარმატებული ახალგაზრდა დაიბადა, 
აღიზარდა და დაფრთიანდა. მათ შორი-
საა ზურიკო ივანიშვილი, რომელმაც 
არწივის ფრთები შეისხა და ყვარლიდან 

კანადაში გადაფრინდა, სადაც ნიჭიერე-
ბისა და შრომისმოყვარეობის შედეგად 
გამორჩეული ნეიროქირურგის სახელი 
დაიმკვიდრა. 

ზურიკო ყვარლის კოლორიტულ 
ადგილას, ბოგირზე დაიბადა და აქვე წა-
რმატებით დაამთავრა ყვარლის მესამე 
საშუალო სკოლა. 

გაუთავებელი რეფორმების შედე-
გად ეს სკოლა 2007 წელს თავისი პედა-
გოგებითა და მოსწავლეებით შეუერთეს 
ყვარლის მეორე საშუალო სკოლას. შე-
მდეგ ვიღაცის მსახვრალმა ხელმა მისი 
ძირფესვიანად მოსპობა გადაწყვიტა. 

გულითადად მოგესალმებით და გილოცავთ ახალ 2024-2025 სასწავლო წლის დაწყებას. 
ყოველ სექტემბერს, ტრადიციულად განსაკუთრებული მღელვარებით და იმედებით აღსავსე ვხვდებით ახალი 

სასწავლო წლის დაწყებას. 
ამიტომაც, სექტემბრის მობრძანება ამაღლებული განწყობის მომტანი და საყოველთაო სიხარულით გაჯერებულია. 
განსაკუთრებით ვეფერებით და ვულოცავთ სასწავლო წლის დაწყებას ჩვენს პირველკლასელებს, რომლებიც 

დღეს პირველად შეაღებენ სკოლის კარებს, რათა შეიძინონ სათანადო ცოდნა. ამ ცოდნით კი, როცა დაფრთიანდე-
ბიან, ემსახურონ ჩვენს ქვეყანას და ღირსეული მამულიშვილობა გაუწიონ სამშობლოს. 

სიხარულით ვუერთდებით თქვენს საზეიმო განწყობას და გისურვებთ თქვენი მიზნების განხორციელებას. 
დაე, წარმატებების მომტანი ყოფილიყოს თქვენთვის ეს სასწავლო წელი. 

გივი ზაუტაშვილი,     ილია მზექალაშვილი,
ყვარლის მუნიციპალიტეტის    ყვარლის მუნიციპალიტეტის 
მერი       საკრებულოს თავმჯდომარე

გაზეთის ამ ნომერში გვინდა ბატონ 
ერეკლეზე მოვუთხოთ ჩვენს მკითხველს, 
ვინაიდან მათ ყოველთვის ახარებთ 
ახალგაზრდა თანამემამულეების საქვე-
ყნო წარმატებები. 

მიუხედავად დროის უკმარისობისა, 
ბატონმა ერეკლემ არ დაიზარა და ინტე-
რვიუს ჩაწერაზე დაგვთანხმდა. 

– ბატონო ერეკლე, გილოცავთ მედი-
ცინის დოქტორის ხარისხის მოპოვებას, 
გისურვებთ კიდევ უფრო წინსვლასა და 
თქვენს საქმიანობაში ულევ წარმატებებს. 

– დიდი მადლობა მოლოცვისთვის, 
ვიცი რომ ბევრ ყვარლელს გაუხარდა 
ჩემი წარმატება, ბევრმა მომილოცა და 
აქვე ყველას მადლობას მოვახსენებ. ჩემი 
სწავლა ამით არ დამთავრებულა, კიდევ 
ვაპირებ სამეცნიერო და პედაგოგიური 
საქმიანობის გაგრძელებას, მონაწილეო-
ბას საერთაშორისო სამეცნიერო კონფე-
რენციებსა, თუ სხვა საგანმანათლებლო 
ღონისძიებებში. 

– რა საფეხურების გავლა მოგიხდათ 
დისერტაციის დაცვამდე?

– პირველ ეტაპზე აუცილებელი იყო 
უნივერსიტეტის მიერ გამოცხადებულ 
კონკურსში მონაწილეობა,გამოცდის ჩა-
ბარება ინგლისურ ენასა და ქირურგიაში. 
სწავლის ხანგრძლივობა სამ წელს შეა-
დგენდა, რომელიც მოიცავდა სალექციო 
და პრაქტიკულ სემინარებს, დამოუკი-
დებელ მუშაობას და შეხვედრებს კვლე-
ვის სამეცნიერო ხელმძღვანელებთან, 
სტუდენტებისთვის პრაქტიკული და სა-
ლექციო საათების ჩატარებას, თემასთან 
დაკავშირებულ საკითხებზე მინიმუმ 
ოთხი სტატიის გამოქვეყნებას მაღალი ხა-
რისხის სამეცნიერო ჟურნალებში. კვლე-
ვის საბოლოო შედეგები გამოქვეყნდა 1. 
9 იმფაქტ-ფაქტორის მქონე ბრიტანულ 
ჟურნალში: Journal of International Medical 
Research; 26 March 2024 h. ასევე მინდა 
ავღნიშნო რომ, ორი პოსტერი წარვადგინე 
ევროპის პროქტოლოგთა ასოციაციის 
კონფერენციაზე ქალაქ ვილნიუსში 2023 
წელს და მქონდა მოხსენება ევროპის ქი-
რურგთა ასოციაციის საერთაშორისო კო-
ნფერენციაზე 2024 წელს ქალაქ ბათუმში. 

– როდის დაიცვით დისერტაცია, რა 
თემაზე და როგორი შეფასება მიიღეთ?

– დისერტაციის დაცვა შედგა ამა 
წლის 5 ივლისს, თემაზე: `პილონიდური 
სინუსის ლაზერული ობლიტერაცია~, 
რომელიც წარმოადგენს თანამედროვე, 
ახლებურ და დამზოგველ მეთოდს პი-
ლონიდური სინუსის, იგივე დერმოი-
დული კიტის მკურნალობაში. დაცვაზე 
საბოლოო შეფასება თითქმის მაქსიმა-
ლური მივიღე, ჯამში 99. 1 ქულა. 

_ სადისერტაციო თემა ზოგად საკი-
თხებს მოიცავდა, თუ პირადი დაკვირვე-
ბის შედეგებს?

– კვლევა ძირითადად პირადი და-
კვირვების შედეგებს შეეხებოდა, თუმცა 
ასევე შევისწავლეთ პილონიდური სი-
ნუსის ეპიდემიოლოგია საქართველოში 
2020-2022 წლებში. 

– სადისერტაციო თემის მომზადება 
უამრავ პრობლემებთან არის დაკავში-
რებული, ვინ გეხმარებოდათ მათ დაძლე-
ვაში და როგორ აფასებთ ამ ადამიანების 
როლს თქვენს კარიერულ წინსვლაში?

– მაქსიმალური მხარდაჭერა მქო-
ნდა თოდუას კლინიკის დირექციისგან 
და განსაკუთრებული მადლობა მინდა 
გადავუხადო ბატონ გიორგი დიასამიძეს. 
მინდა მადლიერებით ავღნიშნო რომ, 
მთელი ჩემი განყოფილება ბოლომდე 
იყო ჩართული კვლევის პრაქტიკული 
ნაწილის განხორციელებაში. უმნიშვნე-
ლოვანესი იყო დახმარება კვლევის სა-
მეცნიერო ხელმძღვანელების მხრიდან, 
პროფესორების ლალი ახმეტელის და 
თემურ ივანიშვილის. ასევე მინდა გან-
საკუთრებული მადლობა გადავუხადო 
პროფესორ ნინო ვეფხვაძეს და თბილი-
სის სახელმწიფო სამედიცინო უნივერ-
სიტეტის დოქტურანტურის სამსახურს, 
პროფესორ გია თომაძეს და მთელ თსსუ-
ის ქირურგიის კათედრას, პროფესორ 
გიორგი ასათიანს და თსსუ-ის ზოგადი 
ქირურგიის კათედრას. 

– ბატონო ერეკლე, ვისარგებლებთ 
თქვენთან კონტაქტით და გვინდა თქვენს 
სამოქმედო სფეროს შევეხოთ. რას სწა-
ვლობს პროქტოლოგია, რა იწვევს ამ დაა-
ვადებებს, რამდენად რთულია მათი დიაგ-

ნოსტიკა და რა პროცედურებს მოიცავს?
– პროქტოლოგია, უფრო სწორედ 

კოლოპროქტოლოგია შეისწავლის 
მსხვილი ნაწლავის, ანალური არხის 
და პერიანალური მიდამოს დაავადებე-
ბის (მაგ. ჰემოროიდული დაავადების, 
ანალური ნაპრალის, პარაპროქტიტის, 
შეკრულობის, დივერტიკულოზის, პო-
ლიპების და ა. შ) ეპიდემიოლოგიას, 
ეტიო-პათოგენეზს, გამოკვლევის და 
მკურნალობის მეთოდებს. მათი განვითა-
რების მიზეზები მულტიფაქტორულია, 
მოიცავს გენეტიკურ და გარე ფაქტო-
რებს. კოლოპროქტოლოგიური დავადე-
ბების უმრავლესობის დიაგნოსტირება 
მარტივად ხდება გამოკითხვით და ფი-
ზიკური გასინჯვით, ზოგ შემთხევაში კი 
საკმაოდ კომპლექსურია, დაწყებული 
ანოსკოპიით და დამთავრებული მაღა-
ლტექნოლოგიური გამოკვლევებით, მათ 
შორის პოზიტრონულ-ემისიური კომპიუ-
ტერული ტომოგრაფიით. 

– რა მეთოდებით ხდება ამ დაავადე-
ბის მკურნალობა?

– პროქტოლოგიური დაავადებების 
მკურნალობა მოიაზრებს პრევენციულ 
ღონისძიებებს, ცხოვრების წესის მოდი-
ფიცირებას, მედიკამენტოზურ მკურ-
ნალობასა და საჭიროების შემთხვევაში 
ქირურგიულ ჩარევას. მკურნალობის 
მეთოდი დამოკიდებულია პაციენტის 
ზოგად მდგომარეობაზე, დაავადების 
ფორმაზე და სიმძიმეზე. ბოლო წლებში 
შემუშავდა მრავალი მინიინვაზიური 
მკურნალობის მეთოდი, თუმცა მათ გან-
სახორციელებლად და მყარი, დადებითი 

შედეგების მისაღწევად საჭიროა დაავა-
დებების ადრეული სტადიაზე მკურნა-
ლობის დაწყება. 

– პროქტოლოგიურ პათოლოგიების 
რომელ შემთხვევაში გამოიყენება ლაზე-
რული ტექნოლოგია?

– ლაზერი პროქტოლოგიაში გამოი-
ყენება ჰემოროიდული დაავადების, ანა-
ლური ფისტულის, პილონიდური სინუ-
სის, ანალური ნაპრალის და ანო-გენიტა-
ლური მახვილწვეტიანი კონდილომების 
სამკურნალოდ. 

– რამდენად ეფექტურია ლაზერული 
ოპერაცია?

– საკმაოდ ეფექტურია ჰემორო-
იდული დაავადების ადრეულ ეტაპზე 
გამოყენებისას, ასევე პილონიდური 
სინუსის და კონდილომების შემთხვე-
ვებში. შედარებით მაღალი რეციდივი, 
ანუ დაავადების განმეორება ახასიათებს 
რთული ანალური ფისტულების დროს, 
თუმცა ტრადიციულთან შედარებით 
პროცედურა დამზოგველია და მძიმე გა-
რთულებები არ ვლინდება. 

– როგორ მიმდინარეობს რეაბილი-
ტაციის პროცესი პილონიდური სინუსის 
ლაზერული ობლიტერაციის შემდეგ და 
რამდენად მსუბუქია ის ტრადიციული 
ქირურგიულ ჩარევასთან შედარებით?

– რეაბილიტაცია ორჯერ სწრაფად 
მიმდინარეობს ტრადიციულ ოპერაცი-
ასთან შედარებით, ნაკლები ტკივილით 
და დისკომფორტით, პაციენტების დიდი 
ნაწილი მეორე დღიდანვე უბრუნდებიან 
ჩვეული ცხოვრების რითმს, თუმცა შე-

დარებით მაღალი აქვს რეციდივის ალ-
ბათობა, თუმცა მდედრობითი სქესის 
წარმომადგენლებში დაავადების განმე-
ორების შემთხვევა არ გვქონია. აღსანიშ-
ნავია რომ, ტრადიციულთან შედარებით 
მკვეთრად უკეთესი აქვს კოსმეტიკური 
შედეგი, ლაზერული ოპერაციის შემდეგ 
ნაწიბური ზოგ შემთხვევაში საერთოდ 
არ აღენიშნებათ. 

– ჰემოროიდული დაავადების პირვე-
ლადი სიმპტომები რა სახით ჩნდება?

– დისკომფორტი, კვანძის გამობე-
რვა და სისხლდენა დეფეკაციის დროს; 
სიმძიმის და ქაჩვის შეგრძნება უკანა ტა-
ნის არეში; ქავილი, წვა და მტკივნეული 
კვნძის გაჩენა ანუსის არეში. 

– რას ურჩევდით პაციენტებს ასეთი 
დისკომფორტული დაავადებების პრე-
ვენციასთან დაკავშირებით?

– პროქტოლოგიური დაავადებების 
პრევენცია გულისხმობს პირადი ჰიგიე-
ნის გაუმჯობესებას, დაბანას დეფეკა-
ციის შემდეგ, სწორი კვების პრინციპე-
ბის დაცვას და ადეკვატურ ფიზიკურ 

აქტივობას, მეტ სიარულს, ცურვას და 
სისტემატიურ ვარჯიშს. 

– ახლა თქვენს ძმაზე, ავთანდილის 
ოჯახზე მოგვიყევით, რომელიც გერმა-
ნიაში მოღვაწეობს, ხომ არ აპირებს დი-
სერტაციის დაცვას?

– ავთოს ძალიან თბილი, შეკრული 
და ერთმანეთზე მზრუნველი ოჯახი 
ჰყავს. სამი შვილის მამაა, უმცროსი ბიჭი 
4 წლის შესრულდა რამდენიმე დღის წინ 
და მარიუსის მეორე დაბადების დღეს 
შევხვდით ყვარელში ყველანი ერთად. 
შუათანა ბიჭი გაბრიელი 11 წლის არის 
და ყველაზე უფროსი შვილი ლიანა კი 
15 წლისაა. ასე, რომ უამრავი საქმე აქვს 
სახლში, ბავშვების აღზრდა განათლე-
ბაში ბოლომდე არის ჩართული, თუმცა 
მიუხედავად ყველაფრისა, ცხოვრების 
განმავლობაში სწავლა და თვითგანვი-
თარება არასდროს შეუწყვეტავს, დაა-
მთავრა ორი უნივერსიტეტი და მაგის-
ტრატურა, ამჟამად კი მანუალურ თე-
რაპიას ეუფლება. არის შესანიშნავი ფი-
ზიოთერაპევტი, ბერლინში აქვს კერძო 
პრაქტიკა და მომავლის მრავალი გეგმა, 
რომელიც მათ შორის სამეცნიერო მხრივ 
საქმიანობასაც მოიაზრებს. 

– გმადლობთ ბატონო ერეკლე, მე -
-ტად საქმიანი და საინტერესო საუბ-
რისთვის. გისურვებთ ოჯახურ ბედნიე-
რებას და წარმატებებს თქვენს უაღრე-
სად საპასუხისმგებლო საქმიანობაში. 

ესაუბრა
ალექსანდრე გიგილოშვილი 

ბატონ ერეკლეს, ბატონ ზვიადს!
ალბათ უფლის ნება იყო, რომ ბიძაშვილ-მამიდაშვილები: ერეკლე და ზვიადი 

ერთ დღეს – 20 აგვისტოს ხართ დაბადებული. 
ყვარლის საზოგადოების სახელით გულწრფელად გილოცავთ დაბადების 

დღეს საამაყო ქართველებო, სამშობლოს აღორძინებისათვის მებრძოლო მამუ-
ლიშვილებო. 

გისურვებთ უფრო დიდ წარმატებებს თქვენს პროფესიულ საქმიანობაში, 
დიდხანს სიცოცხლეს, ოცნებების ასრულებას და ოჯახურ ბედნიერებას. 

ტარიელ გრატიაშვილი, მამუკა ბერიაშვილი,
გია პაპუაშვილი, ალექსანდრე გიგილოშვილი

... მყარი, დადებითი შედეგების 
მისაღწევად საჭიროა 

დაავადებების ადრეულ 
სტადიაზე მკურნალობის დაწყება

dasawyisi 1-el gv.-ze

ყვარლის მუნიციპალიტეტის მერმა გივი ზაუტაშვილმა და საკრებულოს თავმჯ-
დომარემ ილია მზექალაშვილმა ა (ა)იპ `ყვარლის კეთილმოწყობის სამსახურს~ ერთი 
ერთეული სპეცტექნიკა – გრეიდერის ტიპის ტრაქტორი – გადასცეს. 

აღნიშნული სპეცტექნიკა გამოყენებული იქნება მიწის სამუშაოებში ფორმირე-
ბისა და გასწორების განხორციელების მიზნით და მოემსახურება მუნიციპალიტეტში 
არსებულ საჭიროებებს.

გრეიდერი, რომლის 
მეშვეობითაც მოგვარდება 

მნიშვნელოვანი პრობლემები

გადასაადგილებელი ეტლი 
გადაეცა... 

ყვარლის მუნიციპალიტეტის მერმა გივი ზაუტაშვილმა, ქ. ყვარელში მცხოვრებ 
განსაკუთრებული საჭიროების მქონე პირს გადასაადგილებელი ეტლი გადასცა. 

დამთავრდა საზაფხულო არდადე-
გები და სულ მალე სწავლა განახლდება 
როგორც სკოლამდელი აღზრდის დაწე-
სებულებებში, ისე მუნიციპალიტეტის 
სკოლებშიც. 

თუ როგორ ხვდება ახალი სასწავლო 
წლის დაწყებას ყვარლის აკაკი წერეთლის 
სახელობის მეორე საჯარო სკოლა, ამასთან 
და სხვა სიახლეებთან დაკავშირებით საუ-
ბარი ვთხოვეთ სკოლის დირექტორს, ქალ-
ბატონ ლეილა ქოჩორაშვილს. 

ქალბატონო ლეილა, პირველ რიგში 
გილოცავთ ახალი სასწავლო წლის და-
წყებას, გისურვებთ წარმატებებს რო-
გორც სასკოლო საქმიანობაში, ისე პი-
რად ცხოვრებაში. 

– ქალბატონო ლეილა, სამთვიანი 
დასვენების შემდეგ რა გაკეთდა სკო-
ლაში და როგორი კმაყოფილები დარჩე-
ბიან მოსწავლეები სკოლაში არსებული 
სიახლეებით?

– უპირველეს ყოვლისა ახალი სასწა-
ვლო წლის დაწყება მინდა მივულოცო 
და წარმატებები ვუსურვო ყველა მო-
სწავლეს, მასწავლებელს, მშობელს და 
სასკოლო საზოგადოების ყველა წევრს. 

ვფიქრობ, ახალი სასწავლო წელი ბე-
ვრი მიმართულებით იქნება საინტერესო 
სკოლაში მოსული მოსწავლეებისათვის. 

ჩვენი სკოლა გასულ წელს ჩართული 
იყო და კვლავ გააგრძელებს მონაწილე-
ობას პროექტში `საჯარო სკოლებში 
პროფესიული უნარების გა პროგრამა~. 
ამ პროექტის ფარგლებში ვითანამშრომ-
ლებთ კოლეჯებთან: `აისი~ – VIII-IX კლ. 
მოსწავლეები შეისწავლიან თექის დამუ-
შავებას;

`იკაროსი~ – VIII-IX კლ. მოსწავლეები 
შეისწავლიან კულინარიას და კონდიტე-
რიას;

`პრესტიჟი~ – VIII-IX კლ. მოსწავლე-
ები შეისწავლიან კომპიუტერულ ქსე-
ლებს და პროგრამირებას (საორიენტა-
ციო კურსები) და X-XI კლ. მოსწავლეები 
შეისწავლიან კომპიუტერების პროგ-
რამულ უზრუნველყოფას (სასერტიფი-
კაციო კურსები). 

მიმდინარე სასწავლო წელს პირ-
ველად არჩევითი საგნების ჯგუფში XI 
კლასის მოსწავლეებს შევთავაზეთ `მე-
დიაწიგნიერება~. 

თანამედროვე ეპოქაში მედიაწიგნიე-
რების შესწავლა დაეხმარება მოსწავლე-
ებს საკუთარი გარემოსა და საკუთარი 
ღირებულებების გაცნობიერებაში, ცი-
ფრულ სივრცეში დრამისა და სიძულვი-
ლის ენის დაძლევაში, მედიასაშუალებე-
ბისა და ახალი ამბების დამოუკიდებლად 
გააზრებასა და,ზოგ შემთხვევაში, ახალი 
ამბების შექმნაში. 

ბოლოს,საინტერესო სიახლე: STEAM 
ექსტრაკურიკულური პროგრამის პილო-
ტირების ფარგლებში საქართველოში 
შეირჩა 10 სკოლა,მათ შორის ქალაქ 
ყვარლის N2 საჯარო სკოლა. ეს ნიშნავს, 
რომ საბუნებისმეტყველო საგნებით და-
ინტერესებულ მოსწავლეებს ექნებათ 
საშუალება გაკვეთილების დასრულების 
შემდეგ აღნიშნულ საგნებში გაიღრმავო-
ნ,როგორც თეორიული ასევე, პრაქტი-
კული ცოდნა თანამედროვე ტექნოლო-
გიების გამოყენებით. 

სად დასაჯეს იოანე 
ნათლისმცემელი და რას 
გვეუბნება არქეოლოგია 
ბიბლიურ ადგილებზე?

კმაყოფილი რომ გყავდეს მოსწა-
ვლეები აუცილებელია გქონდეს მოწეს-
რიგებული ინფრასტრუქტურა. ამჟამად, 
განათლების, მეცნიერებისა და ახალგა-
ზრდობის სამინისტროს დაფინანსებით 
მიმდინარეობს სველი წერტილების რეა-
ბილიტაცია. ასევე, `შპს. საქართველოს 
გაერთიანებული წყალმომარაგების 
კომ პანიის ყვარლის სერვისცენტრის~ 
მიერ სრულდება დაზიანებული სასმელი 
წყლის ხაზის აღდგენითი სამუშაოები. 
მადლობა მათ თანადგომისთვის. 

16 სექტემბერს სკოლა სრულ მზად-
ყოფნაშია მოსწავლეების მისაღებად. 

– მოგეხსენებათ მიმდინარე სასწა-
ვლო წელს თქვენი სკოლა დიდი გამოწვე-
ვების წინაშე იქნება, რადგან დროებით 
აღარ ფუნქციონირებს პირველი საჯარო 
სკოლა. როგორ მოხდება მოსწავლეთა 
გადანაწილება ისე, რომ ხელი არ შეუშა-
ლოს სწავლა-განათლების ხარისხს?

– 2024-2025 სასწავლო წელს უჩვე-
ულოდ ვიწყებთ. მასპინძელი ვართ პირ-
ველი საჯარო სკოლის 500 მოსწავლისა 
და მასწავლებლების. ვცდილობთ არ 
დავარღვიოთ ქართული სტუმარ-მასპი-
ნძლობის წესი და შევქმნათ პირობე-
ბი,რომ ორივე სკოლის მოსწავლეებმა 
სწავლა დაიწყონ პოზიტიურ სასწავლო 
გარემოში. 

პირველი სექტემბრიდან მუშაობა 
დავიწყეთ ურთიერთშეთანხმებულად, 
ერთმანეთის ინტერესების გათვალისწი-
ნებით. საკლასო ოთახები უკვე განაწი-
ლებულია სართულებზე,კლასები აღ-
ჭურვილია საჭირო ინვენტარით,ორივე 
სკოლის კლასის ხელმძღანელები ურთი-
ერთთანამშრომლობის საფუძველზე 
ყველა პირობას ქმნიან იმისთვის, რომ 
სკოლაში მოსვლა და საგაკვეთილო 
პროცესი ყველა მოსწავლისთვის იყოს 
საინტერესო და სახალისო, რაც დადე-
ბითად აისახება სწავლა-განათლების ხა-
რისხზე. არ შემიძლია არ აღვნიშნო, რომ 
ყვარლის რაიონის 21-ვე საჯარო სკოლას 
შორის ყოველთვის არის პოზიტიური 
კომუნიკაცია, ყოველთვის ვუსმენთ და 
ვეხმარებით ერთმანეთს. ეს უპირობოდ 
რესურსცენტრის უფროსის, ქალბატონი 
ქეთევან ჭიპაშვილის დამსახურებაა. მა-
დლობა მას ამისთვის. 

– თქვენს სკოლაში წლების განმა-
ვლობაში მრავალი ნიჭიერი მოსწავლე 
აღიზარდა, რომელთა უმეტესობა დღე-
საც ჩართულია საზოგადოებრივ საქმი-
ანობაში. როგორ ჩააბარეს წელს თქვენი 
სკოლის აბიტურიენტებმა მისაღები გა-
მოცდები, რამდენმა მიაღწია დასახულ 
მიზანს?

– ყველასთვის ცნობილია, რომ N2 
საჯარო სკოლის კურსდამთავრებულები 
აქტიურად იყვნენ და დღესაც არიან ჩა-
რთულები საზოგადოებრივ საქმიანო-
ბაში. აქტიურად იღებდნენ და იღებენ 
მონაწილეობას ქვეყნის მართვაში. არიან 
წარმატებული ექიმები,მასწავლებლები, 
ინჟინრები და უბრალოდ პატიოსანი, 
მშრომელი ადამიანები. ეს ტრადიცია ახ-
ლაც გრძელდება. 2023-2024 სასწავლო 
წელს 28 კურსდამთავრებულიდან აბი-
ტურიენტი იყო 20 მოსწავლე, სტუდენტი 
გახდა-19, რომელთანაგაც 10 ჩაირიცხა 
სხვადასხვა უმაღლეს სასწავლებელში, 

სახელმწიფოს მიერ დაფინანსებულ ფა-
კულტეტებზე, 5-მა აბიტურიენტმა მო-
იპოვა გრანტი, დანარჩენი 4 ჩაირიცხა 
სასურველ უმაღლეს სასწავლებელში 
დაფინანსების გარეშე. მე მჯერა, თი-
თოეული მათგანის,ვიცი, რომ იქნებიან 
წარმატებული სტუდენტები და ყველა 
აქტიურად მიიღებს მონაწილეობას ქვე-
ყნის აღმშენებლობაში. 

– ჯერჯერობით კითხვის ნიშნის 
ქვეშაა და განათლების სამინისტროს 
მიერ გადასაწყვეტია სკოლების სასადი-
ლოების საკითხი. საკითხის დადებითად 
გადაწყვეტის შემთხვევაში თუ იქნება 
სკოლის კაფე მზადყოფნაში?

– სასკოლო კვება განიხილება არა 
როგორც პრივილეგია, არამედ როგორც 
პროექტი, რომელიც ბავშვების საკვებ 
რაციონსა და ჯანმრთელობას აუმჯობე-
სებს. ამაღლებს აკადემიურ მოსწრებას 
ად სკოლას აქცევს მოსწავლეებისთვის 
უფრო მიმზიდველ ადგილად. ამასთა-
ნავე, ხელს შეუწყობს ჯანსაღი კვების 
იდეის პოპულარიზაციას. მნიშვნელო-
ვანია, რომ სასკოლო კვების პროგრამა 
პირველ ეტაპზე ხელმისაწვდომი იყოს 
დაწყებითი კლასების ყველა მოსწა-
ვლისთვის, სოციალური სტატუსის მიუ-
ხედავად, და შემდეგ საბაზო და საფეხუ-
რის მოსწავლეებისთვის. რა თქმა უნდა, 
აღნიშნულის განხორციელება სირთუ-
ლეებთან არის დაკავშირებული. ერთ-ე-
რთი ასეთი სირთულეა, სტანდარტების 
მოთხოვნების შესაბამისად, სკოლის 
ბუფეტის ინფრასტრუქტურის მოწესრი-
გება. მიუხედავად ამ სირთულისა, ჩვენი 
სკოლა პროგრამის განხორციელების 
შემთხვევაში მაქსიმალურად შეეცდება 
ყველა პირობა შექმნას იმისათვის, რომ 
ჩაერთოს აღნიშნულ პროექტში. 

– ფიქრები სამომავლო გეგმებზე 
ახალგაზრდებისთვის სწავლა-განათლე-
ბის გაღრმავების მიზნით?

– ყველასათვის და მათ შორის ჩვენი 
მოსწავლეებისთვისაც სიახლეა, რომ 
სავალდებულო განათლების ხანგრძლი-
ვობა გაიზარდა და საბაზო საფეხური 
დასრულდება 10 კლასის შემდეგ. 

XII კლასში დაემატა საბუნებისმე-
ტყველო საგნები. ვფიქრობ, ეს წინაპი-
რობაა იმისათვის, რომ სკოლებში დაი-
ნერგოს დიფერენცირებული სწავლება, 
რაც თავის მხრივ, ხელს შეუწყობს სწა-
ვლა-განათლების ხარისხის ამაღლებას. 

სკოლებში გამოცდების დაბრუნება, 
რომელიც დაანონსებულია განათლე-
ბის, მეცნიერებისა და ახალგაზრდობის 
სამინისტროს მიერ, ასევე სწავლების 
ხარისხის ამაღლების ხელშემწყობი პი-
რობაა. 

ერთ-ერთი განმსაზღვრელი ფაქ-
ტორი სკოლაში ხარისხიანი განათლების 
მიღების არის მოწესრიგებული ინფრა-
სტრუქტურა, თანამედროვე მოთხოვნე-
ბის შესაბამისი რესურსები და კვალიფი-
ციური მასწავლებელი. ეს ყველაფერი 
ქმნის პირობას გვყავდეს წარჩინებული 
მოსწავლე და კმაყოფილი მშობელი – ე. ი. 
იყო წარმატებული სკოლა და ჩვენ ვცდი-
ლობთ ყველა პირობა შევქმნათ იმისათ-
ვის, რომ ვიყოთ წარმატებულები. 

ესაუბრა
დალი ტატულიშვილი 

`იყო იოანე უდაბნოში, ნათელს სცე-
მდა და ქადაგებდა და ნათლის ცემას სი-
ნანულისას ცოდვათა მისატევებლად... 
ხოლო იოანეს ემოსა აქლემის ბეწვი და 
წელს ერტყა ტყავის სარტყელი, და ჭა-
მდა კალიებს და ველურ თაფლს. ქადა-
გებდა და ამბობდა: მოდის ჩემს შემდგომ 
ჩემზე უძლიერესი, ვის წინაშეც არა 
ვარ ღირსი დავიხარო და გავხსნა მისი 
ხამლის საკვრელი. მე თქვენ ნათელს 
გცემთ წყლით, ხოლო ის ნათელს გცემთ 
თქვენ სულის წმინდით~ (მარკ. 1;4; 6-8)

ეს ამბავი ხდება ბეთაბარაში, მდი-
ნარე იორდანესთან. იესო მაცხოვარი 
მივიდა ნათლობის მისაღებად. 

`მეორე დღეს დაინახა იოანემ მის-
კენ მიმავალი იესო და თქვა: აჰა, ტარიგი 
ღმრთისა, რომელიც იტვირთავს ქვეყნის 
ცოდვებს. მე არ ვიცნობდი მას; მაგრამ 
რათა მოვლენოდა ისრაელს, სწორედ 
ამისთვის მოვედი წყლით ნათლის ცე-
მად~ (იოან. 1;29-31)

მეცნიერებისთვის ბეთაბარას 
ზუსტი ადგილმდებარეობა დღეისათვის 
არ არის დადგენილი. მე-16 საუკუნიდან 
იგი დაკავშირებულია ადგილთან, სადაც 
დღეს წმინდა იოანეს მონასტერი მდე-
ბარეობს, რომელიც თანამედროვე ბეი-
თ-აბარიდან ერთი კილომეტრის, ხოლო 
იერიხონიდან 10 კმ-ის დაშორებით მდე-
ბარეობს. 

უპირველესად უნდა აღინიშნოს, 
რომ მეცნიერებაში იოანე ნათლისმცე-
მლის ისტორიულობა ეჭვს არასოდეს 
იწვევდა. არაერთი მკვლევარის აზრით, 
საბჭოთა პერიოდშიც კი, როდესაც სო-
ციალისტური ათეიზმი იყო დამკვიდრე-
ბული იოანე ნათლისმცემლის ისტორიუ-
ლობაზე ეჭვი არ შეუტანიათ. იოანე ნათ-
ლისმცემლის შესახებ ცნობებს გვაწვდის 
ოთხივე სახარება და იოსებ ფლავიუსი 
თავის `იუდეველთა სიძველენში~ იოანე 
ნათლისმცემელი იესო ქრისტეს წინამო-
რბედია, რომელმაც მესიის (ქრისტეს) 
მოსვლა იწინასწარმეტყველა. 

იოანე შორეულ ნათესავად ეკუთ-
ვნოდა იესოს და მასზე სულ 6 თვით იყო 
უფროსი. იგი ძველი აღთქმის ელიას 
მსგავსად ცხოვრობდა უდაბნოში, ამხე-
ლდა საზოგადოების ბიწიერებას და მო-
უწოდებდა მათი ცოდვების მონანიების-
კენ. იოანე ნათლისმცემელი იმისთვის 
მოვიდა დედამიწაზე, რომ ხალხი 
ქრისტეს მოსვლისთვის მოემზადებინა. 

მკვლევარების თქმით – იოანე ნათ-
ლისმცემლის რელიგიური მრწამსის 
მიხედვით თუ ვიმსჯელებთ იგი ახლოს 
იდგა ესეელებთან. შესაძლოა იყო კუმ-
რანის თემის წევრი. მეცნიერთა ნაწილი 
მას ესეელთა `სამართლიანობის მასწა-
ვლებელთან~ აიგივებს. 

როგორც იოანე ფლავიუსი მოგვი-
თხრობს, იოანე ნათლისმცემელი დას-
ჯილ იქნა ჰეროდე ანტიპას მიერ. 

იოანე ნათლისმცემელი საჯაროდ 
ამხელდა ჰეროდე ანტიპას და ჰეროდეა-
დას ქორწილს, რომელიც ჰეროდეს ძმის 
ფილიპეს ცოლი იყო ძმის სიცოცხლეში, 
რაც აკრძალული იყო ბიბლიის კანონე-
ბის მიხედვით. ჰეროდე ანტიპას ეშინოდა 
იოანე ნათლისმცემლისა და ერიდებოდა 
მის დასჯას. იგი აუხსნელ პატივისცე-
მას გრძნობდა მის მიმართ, ზოგჯერ 
საუბრობდა და რჩევასაც ეკითხებოდა, 
რასაც ვერ ვიტყვით ჰეროდეს მეუღლე 
ჰეროდიადაზე. სწორედ მის გამო ჩასვეს 
იოანე ნათლისმცემელი საპყრობილეში. 
ჰეროდეს დაბადების დღეს ჰეროდეადას 
ასულმა სალომეამ (სახელი ცნობილია 
იოსებ ფლავიუსის მიხედვით) იცეკვა 
ჰეროდეს წინაშე და მოხიბლა იგი, რომე-

ლიც, თავის მხრივ, შეპირდა ნებისმიერი 
სურვილის შესრულებას... 

იოანე ნათლისმცემელს თავი მო-
კვეთეს. მისი გარდაცვალების წელი სა-
ხარებაში მოცემული არ არის. იქ უბრა-
ლოდ საუბარია იმის შესახებ, რომ იოანე 
ნათლისმცემელი ჰეროდეადას ასულის 
ცეკვის შემდეგ იქნა მოკლული მისი მა-
მინაცვლის დაბადების დღეს. მაგრამ სა-
მწუხაროდ, არც ჰეროდე ანტიპას დაბა-
დების დღის თარიღია მეცნიერებისთვის 
ცნობილი. იოანე ნათლისმცემლის გა-
რდაცვალების თარიღად მიჩნეულია 
ქრისტეს ჯვარცმამდე პერიოდი. 

იოსებ ფლავიუსის მიხედვით, ეს 
ახალი წელთაღრიცხვის 36 წლამდე მოხდა. 
იოსებ ფლავიუსი იმასაც გვეუბნება, რომ 
ზოგიერთებმა ნახეს ჰეროდე ანტიპას აღ-
სასრული ღვთის მიერ, რომელიც მან იო-
ანე ნათლისმცემლის დასჯისთვის მიიღო. 

ჰეროდე ანტიპას ჯარი ახ. წ. 37 
წელს გაანადგურა მისმა სიმამრმა, ნა-
ბატეველთა მეფემ არეფამ, რომელმაც 
ჰეროდე ანტიპას წინააღდეგ გაილაშქრა 
თავისი მეორე ქალიშვილის შეურაცხყო-
ფის გამო (ჰეროდემ ჰეროდეადა მია-
ტოვა და მის დას მიაყენა შეურაცხყოფა). 
რომის იმპერატორმა კალიგულამ ჰე-
როდე გალიაში გადაასახლა ცრუ (რომის 
წინააღმდეგ შეთქმულების) ბრალდებით, 
სადაც იგი გარდაიცვალა ორ წელიწადში. 

იოსებ ფლავიუსის მიხედვით, იოანე 
ნათლისმცემლის დასჯა მარეხუნის ცი-
ხე-სიმაგრეში მოხდა. ეს არის მოაბელთა 
მთიანეთი. არაბულად – `დაკიდებული 
სასახლე~. ეს ციხე-სიმაგრე აგებული 
იყო იუდეველთა მეფის ალექსანდრეს 
მიერ (ძვ. წ. 103-76 წ. წ.) ხასმონიანთა 
დინასტიიდან, რომელმაც კარგად შეა-
ფასა სტრატეგიულად მნიშვნელოვანი 
ადგილი. ასი წლის შემდეგ ჰეროდე დი-
დმა მთის წვერი კედლით შემოსაზღვრა 
და კუთხეებში კოშკები ააგო, ხოლო ცე-
ნტრალურ ნაწილში მშვენიერი სასახლე 
ააშენა მდიდრულად მორთული ოთახე-
ბით. ამის გარდა ჰეროდე დიდის ბრძანე-
ბით გაკეთდა სპეციალური ცისტერნები 
ალყის დროს ციხე-სიმაგრის წყლით მო-
მარაგებისთვის. 

მარეხუნის ციხეს არაერთხელ გა-
უძლია მტრის შემოსევებისთვის, მაგრამ 
იგი ისტორიაში იოანე ნათლისმცემელ-
თან დაკავშირებული მოვლენით შევიდა, 
როგორც სიმბოლო მეფის შიშისა უდი-
დესი წინასწარმეტყველის მიმართ. 

დღესდღეობით მარეხუნის ციხე-სი-
მაგრიდან შემორჩენილია მხოლოდ ნა-
ნგრევები წარსულ დღეთა მოსაგონებ-
ლად. მარეხუნის ბორცვის თავზე ჩანს 
მცირე ზომის ჩაღრმავება, საიდანაც 
ვიწრო დერეფნით შეიძლება მოხვდეთ 
მღვიმეში, რომელიც უამინდობის დროს 
მწყემსთა თავშესაფარს წარმოადგენს. 
მღვიმის კედლები აშკარად ხელოვნური 
წარმოშობისაა. ნათელია, რომ ოდეს-
ღაც ციხე-სიმაგრის მიწისქვეშეთი (ჯუ-
რღმული) იყო, სადაც მოათავსეს იოანე 
ნათლისმცემელი. ამ საშინელი მდგომა-
რეობის მიუხედავად, იგი მაინც ვერ გა-
ტეხეს. იოანე ნათლისმცემლის ხმა მაინც 
ვერ ჩაახშეს. 

იოსებ ფლავიუსიც კი, რომელსაც 
არაერთი კვლევა აქვს ამ მიმართულებით, 
თურმე არ იყო ქრისტიანობის მომხრე, 
მიუხედავად ამისა დიდი პატივისცემით 
წერს მასზე, იოანე ნათლისმცემელზე და 
მას მართალ ადამიანს უწოდებს. 

11 სექტემბერს იოანე ნათლისმცე-
მლის თავის კვეთის დღეს აღნიშნავს 
ქრისტიანული საზოგადოება. 

ნინო ცხვარაშვილი

ვფიქრობ, ახალი სასწავლო წელი ბევრი 
მიმართულებით იქნება საინტერესო სკოლაში 

მოსული მოსწავლეებისათვის

რთველის ორგანიზებულად ჩატა-
რებისათვის საჭიროა სათანადო გეგმის 
შედგენა, რომელიც ძირითადად უნდა 
ემყარებოდეს მოსავლის რაოდენობასა 
და მის დასაკრეფად საჭირო ტექნიკური 
საშუალებების განსაზღვრას. 

მოსავლის წინასწარი განსაზღვრა 
შესაძლებელია ̀ ბადის~ მეთოდით რომე-
ლიც გულისხმობს ამა თუ იმ ნაკვეთზე 
ვაზების საერთო რაოდენობის 2,5-
3,0%-ზე მტევნების დათვლას, აქედან 
გამომდინარე იანგარიშება საშუალოდ 
თითოეულ ვაზზე და შემდეგ მთლია-
ნად ნაკვეთზე მტევნების რაოდენობა 
გადამრავლებული მტევნების საშუალო 
წონაზე იძლევა ნაკვეთზე ყურძნის მო-
სალოდნელი მოსავლის საკმაოდ დაა-
ხლოებულ ციფრს. მტევნის საშუალო 
წონის განსაზღვრისას უნდა გავითვა-
ლისწინოთ წინა წლების ფაქტიური მო-
ნაცემები და მოსავლის წლის თავისებუ-
რებანი. 

ყურძნის კრეფის სამუშაო გეგმა 
დგება როგორც ცაკლეული, ასევე სა-
ერთოდ მთლიანი მეურნეობისათვის, 
რომელშიც ასახულია ყურძნის კრე-
ფისათვის და ვენახებიდან მისი გამო-
ტანისათვის ყოველდღიურად საჭირო 
მუშახელის, საკრეფი ტარის, იარაღის, 
ტრანსპორტისა და სხვა საშუალების 
რაოდენობა. აქედან გამომდინარე უნდა 
მომზადდეს საჭირო ინვენტარი, გაილე-
სოს დანები, სეკატორები, მაკრატლები, 
დასუფთავდეს ყურძნის საკრეფი კალა-
თები, პლასტმასის ან ლითონის ვედრო-
ები და ყურძნის გამოსატანი გოდრები. 
ლითონის ჭურჭელი აუცილებელი და-
იფაროს არატოქსიკური, მჟავაგამძლე, 
ნეიტრალური გემოსა და სუნის მქონე 
საღებავებით. 

რთველის დაწყების თარიღი მია-
ხლოებით შეიძლება 3 თვით ადრე და-
დგინდეს იმ ანგარიშით, რომ ყვავილო-
ბის დაწყებიდან ყურძენი, საშუალოდ 
100 დღის შემდეგ მწიფდება, ხოლო 
სიმწიფეში შესვლიდან 45 დღის შემდეგ 
მრავაწლიური მონაცემებით პირველი 
განსაზღვრის შემთხვევაში ცდომილება 
შეიძლება იყოს 8 დღე, ხოლო მეორე 
შემთხვევაშ კი 5 დღე. ადრეული ჯი-
შები უფრო ნაკლებ სავეგეტაციო პე-
რიოდს მოითხოვენ. ამ წესით რთველის 
დარწყების თარიღის დადგენა, რა თქმა 
უნდა მიახლოებითია. მაგრამ ასეთი 
განსაზღვრაც საჭიროა, რათა მოუმზა-
დებელი არ შევხვდეთ ყურძნის დამწი-
ფებას. 

ყურძნის დამწიფების ფაზაში შეს-
ვლა მარცვლის წვენში შაქრის დაგრო-
ვებისა და მჟავიანოაბის შემცირებით 
იწყება. გარეგნული ნიშნებით მარ-
ცვალი ჯიშისთვის შესაფერ შეფერვას 
ღებულობს და თანდათან რბილდება. 
მარცვლის მოცულობა აღარ მატუ-
ლობს, ხოლო წონა კი შაქრის დაგროვე-
ბის შესაბამისად იზრდება. დამწიფების 
პერიოდში შაქრის რაოდენობა სწრაფად 
იზრდება და ხელსაყრელ პირობებში 
მისმა მომატებამ დღე-ღამეში შეიძლება 
0,5%-საც გადააჭარბოს. 

ყურძნის სიმწიფე ფიზიკური ნიშ-
ნებით შეიძლება შემდეგნაირად გა-
ნისაზღვროს: მწიფე თეთრი ყურძენი 
სინათლეზე გამჭვირვალეა. ჩანს წიპწა, 
მარცვლის დაჭყლეტით ხელის თითები 
იწებება. წიპწის ირგვლივ მდებარე 
ფენა მჟავე არ არის; თუ დაუმწიფებელი 
ყურძნის გარე ნაწილი შიდაზე უფრო 
მჟავეა, დამწიფებულში პირიქით, შიდა 
წიპწის ირგვლივ, უფრო მჟავეა, ვიდრე 
გარე. 

უფრო საიმედოა ყურძნის წვენი 
ფიზიკურ-ქიმიური ანალიზი; სიმწიფეზე 
კონტროლი შეიძლება ორი მეთოდით 
განხორციელდეს – საველე და ლაბორა-
ტორიული. 

როგორ ჩავატაროთ რთველი ღვინის დაყენება შინაურ 
პირობებში, ყურძნის 

დაკრეფიდან – მარნამდე

ვენახში ყურძნის მარცვლის შაქრი-
ანობა საველე რეფრაქტომეტრით გა-
ნისაზღვრება. ამ წესს საორიენტაციო 
მნიშვნელობა აქვს, ამიტომ ყურძნის 
სიმწიფის დადგენისათვის შაქრის რაო-
დენობა სხვადასხვა ადგილზე აღებულ 
20-30 მარცვალში მაინც უნდა განისა-
ზღვროს. 

რთველის დაწყების თარიღის 
ზუსტად დასადგენად ყურძნის შაქა-
რ-მჟავიანობის განსაზღვრას ორი-სამი 
კვირით ადრე იწყებენ. საშუალო ნიმუშს 
ჯერ ყოველ 2-3 დღეში ერთხელ, ხოლო 
რთველის მოახლოებისას კი ყოველდღი-
ურად იღებენ. საშუალო ნიმუშები ნაკვე-
თის სიდიდის მიხედვით მეხუთე, მეათე 
და მეოცე რიგიდან და ვაზის მტევნებს 
ზედა, შუა და ქვედა ნაწილიდან, მზისა 
და ჩრდილის მხრიდან კრეფენ. ნიმუშის 
წონა დაახლოებით 1-2კგ უნდა იყოს, 
ნიმუშს მცირე ტევადობის ლაბორატო-
რიულ წნეხში წნეხავენ ისე, რომ ერთი 
კილოგრამი ყურძნიდან არანაკლებ 600 
მლ ტკბილი იქნეს მიღებული. ტკბილს 
ორად მოკეცილ დოლბანდში ფილტრა-
ვენ და მის შაქრიანობასა და მჟავიანო-
ბას სპეციალური სტანდარტით დადგე-
ნილი წესით საზღვრავენ. 

ანალიზის შედეგებიდან გამომდი-
ნარე ადგე-ნენ შაქრიანობის მატებასა 
და მჟავიანობის კლების გრაფიკს. ყუ-
რძენი ტექნიკურ სიმწიფეში უნდა მოიკ-
რიფოს. ეს იმას ნიშნავს, რომ წინასწარ 
უნდა განისაზღვროს, თუ რა დანიშნუ-
ლებით იქნება იგი გამოყენებული. 

სუფრის ყურძენი უნდა მოიკრიფოს 
მაშინ, როცა მისი შაქრიანობა 16-17%-ს 
მიაღწევს. საღვინე ყურძნის დაკრეფი-
სას გათვალისწინებული უნდა იყოს, ყუ-
რძენი რა კატეგორიის ღვინომასალის 
მისაღებად არის გამიზნული. ასე მაგა-
ლითად, ცქრიალა ღვინო მასალად – 17-
20% შაქრიანობისა და 7-10‰ მჟავიანო-
ბის ყურძენი იკრიფება, თეთრი სუფრის 
ევროპული ტიპის ღვინომასალად 18-
20% შაქრიანობისა და 6-8‰ მჟავია-
ნობის, კახური ტიპისათვის 19-22% 
შაქრიანობისა და 5-6‰ მჟავიანობის. 
წითელი ჯიშის ყურძენი სუფრის ღვინო-
მასალებისათვის 19-21% შაქრიანობისა 
და 6-7‰ მჟავიანობის უნდა იყოს. მაღა-
ლხარისხოვანი შემაგრებული, სადესე-
რტო ლიქიორული და ბუნებრივად ნა-
ხევრადტკბილი ტიპის ღვინოებისათვი 
ყურძენი შედარებით მაღალშაქრიანი 
იკრიფება. 

აღნიშნულის გათვალისწინებით 
რთველი დროულად უნდა დაიწყოს და 
რაც შეიძლება მოკლე დროში დამთავ-
რდეს, რომ გარანტირებულ იქნეს მომა-
ვალი პროდუქციის ორგანოლეპტიკური 
ტიპობრივიობისა და ძირითად ქიმიური 
კომპონენტების ოდენობითი მაჩვენებ-
ლების დაცვა. 

ყურძენი მშრალ ამინდში უნდა და-
იკრიფოს. სასურველია მაშინ, როცა 

ტემპერატურა 16-20-ია. ყოვლად და-
უშვებელია ყურძნის დაკრეფა წვი-
მიან ამინდში. ამ შემთხვევაში ტკბილი 
წყლით განზავდება და ღვინოც შედარე-
ბით დაბალალკოჰოლიანი დადგება. ცივ 
ამინდში დაკრეფილი ყურძნის ტკბილს 
ალკოჰოლური დუღილის გაჭიანურება 
მოჰყვება. ხოლო ცხელ ამინდში მოსა-
ლოდნელია ძმარმჟავა ბაქტერიების გა-
ნვითრება, ან სხვადასხვა მავნე მიკრო-
ორგანიზმებით ღვინის დაბინძურება. 

თუ ცხელი შემოდგომაა, ყურძნის 
კრეფა დილით ადრე უნდა დაიწყოს, შუ-
ადღეზე შეწყდეს და საღამოზე გაგრძე-
ლდეს. ცივი შემოდგომის შემთხვევაში 
კი პირიქით. სასურველია ყურძენი შუა-
დღის საათებში დაიკრიფოს. 

ყურძნის მასიურ კრეფას წინ უნდა 
უძღოდეს დაუმწიფებელი, დაზიანე-
ბული და ღვინის მარკისათვის შეუფე-
რებელი ჯიშის ყურძნის ცალკე კრეფა, 
რათა უხარისხო და სხვა ჯიშის ყუ-
რძენმა ზიანი არ მიაყენოს მომავალი 
პროდუქციის ხარისხს. მაგალითად, 
დაუშვებელია თეთრ ყურძენში წითელი 
ყურძნის შერევა. 

სუფრის ყურძენი არათანაბრად 
მწიფდება, ამიტომ კრეფა 2-3 ჯერად 
უნდა ჩატარდეს. მტევანი ბლაგვწვე-
რიანი მაკრატლით ფრთხილად უნდა 
მოიკრიფოს ისე, რომ მარცვალს ცვილი-
სებური ფიფქი არ მოსცილდეს. არატი-
პური და დაზიანებული მტევნები ცალკე 
გროვდება და ქარხანაში გადასამუშა-
ვებლად იგზავნება. საღი სტანდარტული 
მტევნები 8-10კგ-იანი კალათებით გამო-
აქვთ და დახარისხების შემდეგ გადასა-
ზიდად განკუთვნილ ყუთებში აწყობენ. 

სასურველია, რომ ყურძენი ვენახში 
დროებით მოწყობილ ფარდულის ქვეშ 
მაგიდაზე, ფერის, მტევნისა და მარცვის 
სიდიდის მიხედვით დახარისხდეს, დაზი-
ანებული და განუვითარებელი მარცვ-
ლები მოსცილდეს და ისე გაიგზავნოს. 
თითოეულ გასაგზავნ ყუთს ეტიკეტი ეკ-
ვრება, რომელზეც აღინიშნება გამგზა-
ვნის დასახელება, ამპელოგრაფიული 
ჯიში, ყურძნის ხარისხი და შეფუთვის 
თარიღი. 

საღვინე ყურძენი მჟავაგამძლე, 
უჟანგავი მასალისაგან დამზადებულ ან 
კვების მრეწველობაში გამოსაყენებელ 
ჯანმრთელობის დაცვის ორგანოების 
მიერ ნებადართული საღებავებით და-
ფარულ ძარებში ფრთხილად იყრება 
ისე, რომ მისი ფენის სიმაღლე 60სმ არ 
აღემატება. წინააღმდეგ შემთხვევაში 
ყურძენი დაიჭყლიტება გზაში, წვენი და-
იჟანგება და დანაგვიანდება სხვადასხვა 
მავნე მიკროფლორით. ყურძენს გადა-
ტანისას მტვრისაგან დასაცავად ზემო-
დან სუფთა საფარი უნდა გადაეფაროს. 

მაღალხარისხოვანი, საღი ღვინის 
მისაღებად ყურძენი სწრაფად, მოკრე-
ფისთანავე უნდა გადამუშავდეს, არა 
უგვიანესს 4 სააათისა. ყოვლად დაუ-
შვებელია ყურძნის ღამე გადაუმუშავებ-
ლად დატოვება. 

ყოველი სამუშაო დღის დამთა-
ვრების შემდეგ ყურძნის საკრეფი ინ-
ვენტარი ცივი წყლით კარგად უნდა 
გაირეცხოს და მომზადდეს შემდეგი 
დღისათვის. 

ყურძნის გადასამუშავებლად გა-
გზავნისას თითოეულ პარტიაზე სათა-
ნადო დოკუმენტი დგებს. ამ დოკუმე-
ნტში აღნიშნული უნდა იყოს ყურძნის 
ჯიში, მოკრეფის თარიღი, ნაკვეთის ნო-
მერი და სახელწოდება, ყურძნის წონა, 
ტრანსპორტის ნომერი, ტარის რაოდე-
ნობა (თუ იგი წვრილ ტარაშია მოთავ-
სებული). 

ყურძნის საზიდი ტარა ყოველთვის 
პარტიის ჩაბარების შემდეგ აუცილებ-
ლად ცივი წყლით უნდა გაირეცხოს. 

მევენახეობა – აგროტექნოლოგია /
რედ. ლევან უჯმაჯურიძე; აკად. ნოდარ 
ჩხარტიშვილის საერთო რედაქციით/.

საქართველო ვაზისა და ღვინის კლა-
სიკური ქვეყანაა, სადაც `ვენახის ჭეშმა-
რიტი სამშობლო~ ეგულებათ, სადაც ვა-
ზ-ყურძნის უთვალავი ჯიში გამოუყვანიათ, 
სადაც `ისეთ ჩინებულ ღვინოს სვამენ, 
როგორსაც არსად~, სადაც `ცოცხალია მე-
ვენახეობა-მეღვინეობის ისეთივე არქაული 
წესები, როგორსაც ძველი ბერძნული და 
რომაული თხზულებები აგვიწერენ~. 

ღვინის ხარისხი ვენახში იწყება
ქარხნული და ოჯახური მეღვინეო-

ბები ერთმანეთისგან რადიკალურად გა-
ნსხვავდებიან, მაგრამ არსებობს ისეთი 
საერთო მეთოდის აუცილებლობა, რო-
გორიცაა სისუფთავისა და ჰიგიენური პი-
რობების დაცვა. მეღვინეობაში ჰიგიენის 
დაცვა ერთ-ერთი უმთავრესი პირობაა 
მაღალხარისხოვანი ღვინის მისაღებად. 

აღსანიშნავია ერთი გარემოება: თუ 
კაცი ნატურალურ ღვინოს აყენებს, ეს 
სულაც არ ნიშნავს, რომ საქმე გვაქვს 
ხარისხიან პროდუქტთან, რადგან, შე-
საძლოა, ღვინო მართლაც იყოს ნატუ-
რალური და ამასთან, ტრადიციული 
მეთოდებით დაყენებული, მაგრამ დას-
ნებოვნებული იყოს და აქედან გამომდი-
ნარე, უვარგისი. აღარას ვამბობთ ღვინის 
ფალსიფიკაციაზე, რომელიც უკვე დიდი 
ხანია, სენივით მოედო ქართულ მეღვი-
ნეობას როგორც ქარხნულ, ისე ოჯახურ 
პირობებშიც. 

იცით, როგორ დააყენოთ ნამდვილი, 
ქართული, ტრადიციული ღვინო?

ღვინის ხარისხი ვენახიდან იწყება. 
ამრიგად, ვენახისა და ყურძნის მართე-
ბული მოვლა-მოყვანა, სწორი და დრო-
ული რთველი მაღალხარისხიანი ღვინის 
მიღების საწინდარია. რთვლისთვის არჩე-
ვენ მშრალ, მზიან ამინდს. უმჯობესია, 
რთვლის დაწყება დილის 9-10 საათზე, 
მაშინ, როდესაც ნამი გაშრება. ამის გა-
რდა, ამ დროს გამოირიცხება ყურძნის 
გადახურება, რაც იწვევს ალკოჰოლური 
დუღილის დროს მაღალ ტემპერატურას, 
ეს უკანასკნელი კი აუცილებლად უარყო-
ფითად იმოქმედებს ღვინის ხარისხზე. 
წვიმიან ამინდში (ასევე ახალ ნაწვიმა-
რზე) რთვლის ჩატარება არ შეიძლება, 
რადგან ყურძენს ზედმეტი წყლის გარდა, 
მიჰყვება მავნე მიკროორგანიზმები, რაც 
ასევე უარყოფითად მოქმედებს ტკბი-
ლისა და ღვინის ხარისხზე. 

ყურძნის დასაკრეფად თუნუქის ვე-
დროების ან სხვა რკინის ჭურჭლის გა-
მოყენება არ შეიძლება, რადგან ამ დროს 
ყურძნის ტკბილი ̀ მდიდრდება~ თუთიითა 
და რკინით. საუკეთესო ვარიანტია მოწ-
ნული გოდრები, ხის ყუთები და პლასტმა-
სის ჭურჭელი. 

ყურძნისდაკრეფა-
გადამუშავებისას

ხშირად მწიფე მტევანს (განსაკუთ-
რებით, ხეივანზე) დაკრეფამდე საგრძნო-
ბლად აზიანებენ კრაზანები და სხვა მა-
ვნებელი მწერები, რომლებიც ყურძნის 
ფიზიკურ დაზიანებასთან ერთად, ხელს 
უწყობენ მომავალი ღვინის დაძმარებას 
და დაავადებას, რადგან გადააქვთ და 
ავრცელებენ ძმარმჟავა ბაქტერიებს. ამ 
არასასურველი პროცესის თავიდან ასა-
ცილებლად მიმართავენ ძალზე ეფექტურ 
ხერხს: ხეივანზე, დაახლოებით, ყოველ 5 
მეტრზე ჩამოკიდებენ ბურახით ნახევრად 
სავსე ბოთლებს. ბურახის სუნი მავნებ-
ლებს იზიდავს, ისინი ბოთლში ცვივიან და 
იხრჩობიან. 

მოკრეფილი ყურძენი დაუყოვნებ-
ლივ უნდა გადამუშავდეს, ყურძნის დაყო-

ვნება, გარდა განსაკუთრებული შემთხვე-
ვისა, რეკომენდებული არაა. გადამუშა-
ვებამდე ყურძნის დაყოვნებას ზოგჯერ 
მიმართავდნენ, მაგალითად, გურიასა და 
იმერეთში ალადასტურის ჯიშის ვენახის 
რთვლის დროს: დაკრეფილ ყურძენს 
აწყობდნენ სპეციალურად მოწყობილ თა-
როებზე. რა თქმა უნდა, ამ დროს ყურძენი 
სრულიად საღი და დაუზიანებელი უნდა 
ყოფილიყო. 

ასეთი ხერხის გამოყენებით, ყუ-
რძენში იკლებს წყლის შემცველობა, 
იმატებს შაქრიანობა და უმჯობესდება 
მისი გემოვნური და ხარისხობრივი თვი-
სებები. თუკი ყურძენი გადამუშავებამდე 
ტრანსპორტირებას საჭიროებს, იგი უნდა 
გადაიზიდოს ისე, რომ გამოირიცხოს მისი 
პირდაპირი კონტაქტი რკინასთან. ასევე, 
არასასურველია დამტვერიანება და მე-
ქანიკური დაზიანება, ერიდებიან მოკრე-
ფილი ყურძნის დიდი ხნით მზეზე გაჩერე-
ბასაც. ეს ყოველივე უარყოფითად მოქმე-
დებს საბოლოო პროდუქციის ხარისხზე. 

ყურძნის დაჭყლეტვა და 
გამოწნეხვა

ყურძენს ჭყლეტენ სპეციალურ მექა-
ნიკურ ან ელექტრო ხელის საჭყლეტში. 
საჭყლეტის ის დეტალები, რომლებსაც 
ყურძენი უშუალოდ ეხება, რკინის არ 
უნდა იყოს. ერთ-ერთ საუკეთესო ვარია-
ნტს წარმოადგენს რეზინისბორბლებიანი 
საჭყლეტი, რომლის გამოყენების დროს 
გამოირიცხება როგორც დაჭყლეტილი 
ყურძნის რკინით ̀ გამდიდრება~ (რაც აუა-
რესებს ღვინის ფერსა და ხარისხს), ასევე, 
მარცვლის წიპწების დამტვრევა და ამის 
შედეგად პროდუქციის გემოს გაუხეშება 
და გამწარება, რაც ძალზე ხშირია. და-
ჭყლეტილ ყურძენს, იმის გათვალისწინე-
ბით, თუ როგორი ტიპის ღვინო უნდათ მი-
იღონ, ან პირდაპირ სადუღარ ჭურჭელში 
მოათავსებენ, ან გამოწნეხავენ. 

გამოწნეხის პროცესი საქართვე-
ლოში ტრადიციულად საწნახელში მი-
მდინარეობდა. საქართველოში გავრცე-
ლებული ყოფილა ქვითკირის, ხის მორი-
საგან ან ფიცრებისგან დამზადებული 
საწნახლები. უპირატესობა ცაცხვის ხის-
გან დამზადებულ საწნახელს ენიჭებოდა, 
რადგან ცაცხვი არის მსუბუქი მასალა, 
დიდხანს ძლებს და არ გააჩნია რაიმე გა-
რეშე სუნი ან გემო, რაც უარყოფითად 
იმოქმედებდა ღვინის ხარისხზე. 

ყურძნის საწნახელში დაწურვა დღეს 
უკვე იშვიათობას წარმოადგენს, ხოლო 
ყურძნის საბოლოო გამოწნეხა ძირითა-
დად კუსტარულ წნეხში ხდება, რომელიც 
თავისი რკინის დეტალების გამო აუარე-
სებს ღვინის ხარისხს, რადგან ყურძნის 
ტკბილი და შემდგომში ღვინო, როგორც 
ზემოთ ითქვა, მდიდრდება რკინით, უარე-
სდება პროდუქციის ფერი და იწყება მისი 
შებურვა. ამიტომ უპირატესობა უჟანგავი 
ლითონის დეტალებიან წნეხებს ენიჭება. 

შემდეგი და ძალზე მნიშვნელოვანი 
პროცესია ალკოჰოლური დუღილი. ოპ-
ტიმალურ პირობებში იგი დაახლოებით 
7-14 დღე გრძელდება (მძაფრი და წყნარი 
დუღილი). შეიძლება ითქვას, რომ ამ 
პროცესის დროს დაშვებულ შეცდომას 
(დუღილის პროცესის უკონტროლოდ 
ჩატარებას) გამოუსწორებელი შედე-
გები მოჰყვება და ხშირად საქმე ღვინის 
გაფუჭებით მთავრდება. ალკოჰოლური 
დუღილი მთლიანად უნდა კონტროლდე-
ბოდეს და იმართებოდეს. 

ღვინის ხარისხის გაუარესების თა-
ვიდან ასაცილებლად, დუღილის პრო-

ცესმა თანაბრად და შეუჩერებლად უნდა 
ჩაიაროს. ხშირია შემთხვევა, როდესაც 
დუღილის პროცესი მის დასრულებამდე 
ჩერდება და ღვინო დაუდუღებელი რჩება, 
რასაც, რა თქმა უნდა, თავისი მიზეზები 
აქვს. 

აღსანიშნავია, რომ თეთრი ღვინო 
რაც უფრო დაბალ ტემპერატურაზე და-
იდუღებს (დაახლოებით 8/12 გრადუსი – 
`ცივი დუღილი~), მით უფრო არომატული 
გამოდის, მაგრამ ამ დროს დიდია დუღი-
ლის შეჩერების რისკი. ასევე, დაბალი 
ტემპერატურის გამო, დუღილის პერი-
ოდი შეიძლება თვე-თვენახევარი გაგრძე-
ლდეს, რის დროსაც, შესაძლოა, ღვინო 
დაავადდეს (დაძმარება და სხვა). 

ოჯახურ პირობებში შეჩერებული 
დუღილის ბოლომდე მიყვანა, გარდა გა-
მონაკლისი შემთხვევებისა, თითქმის შე-
უძლებელია. ამიტომ ყველა ღონე უნდა 
გამოიძებნოს იმისათვის, რომ ალკოჰო-
ლური დუღილის პროცესმა ოპტიმალუ-
რად ჩაიაროს და გამორიცხული იყოს 
ისეთი ელემენტარული შეცდომები, რო-
მელთა თავიდან აცილება შესაძლებელია. 
კერძოდ: დუღილის პროცესი შეიძლება 
შეაჩეროს მაღალმა (30 გრადუსზე ზე-
მოთ) ან დაბალმა (10 გრადუსზე ქვემოთ) 
ტემპერატურამ. 

ზედმეტად მაღალ ან დაბალ ტე-
მპერატურაზე საფუარების აქტივობა 
ნელდება ან წყდება. ასევე აბრკოლებს 
დუღილს ყურძნის ძალზე მაღალი შაქრი-
ანობა, ტემპერატურის მკვეთრი ცვალე-
ბადობა და სხვ. დუღილის ოპტიმალურ 
ტემპერატურად მიიჩნევენ 23 გრადუსს. 
ალკოჰოლური დუღილის შეჩერების 
ერთ-ერთი მიზეზი შესაძლოა უჰაერობაც 
იყოს. 

ხალხში გავრცელებული აზრი, თით-
ქოს მინის ბოცებზე დუღილის პროცესში 
ჰაერის ბუშტების გაკეთების დროს 
ღვინო გაზიანი და შუშხუნა დადგება, 
უსაფუძვლო და მცდარია. პირიქით, 
ადგილი, სადაც სპირტული დუღილი მი-
მდინარეობს კარგად უნდა ნიავდებოდეს, 
რადგან დუღილის დროს გამოიყოფა ჯა-
ნმრთელობისათვის მავნე გაზები, ხოლო 
ბოლომდე დაუდუღებელი ღვინო მასში 
შაქრების არსებობის გამო, დაბალალ-
კოჰოლიანი და მღვრიე გამოდის, ამის 
გარდა ასეთ ღვინოში დიდია დაავადების 
(დაძმარება და სხვა) გაჩენის რისკი. 

ღვინის მოვლა და შენახვა
ახლად დადუღებული ღვინის ჭურ-

ჭელი ბოლომდე უნდა გადაივსოს, ხოლო 
ღვინო თავდაპირველად ხშირად უნდა გა-
დაიღონ, მაგრამ, მაგალითად, კახურ, ქვე-
ვრში ჭაჭაზე დადუღებულ ღვინოს ზოგ 
შემთხვევაში თავისსავე ჭაჭაზე ადრე 
გაზაფხულამდეც კი ტოვებენ, რასაც, რა 
თქმა უნდა, აქვს დადებითი მხარეები: 
ვინაიდან ქვევრში ღვინო ჭაჭასთან დიდ-
ხანსაა შეხებაში, მიმდინარეობს ღვინის 
ბუნებრივი სტაბილიზაცია და ფერის 
დაწმენდა, რასაც ქარხნულ პირობებში 
ესაჭიროება გაწებვა (რომელიც ემსახუ-
რება ღვინის გაწმენდას), ფილტრაცია 
და სხვადასხვა ქიმიური ნივთიერებების 
დამატება. ამის გარდა, ჭაჭიდან ღვინოში 
გადადის უფრო მეტი სასარგებლო ნი-
ვთიერება, ვიდრე ევროპულად დაყენების 
შემთხვევაში. 

ამგვარი ღვინო უფრო სტაბილურია, 
იღებს სასიამოვნო მუქ ოქროსფერ-ჩა-
ლისფერ შეფერილობას, ძალზე გამჭვირ-
ვალეა და დიდხანსაც ინახება. საერთოდ, 
ლექს ახასიათებს გახრწნა, რაც თავისთა-
ვად ცუდად მოქმედებს ღვინის ხარისხზე. 
მადუღარ არეს, თუკი საქმე გვაქვს კა-
ხური ღვინის დაყენებასთან (ჭაჭაზე დუ-
ღილი), ესაჭიროება დარევა. ჭაჭას ურე-
ვენ დღეში მინიმუმ სამჯერ-ხუთჯერ. 

ეს ოპერაცია ემსახურება მადუღარი 
არის ზედაპირზე ამოტივტივებული ჭა-
ჭის (`ქუდის~) ჩარევას და ამით გამოირი-
ცხება ამოტივტივებული ჭაჭის დაჟანგვა, 
დაძმარების პროცესის დაწყება და ღვი-
ნის ხარისხის გაუარესება. თუკი დუღი-
ლის პროცესში აერაცია და გარკვეული 
რაოდენობის სითბო დადებითად მოქმე-
დებდა მადუღარ არეზე, დუღილდამთა-
ვრებულ ღვინოს ესაჭიროება ჰერმეტუ-
ლობა და შენახვის დაბალი ტემპერატურა 
(ქარხნულ პირობებში ღვინოს ინახავენ 
არა უმეტეს 14-15 გრადუსისა). 

ღვინის შენახვისას ძალზე მნიშვნე-
ლოვანია დაბალი ტემპერატურა; ამისათ-
ვის ზამთრის პირველი სიცივეები ძალზე 
ხელსაყრელია ღვინისთვის, რისთვისაც 
ხშირად, ქარხნებში ყინვების დროს, სა-
ცავის კარებსა და ფანჯრებს დიდი ხნით 
ღიას ტოვებენ. ღვინის გადაღების პრო-
ცესში ჭურჭლის კედლებსა და ფსკერზე 
შევამჩნევთ კრისტალებს, რომელთაც 

ღვინის ქვა ეწოდება. ეს კრისტალები 
ღვინოში არსებული მჟავების მარილებია. 

ღვინის ქვა სიცივის ზემოქმედებით 
გამოიყოფა და ეს პროცესი დადებითად 
მოქმედებს ღვინის ხარისხზე, კერძოდ, 
მისი გამოლექვის დროს ღვინოს სცილ-
დება ზედმეტი მჟავიანობა, ფერი უფრო 
წმინდა, ხოლო მისი გემო უფრო ჰარმო-
ნიული ხდება. ჭურჭლის შიდა ზედაპირზე 
გამოლექილი ღვინის ქვა სითბოების და-
დგომისას ნაწილობრივ კვლავ გაიხსნება 
ღვინოში და აამღვრევს მას, ასე რომ, ღვი-
ნის ქვა დაცლილ ჭურჭელს დაუყოვნებ-
ლივ უნდა მოშორდეს. 

ღვინის გადაღების ზუსტი, დადგე-
ნილი დრო და ინტენსივობა არ არსე-
ბობს. ღვინო იმდენჯერ უნდა გადაიღონ, 
რამდენჯერაც იგი ამას მოითხოვს. ოჯა-
ხურ პირობებში ძალზე მნიშვნელოვანია 
ასევე, გოგირდის დროული და ზომიერი 
გამოყენება. ღვინის ჭურჭელს, იქნება 
ის ქვევრი, კასრი, მინა თუ სხვა, სრული 
დეზინფექციისთვის უნდა ეხრჩოლოს 
(ჩაუბოლდეს) გოგირდი. ემალირებული 
და უჟანგავი ლითონის ჭურჭელში გო-
გირდის ჩაბოლებას ერიდებიან, რადგან 
გოგირდმა, შესაძლოა, ჭურჭლის შიდა 
ზედაპირი დააზიანოს. 

გოგირდის ფითილების დამზადება 
შინაურ პირობებშიც შეიძლება, ამისათ-
ვის ვენახის შესაფრქვევ გოგირდს (სხვა 
გოგირდის გამოყენება არ შეიძლება) 
დაყრიან ტაფაზე და გაადნობენ დაბალ 
ცეცხლზე, რაშიც შემდეგ ამოავლებენ 
2-3-სანტიმეტრიან ზოლებად სიგანეზე 
დაჭრილ თაბახის ფურცლებს. ამგვარ 
ფითილებს გამოაბამენ მავთულს, ზედა 
მხრიდან მოუკიდებენ ცეცხლს და ჩაუ-
შვებენ წინასწარ გარეცხილ ჭურჭელში. 

ქარხნებში მიღებულია გოგირდის 
ჩაბოლების დოზა: 3 გრ გოგირდი ყოველ 
100 ლიტრ ჭურჭელზე. მნიშვნელოვანია 
ერთი გარემოება: გოგირდი ახლად გარე-
ცხილ და ღვინის ჩასასხმელად გამზადე-

ბულ ჭურჭელს უნდა ჩაუბოლდეს მანამ, 
სანამ ჭურჭლის შიდა ზედაპირი ჯერ კი-
დევ სველია, რადგან ამ დროს დამწვარი 
გოგირდის ბოლი რეაქციაში შედის წყა-
ლთან და წარმოიქმნება გოგირდოვანი 
მჟავა, რაც უკეთ უზრუნველყოფს ჭურ-
ჭლის დეზინფექციას. გოგირდჩაბოლე-
ბულ ჭურჭელში ნაკლებია ღვინის ბრკისა 
და დაძმარების (ასევე სხვა დაავადებე-
ბის) გაჩენის რისკი, თუმცა, კუსტარუ-
ლად გაკეთებულ ფითილებს ახასიათებთ 
ჭურჭელში ჩაღვენთვა, რამაც შესაძლოა 
ღვინოს გოგირდწყალბადის (ლაყე კვე-
რცხის) სუნი მისცეს. 

დღესდღეობით უკვე არსებობს ქარ-
ხნულად დამზადებული ჩასაბოლებელი 
გოგირდის ფითილები, რომელიც ჭურ-
ჭელში არ იღვენთება. გოგირდს ზოგჯერ 
მარნებსა და სარდაფებშიც წვავენ, თუკი, 
რა თქმა უნდა, არსებობს ამის საჭიროება. 

სადუღარი და შესანახი ჭურჭელი
ღვინის სადუღარ თუ შესანახ ჭურჭ-

ლად ძირითადად გამოიყენებენ კასრებს, 
ქვევრებს, მინისა და უჟანგავ თუ ემალი-
რებულ ჭურჭელს. ოჯახურ პირობებში 
– ძირითადად ქვევრებს, კასრებსა და მი-
ნის ჭურჭელს იყენებენ. ამჯერად თქვენს 
ყურადღებას კასრებსა და ქვევრებზე შე-
ვაჩერებთ. 

ქვევრი
კერამიკული წარმოების ისეთი და-

რგი, როგორიც მექვევრეობაა, მთლია-
ნად მეღვინეობის ინტერესებს ემსახუ-
რება. ქვევრი ის ჭურჭელია, რომელშიც 
მიმდინარეობს ყურძნის ტკბილისა თუ 
დურდოს დადუღება და ღვინის შენახვა. 
ამრიგად, მისი დანიშნულება და მნიშვნე-
ლობა მეღვინეობაში უდიდესია. ქვევრის, 
როგორც სამეურნეო ხასიათის მქონე 
ჭურჭლის, წარმოშობა ძალზე შორეულ 
წარსულშია სავარაუდო. 

საერთოდ მეთუნეობა ხუთ ძირითად 

დარგად იყოფა. ესენია: მეაგურეობა, მე-
კრამიტეობა, მეჭურჭლეობა, მეთონეობა 
(საიდანაც წარმოიშვა ამ დარგის სახელი 
მეთუნეობა) და მექვევრეობა. კერამი-
კული ნაწარმი თითქმის ყველა სახის 
თიხისაგან მზადდება, რომელსაც მოი-
პოვებენ როგორც დასავლეთ, ისე აღმო-
სავლეთ საქართველოში, მაგრამ ქვევრე-
ბის დასამზადებლად თიხაც შესაბამისად 
შერჩეული უნდა იყოს და დამზადებისა 
თუ გამოწვის ტექნოლოგიაც სათანადო 
ცოდნასა და გამოცდილებას მოითხოვს. 

ქვევრების მოცულობა ძველ საქა-
რთველოში დაახლოებით 3-5-დან 8 000 
ლიტრამდე მერყეობდა. ქვევრის დადე-
ბით მხარედ მიიჩნევენ: მის დიდ მოცუ-
ლობას, რაც განსაკუთრებით მნიშვნელო-
ვანია ოჯახურ პირობებში; მასში თითქმის 
უცვლელ ტემპერატურას, რასაც ასევე 
დიდი მნიშვნელობა აქვს ქვევრში მი-
მდინარე ყველა ტექნოლოგიურ ეტაპზე 
და მის განსაკუთრებულ და შეუცვლელ 
როლს ღვინის ქართულად დაყენების 
საქმეში. 

ქვევრს, მუხის კასრისაგან განსხვა-
ვებით, არ ახასიათებს ღვინის აშრობა 
და, ამრიგად – დანაკარგი. ყველა ტექ-
ნოლოგიური პროცესის ზუსტი დაცვით 
(ჰიგიენა, ჰერმეტულად შენახვა და სხვ.) 
ქვევრში ღვინო ხანგრძლივად ინახება. 

ქვევრის უარყოფითი მხარეებიდან 
გამოყოფენ: ქვევრის კედლების ძლიერ 
ფორიანობას და განსაკუთრებით დიდი 
მოცულობის ქვევრებში მცირედი ვიბრა-
ციის დროსაც კი (მიწისძვრა, მეწყერი და 
სხვა) მისი კედლების დაბზარვის რისკს. 
ასევე, არსებობს ახალი, უხარისხო ქვე-
ვრების შეძენის საშიშროება. ამ ახალი 
რისკის საფუძველს წარმოადგენს ამ 
დარგისადმი გარკვეულად გულგრილი 
დამოკიდებულება და ქვევრის დამზა-
დების ტექნოლოგიის არასრული დაცვა. 
ქვევრის კედლების ძლიერი ფორიანობის 
საწინააღმდეგოდ ახალ ქვევრებს მიწაში 

ჩადგმამდე გაათბობენ დაახლოებით 60-
80 გრადუსამდე და შიგნიდან ცვილით 
გაგლესენ. 

გამთბარი ქვევრის კედლები ცვილს 
ღრმად შეიწოვს და ამრიგად გამოირი-
ცხება როგორც ღვინის გაჟონვის ან გა-
რედან ქვევრში ნესტის შეღწევის რისკი, 
ასევე ხმარებისა და რეცხვის პროცესში 
ცვილის მოცილებაც. ცვილის წასმა უკვე 
მიწაში ჩამარხულ ქვევრშიც შესაძლე-
ბელია. რაც შეეხება ქვევრის რეცხვის 
სიძნელეს, ეს პრობლემა იმდენად აქტუა-
ლური ყოფილა, რომ ძველად არსებობდა 
პროფესია – `ქვევრის მრეცხავი~ და ამ 
საქმეს, ხშირ შემთხვევაში, პროფესიო-
ნალი ახორციელებდა. უნდა აღინიშნოს, 
რომ ქვევრის ღვინოში რაიმე ზადის ან 
დაავადების გაჩენა ძირითადად განპი-
რობებულია სწორედ მისი რეცხვისა და 
წყლის ნორმების არასათანადო დაცვით. 

მნიშვნელოვანია ქვევრის რეცხვა 
როგორც გამოყენების წინ, ასევე მისი რე-
ცხვა ხანგრძლივი სიცარიელის შემდეგ. 
ორივე შემთხვევაში, ისე როგორც ღვინის 
გადაღებისას, რეკომენდებულია ქვევრში 
გოგირდის ჩაბოლება (3 გრ გოგირდი 
ყოველ 100 ლიტრ ჭურჭელზე). ცარიელ 
ქვევრში გოგირდის ჩაბოლება შეიძლება 
განმეორდეს თვე-თვენახევარის შემდეგ. 
ასეთ შემთხვევაში გოგირდის თავდაპირ-
ველი ჩაბოლება უნდა მოხდეს მხოლოდ 
მაშინ, როცა გარეცხილი ქვევრის შიდა 
ზედაპირი კარგად გამოშრება. 

ტრადიციულად, ქვევრების გარეთა 
ზედაპირს კირით ადუღაბებდნენ. ამ ოპე-
რაციას რამოდენიმე დატვირთვა აქვს, მა-
გრამ უმთავრესად იგი ერთგვარ ანტისე-
ისმურ ღონისძიებას წარმოადგენს, ამის 
გარდა, დაკირულ ქვევრში ნაკლებია გა-
რედან ნესტის ან გრუნტის წყლის შეღწე-
ვის რისკი. ქვევრების დაკირვა საქართვე-
ლოში ძალიან სწრაფად გავრცელდა, რაც 
განაპირობა დაახლოებით XI საუკუნეში 
მომხდარმა უძლიერესმა მიწისძვრამ, რო-

მელმაც სავსე ქვევრების უმრავლესობა 
დააზიანა. 

ახლო წარსულში ზოგჯერ კირის 
ნაცვლად ცემენტსაც იყენებდნენ, რაც 
ყოვლად გაუმართლებელია, ვინაიდან 
ცემენტის ექსპლუატაციის ვადა კირთან 
შედარებით ძალზე მცირეა, ასევე, მას 
ახასიათებს დაშმორება და დაობება; 
ხოლო რისკი იმისა, რომ ახალი ქვევრები 
მთელი რიგი წესების დაუცველად მზად-
დება, არც თუ უსაფუძვლოა. გამოცდილი 
მექვევრე, მაგალითად, ჭურჭლისთვის 
მომზადებულ თიხას საგულდაგულოდ 
დაახარისხებს და არავითარ შემთხვევაში 
მდინარის, წვიმის ან ნაგუბარი წყლით არ 
მოზელს. 

გასათვალისწინებელია გამოწვის 
ტემპერატურა და ხანგრძლივობა, რასაც 
ასევე ნაკლები ყურადღება ექცევა. უნდა 
აღინიშნოს, რომ ქვევრი იმდენად დახვე-
წილი ჭურჭელია, რომ მან დღემდე, მრა-
ვალი საუკუნის შემდეგ, თითქმის უცვლე-
ლად მოაღწია. 

ქვევრებს, გარდა ღვინისა, იყე-
ნებდნენ ჭაჭის, მწნილეულის, ყველის, 
ერბოსა და მარცვლეულის შესანახად, 
მაგრამ, როგორც აღინიშნა, იგი მეღვი-
ნეობის ჭურჭელია და მისი შექმნაც სა-
ქართველოში ამ დარგის განვითარებამ 
გამოიწვია. 

მუხის კასრი
მუხის კასრებში შენახულ ღვინოს გა-

ნსაკუთრებული გემო და ხარისხობრივი 
მახასიათებლები აქვს. მუხის კასრი მხო-
ლოდ ჭურჭელი არ არის – იგი ღვინის და-
ვარგებაშიც მონაწილეობს, აუმჯობესებს 
ღვინის გემოს და აძლევს მას მეტ სიმტკი-
ცეს. ამიტომ მას მართებულად უწოდე-
ბენ ტექნოლოგიურ ჭურჭელს. ძველად, 
ზოგიერთ ქვეყანაში, მუხის მასალის სიმ-
ცირის გამო, კასრებს წაბლის, წიფლის, 
თუთის, აკაციის, ნაძვისა და სხვა მასა-
ლისგან ამზადებდნენ, მაგრამ მათთან 

შედარებით, მუხის კასრის უპირატესობა 
უდავოა. 

მუხის კასრის შეფასების ერთ-ერთი 
ძირითადი კრიტერიუმია მუხის გეოგრა-
ფიული ადგილმდებარეობა. კასრისთვის 
მუხა უნდა შეირჩეს ფორიანობის, სტრუქ-
ტურის, პოლიფენოლებისა და არომა-
ტული ნივთიერებების მიხედვით. ამ ყვე-
ლაფერზე კი გავლენას ახდენს მისი გე-
ოგრაფიული წარმოშობა, ნიადაგის ტიპი, 
კლიმატი, ტყის სიხშირე და სხვ. უპირა-
ტესობა მშრალ, მთაგორიან ადგილზე 
მოჭრილ მუხას ენიჭება. იგი მკვრივი და 
წვრილფორიანია. 

დაბლობ ადგილზე მოჭრილი მუხის 
ხის მერქანი მსხვილფორიანი და ნაკლე-
ბად მტკიცეა, ძლიერ ჟონვადია და ბევ-
რსაც იშრობს. კასრის დასამზადებლად 
განკუთვნილ მუხის მასალას ღია ცის 
ქვეშ, დაახლოებით ორ წელი აჩერებენ. 
იგი შრება, კარგავს არასასიამოვნო, 
მწარე გემოს და იძენს შესანიშნავ სურ-
ნელს. შესაძლებელია, მუხის მასალის 
ფარდულში გაშრობაც, მაგრამ არავი-
თარ შემთხვევაში არ შეიძლება მასალის 
ელექტროღუმელში, დაჩქარებული წესით 
გამოშრობა. 

ღვინის კასრის შეღებვა დაუშვე-
ბელია – საღებავი ავსებს ფორებს და 
ზღუდავს მათში ჟანგბადის მოძრაობას, 
რაც აუცილებელი პირობაა ღვინის და-
ვარგებისთვის. ცარიელი კასრების ღია 
ცის ქვეშ შენახვა არ შეიძლება, რადგან 
ასეთ შემთხვევაში კასრი გამოშრება, და-
კარგავს ჰერმეტულობას და მალე დაიშ-
ლება. იმისათვის, რომ ცარიელ კასრებში 
შენახვისას ობის გამომწვევი სოკო არ 
განვითარდეს, მათ თვე-თვენახევარში 
ერთხელ უნდა ჩაუბოლდეს გოგირდი, 
რის შემდეგაც კასრს უკეთდება საცობი. 

გასათვალისწინებელია, რომ კასრის 
გამოსარეცხი წყალი უნდა იყოს აუცი-
ლებლად სუფთა და სასმელად ვარგისი. 
ღვინის შესანახი ხის ჭურჭელი ძნელი 

მოსავლელია, რაც შრომატევადია და 
მოითხოვს ზედმიწევნით ცოდნასა და გა-
მოცდილებას, რის გამოც ბევრმა მეღვი-
ნემ მის გამოყენებაზე უარი თქვა. თუმცა, 
ასეთ ჭურჭელში დაყენებული ღვინის 
განსაკუთრებული ხარისხის გამო, კასრე-
ბის გამოყენების პრაქტიკა თანამედროვე 
მეღვინეობაში სულ უფრო და უფრო ფა-
რთოვდება. 

გოგირდის ჩაბოლება რეკომენდე-
ბულია ასევე მინის ჭურჭელშიც. მიუ-
ხედავად იმისა, რომ მინის ჭურჭელი 
შენახვისა და გამოყენების მხრივ ძალზე 
პრაქტიკულია, ჰიგიენის წესების დაცვა 
აქაც მნიშვნელოვანია. სუსტ წერტილს 
წარმოადგენს მინის ჭურჭლის ხრახნიანი 
თავსახური, რომელსაც ხშირად უჩნდება 
თვალით ძნელად შესამჩნევი ბზარი, რო-
მელიც, შესაძლოა გახდეს ღვინის გაფუ-
ჭების მიზეზი. 

მარანი და მისი ჰიგიენა
მარანი წარმოადგენს როგორც ღვი-

ნის შესანახ, ასევე, მის დასადუღებელ და 
დასამუშავებელ ადგილს. მარანი უნდა 
იყოს გრილი, მას უნდა ჰქონდეს კარგი 
სავენტილაციო სისტემა და, სასურველია, 
საკანალიზაციო გაყვანილობები. იმისათ-
ვის, რომ მარანში მიღწეულ იქნეს ტექნო-
ლოგიური პროცესებისათვის სასურველი 
ტემპერატურა (14-15 გრადუსი) და ჰაე-
რის სასურველი ფარდობითი ტენიანობა 
(75-85 %), მას ხშირად მიწის სიღრმეში 
აშენებენ, სარდაფის კედლებსა და ჭერს 
ჰიგიენისთვის კირით ათეთრებენ, რაც 
შესანიშნავი ანტისეპტიკური საშუალებაა 
სარდაფში მავნე მიკროორგანიზმებისა 
და ობის გამომწვევი სოკოების საწინააღ-
მდეგოდ. თუმცა, არსებობს ეგრეთ წოდე-
ბული `კეთილთვისებიანი ობი~, რომლის 
გაჩენას სარდაფის კედლებზე ზოგიერთი 
მეღვინე მიესალმება კიდეც. 

ყურძნის კრეფიდან, ვიდრე დაღვი-
ნებისა და შენახვის პროცესამდე, ღვინის 
მწარმოებელმა ყველაფერი უნდა იღონოს 
იმისათვის, რათა შეინარჩუნოს ღვინის 
პოტენციური ხარისხი. ყურძენი იქნება 
ეს, ტკბილი, დურდო თუ ღვინო, არც ერთ 
შემთხვევაში არ უნდა დაუშვას მათი დაა-
ვადება, ზადისა და არასასიამოვნო გემოს 
წარმოქმნა, მომხმარებლისთვის საშიში 
ნივთიერებებისა თუ მიკროორგანიზმე-
ბის გაჩენა. ამისათვის კი საჭიროა, რომ 
ყურძნის გადამუშავების ადგილზე მოის-
პოს ყოველგვარი პათოგენური მიკროორ-
განიზმებისთვის ხელსაყრელი პირობები, 
გამოყენებულ იქნეს მხოლოდ ინერტული 
ჭურჭელი, რომელიც არ დასცემს ღვინის 
ხარისხს, არ შესძენს მას უსიამოვნო გე-
მოს და არ გაამდიდრებს ღვინოს ჯანმრ-
თელობისთვის მავნე ნივთიერებებით. 

საერთოდ, მეღვინეობაში, რაც უფრო 
ახლოა პროდუქტი საბოლოო სახესთან, 
მით უფრო მკაცრდება მოთხოვნები ჰი-
გიენის მიმართ. ჭურჭლის გარეცხვა და 
დეზინფექცია საჭიროა რთვლის დასა-
წყისში, მისი მიმდინარეობისას და დასას-
რულს. 

ჭურჭლისა და ინვენტარის რეცხვის 
ზუსტი, დადგენილი ნორმა არ არსებობს 
– ტარა-ჭურჭელი და მევენახეობა-მეღვი-
ნეობის ინვენტარი ირეცხება იმდენჯერ 
და მანამ, სანამ არ მიაღწევენ სასურველ 
შედეგს. მარანში მინიმუმამდე უნდა იქნეს 
დაყვანილი გასარეცხად მიუდგომელი და 
წყლის დაგუბების ადგილები. ჭურჭელს 
ღვინის ქვა აუცილებლად უნდა მოშორ-
დეს მისი ყოველი დაცარიელების შემ-
თხვევაში. 

საერთოდ, უნდა აღინიშნოს, რომ 
ძლიერ მოქმედი და ამავე დროს ჭურჭლის 
მიმართ ინერტული, ჯანმრთელობისათ-
ვის უსაფრთხო უნივერსალური სარეცხი 
საშუალება არ არსებობს, რადგანაც სი-
ბინძურის წყარო და მისი ქიმიური ბუნება 
შეიძლება სხვადასხვა სახისა იყოს, მაგა-
ლითად: ორგანული, მინერალური, პირვე-
ლადი ნედლეულის ნარჩენი ნაწილაკები, 
მტვერი, და სხვადასხვა სამუშაოებისაგან 
დარჩენილი ნარჩენები. აღსანიშნავია, 
რომ რეცხვა-დეზინფექციის პროცესი სა-
სურველ ეფექტს მხოლოდ სუფთა გარე-
მოში, სუფთად მუშაობის დროს იძლევა. 

საქართველოში ტრადიციისამებრ, 
საპატიო სტუმარს კარგი ღვინით უმასპი-
ნძლდებიან. კარგი ღვინის დაყენებას კი 
ცოდნა, გამოცდილება და საქმის სიყვა-
რული სჭირდება. გაითვალისწინეთ ამ 
სტატიაში მოცემული რეკომენდაციები 
და თქვენს მიერ დაყენებული ღვინო არ 
შეგარცხვენთ. 

„ღვინოს უთქვამს, მომიარე და მო-
გივლიო~ – მხოლოდ გულმოდგინე და 
წესიერი მოვლით დგება უზადო და საღი 
ღვინო!

გიორგი ბარისაშვილი,
ბიოლოგიურ მეურნეობათა

ასოციაცია `ელკანა~

საუკუნეები გვაშორებს დავით აღმა-
შენებლისა და თამარ მეფის ეპოქისგან, 
მაგრამ იგი დღესაც ერთ-ერთი ყველაზე 
გამორჩეული პერიოდია ჩვენი ქვეყნის 
ისტორიაში. 

ქართველი ხალხის ისტორიის ერთი 
დიდი მონაკვეთი შეაჯამა და თვისობ-
რივად ახალ სიმაღლეზე აიყვანა კლასი-
კურმა ეპოქამ, რომელიც ჩვენი ხალხის 
ცნობიერებაში საქართველოს `ოქროს 
ხანის~ სახელითაა ცნობილი, დღეს ეს 
აღიარებული ჭეშმარიტებაა. 

ღვთის განგებით ამ აღმავალ პრო-
ცესს დიდი ისტორიულ-კულტურული 
მშენებლობა უძღოდა წინ. მართლაც, 
ჯერ კიდევ XII საუკუნის გარიჟრაჟზე სა-
ქართველოს გონიერმა და ბრძენმა მეფემ, 
ბრწყინვალე მხედართმთავარმა, ვაჟკა-
ცობითა და მებრძოლი სულით აღსავსე 
დავით აღმაშენებელმა შეძლო ჩვენი ქვე-
ყნის ერთ ძლიერ სახელმწიფოდ შეკავში-
რება. დავითის დაწყებული საქმე მისმა 
მემკვიდრეებმა განაგრძეს, ხოლო თავისი 
ძლიერების აპოგეას თამარის ეპოქაში მი-
აღწია. 

ეკონომიკურმა და პოლიტიკურმა 
ძლიერებამ დიდი კულტურული აღორ-
ძინება გამოიწვია. ქართული კულტურა 
თავისი განვითარების უმაღლეს მწვე-
რვალს აღწევს. სრულიად ახალ სიმა-
ღლეებს დაეუფლა ქართული მწერლობა, 
ფილოსოფია, მეცნიერება. დაწინაურდა 
ხელოვნების თითქმის ყველა დარგი. არ-
ქიტექტურის ბრწყინვალე ძეგლებით, ეკ-
ლესია-მონასტრებითა და ციხე-სიმაგრე-
ებით მოიფინა მთელი ქვეყანა. ყველგან 
და ყველაფერში იგრძნობოდა ქართული 
სულიერების ზეიმი. 

ქართული სპორტიც ამ განვითარე-
ბული კულტურის პირმშო იყო. იგი ასახ-
ვას პოულობდა არა მარტო მხატვრულ 
ლიტერატურაში, არამედ ისტორიული 
ხასიათის თხზულებებშიც. 

უძველეს ლიტერატურულ და ისტო-
რიულ წყაროებში დაცულია ცნობები ქა-
რთულ სპორტულ თამაშებზე: ბურთაო-
ბაზე, მშვილდოსნობაზე, ჩოგან-ბურთზე, 
ჭიდაობაზე, ჯირითზე, ნადირობაზე, 
თოკზე გასვლაზე, ციხე-სიმაგრეთა გო-
დოლებსა და ბასტიონებზე ასვლაზე და 
სხვა. ეს ყველაფერი ნათელ წარმოდგენას 
გვაძლევს იმ ეპოქის ქართული სპორტის 
განვითარებაზე. 

ქართველებს თავიანთი სპორტული 
მიღწევები სამშობლოს გარეთაც გაჰქო-
ნდათ. სტუმრებთან, უცხოელი თუ მე-
ზობელი ხალხების წარმომადგენლებთან 
შეხვედრისას, რაც ამ დროების დამახასი-
ათებელი მოვლენა იყო, სპორტულ შეჯი-
ბრებებსაც აწყობდნენ და, ხშირად გამარ-
ჯვებულნიც გამოდიოდნენ. 

ქართველი ფეოდალური საზოგა-
დოების აღიარებულ სახელმძღვანელო 
წიგნში _ `ქართლის ცხოვრებაში~ მოყვა-
ნილია არაერთი მაგალითი ქართულ სპო-
რტულ ასპარეზობათა და სანახაობათა 
შესახებ. საქართველოს ერთ-ერთი გამო-
რჩეული მეფე გიორგი III ახალგაზრდო-
ბიდანვე, ისე როგორც ყველა ქართველი 
რაინდი, დაუფლებული ყოფილა ასპარე-
ზობათა მრავალ სახეობას. 

`ისტორიანი და აზმანი შარავანდედ-
თანის~ უცნობი ავტორი გვაუწყებს, რომ 
მეფე გიორგი III `შემდგომად ამისა მნა-

სპორტი `ოქროს ხანის~ საქართველოში
დირებელი და მომნადირებელი მთათა 
და ბართა მოვლიდა, ვითარ იონათან 
მშვილდ-კაპარჭოსანი, ვითარ ჩუბინ აუც-
დენელი მსროლელი, მყის სისრა-მყოფი 
მტერთა და მხეცთა ზედა, და არტემისა 
სახედ, რომელი ითქმის `მთაფოლო~, რო-
მელ არს ღმერთი მონადირე~. 

XII საუკუნე საქართველოში დიდ 
საზოგადოებრივ-პოლიტიკური დუღი-
ლის ეპოქა იყო. 1195 წელს შამქორის 
ომის მზადების დღეებში საქართველოს 
სამეფო კარს ესტუმრა არანისა და გე-
ლაქუნის პატრონი ამირ-მირმანი თავისი 
ამალით. ქართველები მათ იშვიათი მასპი-
ნძლობით შეხვდნენ. ნადიმის შემდეგ 
ქართულ მხარეს ასპარეზობა მოუწყვია. 
მათთან სტუმრებიც გასულან შეჯიბრე-
ბაზე. ქართველებმა იცოდნენ, რომ ამი-
რ-მირმანი კარგი მოასპარეზე იყო. იმ 
დროს ეტყობა, ამირ-მირმანს თან ხლებია 
მოასპარეზე-მობურთალთა გუნდიც. 

ასპარეზობაზე მონაწილეობის მისა-
ღებად გასულან ამირსპასალარი ზაქარია 
მხარგრძელი და მისი ძმა, მსახურთუხუ-
ცესი ივანე, ჰერეთის ერისთავი გრიგოლი 
და სხვანი, ხოლო შემდეგ ამირ-მირმანი 
და მისი გუნდი. ქართველთა გუნდს მე-
თაურობდა დავით სოსლანი, სტუმართა 
გუნდს ამირ-მირმანი. ამ საინტერესო 
ასპარეზობას თამარ მეფეც ესწრებოდა 
თავისი ამალით. ეს დიდი სპორტული 
შეჯიბრება, მიუხედავად სტუმართა თა-
ვგანწირვისა _ მასპინძელთათვის ეჩვენე-
ბინათ სპორტული ვაჟკაცობა _ მაინც ქა-
რთველთა გამარჯვებით დამთავრებულა. 

აი, როგორ გადმოგვცემს ამას `ქა-
რთლის ცხოვრება~ _ `... ისმოდა ქება 
თვით ამირ-მირმანისი და დიდებულთა 
და ჰულამთა, ვითა: _ ერაყსა, ადარბადა-
განსა და ერანს ამათებრნი მობურთალნი 
არ დარჩომილან. და თვით თამარ საჭვრე-
ტლად პირთა მით ბრწყინვალითა და ნათ-
ლითა მფენითა. ისლიმნი, დაჯერებულნი 
მეცნიერობისანი და მძლე მბრძოლნი, 
მსწრაფლ იძლივნეს დავით მეფისა და 
მისთა მოყმეთაგან და შეიქცეს ძლეულნი 
და მჭმუნვებელნი~. 

თამარ მეფის ეპოქის ერთ შესანიშ-
ნავ მხატვრულ ძეგლში, სახელდობრ, 
მოსე ხონელის `ამირანდარეჯანიანში~ 
დაცულია ქართული სპორტის არაერთი 
კვალი. `ამირანდარეჯანიანი~ საგმირო-
-საფალავნო თხზულებაა, რომელიც შედ-
გება ცალკეული, ერთმანეთისგან მეტ-
ნაკლებად დამოუკიდებელი კარისაგან. 
ერთ-ერთ მათგანში მოთხრობილია შვიდი 
ჭაბუკი ფალავნის შესახებ, რომელნიც 
სხვადასხვა სპორტულ სახეობას ყოფი-
ლან დაუფლებულნი. 

მოსე ხონელი მეტად საყურადღებო 
კლასიფიკაციას ახდენს სპორტის სა-
ხეობათა შორის. იგი ასე აღწერს ჭაბუკ 
ფალავანთა ასპარეზობის სურათებს: 
`მშვილდოსანსა ყველასა მზეჭაბუკი 
სჯობდა, მოასპარეზესა ყველასა იმარი-
ნდო სჯობდა, ოროლთა მომღერალსა 
ყველასა ორდავარელი სჯობდა, ცხენო-
სანსა ყველასა დორათ დილამი სჯობდა, 
მონადირესა ყველასა მოსორ ნადირისძე 
სჯობდა, მოჭადრაკესა ყველასა ამირ ია-
მანელი სჯობდა და მცურავსა ყველასა 
ღამარ ღაზნელი სჯობდა. და ჭაბუკად 
რომელი სჯობდეს, აწ სცანით~. 

ამ მეტად საინტერესო ეპოქის სპო-

რტული ცხოვრების ცენტრში მაინც 
დიდი სარდალი და სახელგანთქმული პო-
ლიტიკური მოღვაწე დავით სოსლანი იყო. 
სწორუპოვარი მელექსე ჩახრუხაძე თავის 
`თამარიანში~ ერთგან დავით სოსლანზე 
ამბობს:

`დავით მხნე, ბრძენი, რომელსა ზენი,
ხდად-ჰყოფენ ზესთა წარჩინებულად,
ისრვის ისარსა, _ ვიტყვი: ის არსა
ეფრემის ძირთა აღმორჩებულად,
ვინ ხრმლითა ბადრობს,
 უშიშ-უკადრობს
მტერთა სვრისათვის აღმართებულად~. 
სახელოვან მამას, არც მისი პირმშო 

ლაშა-გიორგი ჩამორჩებოდა. `ქართლის 
ცხოვრება~ გვამცნობს: `რამეთუ იყო ესე 
ლაშა-გიორგი მხნე, ახოვანი, ძლიერი... 
მშვიდლდოსანი და ცხენოსანი, გულოვანი 
და შემმართებელი~. 

XII საუკუნის საქართველოში იპოდ-
რომიც ყოფილა, რასაც ამავე ეპოქის სა-
ხელგანთქმული პოეტი იოანე შავთელიც 
ადასტურებს `აბდულმესიაში~:

`თუ ვუქო სრანი, მე ამას რანი?
გალავანისა შემკულობანი,
მტილ-სამოთხენი, თვალთ სამოთ ხენი,
ზედ ავაზანთა შექმნულობანი,
კართა სტოვანი, ერთა სტოლანი,
იპოდრომისა განმხულობანი~. 
ქართული პოეზიის მამამთავრის შო-

თა რუსთაველის უკვდავ `ვეფხისტყაო-
სანში~ მრავლადაა მოცემული ეროვნული 
კლასიკური სპორტული თამაშები, რაც შე-
რწყმულია გმირობის, მეგობრობის და სი-
ყვარულის ამსახველ ამბებთან. გამოყენე-
ბულია მხატვრულ შედარებებში და სხვა. 

საქართველოში რომ ბურთაობა 
ძველთაგანვე პოპულარობით სარგებ-
ლობდა და საამისოდ განკუთვნილ მო-
ედანზე თამაშობდნენ, დამოწმებულია 
რუსთაველის მიერ:

`ვითა ცხენსა შარა გრძელი და
 გამოსცდის დიდი რბევა,
მობურთალსა _ მოედანი, მართლად 
 ცემა მარჯვედ ქნევა~... 
მაშასადამე, მობურთალი, თუ ის 

მართლა ვაჟკაცი და მამაცია, შეიძლება 
გამოიცადოს საბურთაო მოედანზე. შოთა 
გმირად თვლის ჩოგანით მოთამაშესაც. 
მას მიაჩნია, რომ ჩოგან-ბურთი დიდ გმი-
რობასთან, ვაჟკაცობასთან არის დაკავ-
შირებული. მართლაც, ჩოგან-ბურთი ხომ 
ქართული კლასიკური თამაშია, სადაც 
დიდი მოხერხებაა საჭირო. ამიტომაც ამ-
ბობს დიდი მგოსანი:

`ხელ-მარჯვედ სცემდეს ჩოგანსა,
 იხმაროს დიდი გმირობა~. 
რუსთაველის პოემის თითქმის ყველა 

გმირი დაუფლებულია სპორტულ თამა-
შობებს. თვით ხანდაზმული მეფე რო-
სტევანი აღჭურვილია ყოველი `სამამაცო 
ზნით~. იგი კარგი მშვილდოსანი, მონა-
დირე და მობურთალია. და უნდა, რომ 
თავისი აღზრდილი ავთანდილიც მას ჰგა-
ვდეს. როსტევანი თავის ვაზირს სოგრატს 
მიმართავს:

`ეგე არ მიმძიმს, ვაზირო, ესეა,
 რომე მწყენია:
სიბერე მახლავს, დავლიენ
 სიყმაწვილისა დღენია,
კაცი არ არის, სითგანცა
 საბრძანებელი ჩვენია,
რომე მას ჩემგან ესწავლნეს
 სამამაცონი ზნენია~. 

ავთანდილი, რომელსაც მიღებული 
აქვს განსაკუთრებული ფიზიკური 
წვრთნა იარაღის ხმარებაში, თავმდაბლო-
ბასა და მოწიწებას იჩენს გამზრდელი მე-
ფის წინაშე, მაგრამ დარწმუნებული თა-
ვის სპორტულ მომზადებაში როსტევანს 
მიმართავს:

`მიწაცა თქვენი ავთანდილ თქვენს 
 წინა მშვილდოსანია;
ნაძლევი დავდვათ, მოვასხნეთ
 მოწმად თქვენნივე ყმანია;
მოასპარეზედ ვინ მგავსო? _
 ცუდნიღა უკუთქმანია. 
გარდამწყვედელი მისიცა ბურთი და 
 მოედანია~. 
მკითხველმა კარგად იცის, რომ ნა-

დირობის დროს გაიმარჯვა ავთანდილმა, 
რომელიც ჭაბუკობიდანვე დაუფლებუ-
ლია ნადირობის ყველა ხერხს და ოსტა-
ტურად არის გაწაფული მშვილდოსნო-
ბაში. რუსთაველი ბრძანებს:

`ორთავე ერთგან მოკლული ყველაი 
 ათჯერ ოცია,
მაგრა ავთანდილს ოცითა უფროსი 
 დაუხოცია~. 
`ოქროს ხანის~ საქართველო ზრდიდა 

ლომგულ ვაჟკაცებს. ასეთი აღზრდა კი 
მოითხოვდა განსაკუთრებულ მომზადე-
ბას, რაც ასალკლდევებდა ქართველი 
კაცის სულიერ და ფიზიკურ ძალებს. 
რუსთაველის საყვარელი გმირი ტარიელი 
სწორედ ასეთის განსახიერება იყო. იგი 
ყრმობიდანვე ეუფლებოდა სპორტულ 
თამაშობათა სახეობებს: ნადირობას, 
სროლას, ბურთაობას, ცხენით ჯირითს 
და სხვა. შოთა თავის გმირს ათქმევინებს:

`თხუთმეტისა წლისა ვიყავ, მეფე 
 მზრდიდა ვითა შვილსა;
დღისით ვიყვი მას წინაშე,
 გამიშვებდის არცა ძილსა;
ძალად ლომსა, თვალად მზესა, ტა-

ნად ვჰგავდი ედემს ზრდილსა;
სროლასა და ასპარეზსა აქებდიან
 ჩემგან ქმნილსა~. 
ნადირობა ხომ ყოველთვის დიდი 

სპორტული ჟინის გამომწვევია. ტარი-
ელიც ხშირად ნადირობდა, მაგრამ სა-
ინტერესო ის არის, რომ იგი როგორც 
ავთანდილი, ნადირობიდან დაბრუნე-
ბული საასპარეზო მოედანზე გადიოდა 
და ბურთს თამაშობდა. ასეთი თამაში, 
როგორც ჩანს, წესად ყოფილა მიღებული 
ადრინდელ საქართველოში. აი, რაზე სა-
უბრობს ტარიელი ავთანდილთან:

`მოსრნის მხეცნი და ნადირნი ისარ-
მან ჩემმან სრეულმან;

მერმე ვიბურთი მოედანს, მინდორით 
 შემოქცეულმან~. 
ცნობილია, რომ ქართველებს ძვე-

ლად ბრძოლის შემდეგ ნადირობა ჰყვა-
რებიათ, ხოლო ნადირობის შემდეგ _ 
ბურთაობა. ზოგჯერ სხვა თამაშობებსაც 
მიმართავდნენ. ხატაელებზე ძლევამო-
სილი გამარჯვების შემდეგ სამშობლოში 
დაბრუნებული ტარიელი ამბობს:

`მოვინადირეთ მინდორი, ძირი მთისა 
 და გორისა;
იყო სიმრავლე ძაღლისა, შავარდნისა 
 და ქორისა. 
ადრე დავბრუნდით, ვიარეთ არ ეჯი 
 გზისა შორისა,
აღარ იბურთეს, დაშლა ქმნეს
 თამაშობისა ორისა~. 
`ვეფხისტყაოსანი~ სიბრძნისა და 

პოეზიის დიადი წიგნია. მასში ყველაზე 
სრულყოფილად გამოვლინდა ქართველი 
კაცის გენია, დაუოკებელი სწრაფვა სი-
ყვარულის, მეგობრობისა და ვაჟკაცობი-
საკენ. 

ნიშანდობლივია ამ თვალსაზრისით 
საქართველოს უგვირგვინო მეფის ილია 
ჭავჭავაძის სიტყვები~ ̀ ჩვენ რუსთაველის 
სახელი მეტის-მეტად დიდ სახელად მი-
გვაჩნია და მოგვიტევონ, რომ მის სახელს 
და დიდებას ადვილად არავის დავუთ-
მობთ~. 

ფეოდალური საქართველოს ცივილი-
ზაცია იდეურ-პოლიტიკურად სამ `წმი-
ნდა წიგნს~, ცამდე ამაღლებულ სამ სვეტს 
ემყარებოდა _ `სახარებას~, `ქართლის 
ცხოვრებას~ და `ვეფხისტყაოსანს~. 

უფლის წყალობით ქართველმა კაცმა 
ყოველთვის კარგად იცოდა მრავალსაუ-
კუნოვანი ეროვნული კულტურის ფასი; 
მისი განსაკუთრებული როლი და ადგილი 
ჩვენი ხალხის სულიერ ცხოვრებაში. სა-
უკუნეთა მანძილზე, ქართველი ერის 
თვითმყოფადობის ძნელად სავალ გზაზე, 
ქართული კულტურა იყო ყველაზე დიდი 
მანათობელი ვარსკვლავი. 

ასეთია ძალა ჭეშმარიტი ეროვნული 
კულტურისა. ქართული სპორტის სახე-
ლისა და წარმატების საიდუმლოც, პირ-
ველ რიგში, აქ არის საძიებელი, რომელიც 
იქცა მძლავრ ფაქტორად ქართველი 
ხალხის ხასიათის, გმირული სულის აღ-
ზრდისა და ჩამოყალიბების საქმეში. 

ჩვენთან არს ღმერთი!

ოთარ დავითაშვილი
ფაზისის აკადემიის კახეთის მხარის 

რეგიონული ცენტრის ხელმძღვანელი

სოკო ჭერსა და კედლებზე არა მხოლოდ მოუვ-
ლელ შენობებში ჩნდება, არამედ ისეთ სახლებში, 
სადაც მეპატრონეები გულმოდგინედ ზრუნავენ 
სისუფთავის შენარჩუნებაზე. ობი სწრაფად ვრცე-
ლდება ოთახის კუთხეებში. მისი სპორები ავეჯზე 
ჯდება და მტვერთან ერთად ჰაერში ტრიალებს. ამ 
მიკრონაწილაკების შესუნთქვა იწვევს ასთმის, ქრო-
ნიკული ბრონქიტის და მძიმე ალერგიული რეაქციე-
ბის განვითარებას ოჯახის წევრებში. 

ობის სოკო კედლებზე სახიფათოა ჯანმრთელო-
ბისთვის, იწვევს ხშირ გაციებას, ასთმის განვითა-
რებას, ალერგიას. რჩება რა კედლებზე, ნელ-ნელა 
ანადგურებს მას შიგნიდან, იწვევს ხის კონსტრუქცი-
ების ლპობას. ამიტომ ოსტატი-მშენებლები თანამე-
დროვე მეთოდებით გვირჩევენ პრობლემასთან გამ-
კლავებას, როგორიცაა სპეციალური პრეპარატების 
გამოყენება. 

სოკოს გაჩენის მიზეზები
იმისთვის რომ კედლებიდან სოკო მოაშოროთ, 

მისი გაჩენის ზუსტი მიზეზები უნდა დაადგინოთ. 
უმეტეს შემთხვევაში მის პროვოცირებას ახდენს:

მაღალი ტენიანობა ოთახში (არა ნაკლებ 60-70 
%). 

თხელი კედლები, რომლის დათბობაც არ ხდება 
და იყინება ზამთრის პერიოდში. 

სიცივე შენობაში, გათბობის სისტემის არ არსე-
ბობა. 

კედლებისა და საძირკველის უხარისხო ჰიდრო-
იზოლაცია. 

ცუდი ვენტილაცია ოთახში. 
ბოლო დროს სოკოს გაჩენის მიზეზებს დაემატა 

მეტალო-პლასტიკის ფანჯრების დამონტაჟება სა-
ცხოვრებელ ბინაში. მონტაჟის წესების დარღვევა ან 
დაბალი ხარისხის მასალის გამოყენება, აუარესებს 
ჰაერის ცირკულაციას, ტენის აორთქლება კი არ 
ხდება. 

ობის მოშორების მარტივი გზები
კედლებზე შავი წერტილების ან სოკოს გაჩენის 

შემთხვევაში, პანიკაში ნუ ჩავარდებით: საწყის სტა-
დიაზე მისი გამრავლების შეჩერება შესაძლებელია 
მარტივი მეთოდებისა და ხელთ არსებული საშუალე-
ბების გამოყენებით. ყველაზე ეფექტური რჩევები:

წყალში გაურიეთ ანტისეპტიკური ან სარეცხი 
საშუალება და გულმოდგინეთ გაასუფთავეთ სო-
კოსა და ობისგან ჭერი და კედლები. 

შემდეგ წაუსვით სოკოს საწინააღმდეგო სპე-
ციალური პრეპარატები, რომელიც შეგიძლიათ სა-
ყოფაცხოვრებო ქიმიური საშუალებების მაღაზიაში 
შეიძინოთ. მუშაობისას ხელები ხელთათმანებით და-
იცავით და გაიკეთეთ ნიღაბი. 

გადაყარეთ ყველა ნივთი და ჩვარი, რომელსაც 
სოკო აქვს მოდებული. ეს შეაჩერებს პათოგენის გავ-
რცელებას, ხელს შეუწყობს სოკოს მოშორებას. 

შეამოწმეთ სავენტილაციო სისტემის მდგომა-

რეობა, გაასუფთავეთ მტვრისგან და ჭუჭყისგან. შე-
გიძლიათ გამოიძახოთ სპეციალური სამსახური, რო-
მელიც სამუშაოს პროფესიულ დონეზე შეასრულებს, 
აღმოფხვრის ხარვეზებს. 

იზრუნეთ კედლების დათბობაზე, შენობაში ჰაე-
რის ცირკულაციის აღდგენაზე. 

სოკოსთან ბრძოლის დროს უნდა შეამციროთ 
ტენიანობა ოთახებში. თუ ვენტილაციის პირობებში 
ის 60% აჭარბებს, შეიძინეთ სპეციალური ხელსაწყო, 
ტენის მომცილებელი – თანამედროვე მოდელებს 
კომპაქტური ზომა აქვს, რომელშიც ჩამონტაჟებუ-
ლია იონიზატორი ან არომატიზატორი, ტაიმერი და 
სხვა სასარგებლო ფუნქციები გააჩნია. 

როგორ მოვაშოროთ სოკო სახლის 
საშუალებებით

მაღაზიებში შეგიძლიათ შეიძინოთ სპეციალური 
ანტისეპტიკები, რომელიც დამზადებულია ქიმიური 
ნაერთების, მჟავების ან ტუტეების საფუძველზე. 
ზოგიერთი მათგანი გამოირჩევა აგრესიული შემა-
დგენლობით, ამიტომ შეძენისას გაითვალისწინეთ 
ის, თუ რის დამუშავებას აპირებთ: ავეჯის გასაწმე-
ნდად უფრო უსაფრთხო ვარიანტი გამოგადგებათ. 

სარეცხის მათეთრებელი. საყოფაცხოვრებო 
საწმენდი საშუალება შეიცავს ქლორს, რომელიც 
ეფექტურად ანადგურებს ობის სპორებს. უპირატე-
სობა წარმოადგენს მისი დაბალი ფასი, უსაფრთხო-
ება და ხელმისაწვდომობა. მისი გამოყენება შესაძ-

ლებელია კერამიკული ფილების, ავეჯის და საღე-
ბავით დაფარული კედლების დასამუშავებლად. წას-
მამდე მათეთრებელი გააზავეთ სუფთა წყლით 1:10 
თანაფარდობით, ჩაიცვით დამცავი ხელთათმანები. 

ძმარი. ბავშვის ოთახში მავნე სოკოს ძმრით მო-
აცილებთ, რომელიც უსაფრთხოა ადამიანის სასუ-
ნთქი სისტემისთვის, შემადგენლობა კი ეფექტური 
ობის პათოგენების წინააღმდეგ საბრძოლველად. 
ჩაასხით ცოტაოდენი ძმარი სპრეის ბოთლში, გაშა-
ვებული ადგილზე ოდნავ მიასხურეთ, გაწმინდეთ 
მშრალი ქსოვილით, შედეგის მისაღებად გაიმეორეთ 
1-2 დღის შემდეგ. 

წყალბადის ზეჟანგი. კედლებზე სოკოს მოსა-
შორებლად კარგი საშუალებაა წყალბადის ზეჟანგი, 
რომელიც ჩვეულებრივ აფთიაქში იყიდება. მაღალი 
ხარისხის ანტისეპტიკი უსუნოა, არ წარმოქმნის 
ტოქსიკურ ორთქლს. გამოიყენეთ ის ავეჯზე, პირად 
ნივთებზე ან შპალერზე შავი ნადების მოსაშორებ-
ლად. მაგრამ არ უნდა დაგვავიწყდეთ, რომ პრო-
დუქტს აქვს უმნიშვნელო მათეთრებელი ეფექტი, 
ამიტომ მას შეუძლია დატოვოს თეთრი ლაქები მუქ 
ქსოვილებზე, გააღიავოს კედლები. 

ოთახის გაშრობის და ანტისეპტიკის წასმის 
შემდეგ, შეგიძლიათ კედლების პრაიმირება (დაგ-
რუნტვა). შპალერის გაკვრისას გამოიყენეთ თანა-
მედროვე ადჰეზივები (წებო) სოკოს საწინააღმდეგო 
კომპონენტის დამატებით, რაც ხელს შეუშლის მისი 
ახალი კერების წარმოქმნას.

სახლში სოკო გაჩნდა და არ იცით როგორ მოაცილოთ?

საქართველოში ვაშლი მეხილეობის ყველა ზო-
ნაშია გავრცელებული და უხვი მოსავლიანობით გა-
მოირჩევა – 2018 წელს ვაშლის მოსავალმა 200 000 
ტონა შეადგინა. მოსავლის თითქმის 40-50% არა-
სტანდარტულ ნაყოფებზე მოდის, დიდია აგრეთვე 
ე. წ. ნაქარი ვაშლის წილიც. ამ ტიპის ნაყოფისთვის 
საუკეთესო გამოსავალია მათი გადამუშავება და მა-
გალითად ისეთი პროდუქტის დამზადება როგორც 
ვაშლის ღვინოა. 

უკანასკნელ პერიოდში მთელს მსოფლიოში 
მნიშვნელოვნად გაიზარდა ინტერესი დაბალალ-
კოჰოლიანი სასმელების, მათ შორის ხილის ღვინო-
ების მიმართ. 

მნიშვნელოვანია ღვინო დამზადდეს ნატურა-
ლურ და ეკოლოგიურად შედარებით სუფთა ნედ-
ლეულზე სინთეზური საღებავების, არომატიზატო-
რებისა და კონსერვანტების გამოყენების გარეშე 
– აღნიშნული გაზრდის ბაზარზე ადგილობრივი 
ხარისხიანი პროდუქციის წილს, რომელსაც ექნება 
საექსპორტო პოტენციალიც. 

ვაშლს სასარგებლო ხილის ჩამონათვალის 
სიაში პირველი ადგილი უჭირავს, რადგან პრაქტი-
კულად არ გააჩნია უკუჩვენება, მარგებელია ნების-
მიერი ასაკის და ჯანმრთელობის მდგომარეობის 
მქონე ადამიანისთვის. 

ვაშლი გამოირჩევა დაბალი კალორიულობით 
(50 კკალ/100 გრამზე), არ შეიცავს ნაჯერ ცხიმოვან 
მჟავებს და ქოლესტერინს, მდიდარია უჯრედისით, 
მაკრო და მიკროელემენტებით, ვიტამინებით, ანტი-
ოქსიდანტური ფიტონუტრიენტებით, რომლებიც 
მნიშვნელოვან როლს ასრულებენ გულსისხლძარ-
ღვთა, ონკოლოგიური, დიაბეტის და სხვა ქრონი-
კული დაავადებების წინააღმდეგ ბრძოლასა და 
პროფილაქტიკაში. 

ნატურალურ ვაშლს აქვს სასიამოვნო სურნელი 
კარგად გამოხატული არომატით. არსებობს 10 000-
ზე მეტი ჯიში: ტკბილი, მჟავე, მომჟავო – მოტკბო, 
მომწკლარტო – მოტკბო, მწკლარტე, რბილი, მაგარი 
და ა. შ. ისინი ერთმანეთისგან განსხვავდებიან რო-
გორც კვებითი ღირებულებით, ასევე ორგანოლეპ-
ტიკური მაჩვენებლებით. 

მათი სწორად შერჩევა განსაზღვრავს სასმელის 
დაბალანსებულ გემოს. ტანინებით მდიდარი ნაყოფი 
სიდრს სტრუქტურას ანიჭებს; მჟავე ჯიშები სასმე-

ვაშლის ღვინის (სიდრი) დამზადების ტექნოლოგია
ლის მჟავე გემოს განაპირობებს, რაც კარგად კლავს 
წყურვილს; ტკბილი ჯიშები კი შაქრის მაღალი შემ-
ცველობით ხასიათდება და განსაზღვრავს სასმელში 
ალკოჰოლის შემცველობას. 

ვაშლის სიდრის დასამზადებლად გამოიყენება 
ჯიშები, რომელთაც ახასიათებთ მაღალი სიტკბო, 
მჟავიანობა და მწკლარტე გემო. 

ვაშლის სიდრი დაბალალკოჰოლური დიეტური 
ღვინოა, რომელიც მიიღება ვაშლის წვენის ფერმე-
ნტაციის შედეგად (ალკოჰოლის შემცველობა 2-8 % 
(მოც)), წარმოადგენს უსაფრთხო, ნატურალურ და 
სასარგებლო პროდუქტს. 

მნიშვნელოვანია ვაშლის ჯიშების სწორად შე-
რჩევა, რაც არასტანდარტული ნაყოფებიდან ხა-
რისხიანი სიდრის მიღების შესაძლებლობას იძლევა. 

სასმელში გადადის ყველა სასარგებლო კომპო-
ნენტი, რითაც მდიდარია თავად ვაშლი (პოლიფე-
ნოლები, პექტინი, ვიტამინები A, B, C, კალიუმი და 
სხვ.), ამასთან არ იწვევს ნაბახუსევის სინდრომს – 
დადებითად მოქმედებს იმუნურ და გულსისხლძარ-
ღვთა სისტემაზე, ხელს უწყობს ცხიმების დაშლას 
და აჩქარებს მეტაბოლიზმს ორგანიზმში. 

ვაშლის სიდრი მზადდება გაზირებული, არომა-
ტიზირებული და არაგაზირებული. განსაკუთრებით 
პოპულარულია შამპანიზირებული სიდრი, რომე-
ლიც ძალიან წააგავს შუშხუნა ღვინოს, აქვს გამაგ-
რილებელი და მატონიზირებელი ეფექტი. 

ნედლეულის გადამუშავების წინ მნიშვნელოვა-
ნია სანიტარულ-ჰიგიენური წესების დაცვა და ღვი-
ნის დასაყენებელი ტარა-ჭურჭლის დეზინფექცია. 
ამისათვის გამოიყენება კაუსტიკური სოდა (NaOH), 
რომლის 1-5 % წყალხსნარით ხდება ტარა-ჭურჭლის 
და ინვენტარის რეცხვა-დამუშავება. შემდგომ კი სა-
სურველია ლიმონმჟავის 1-3 % ხსნარის გამოვლება 
ნარჩენი ტუტის განეიტრალების მიზნით. 

ვაშლის ღვინის დამზადების ტექნოლოგიაში 
შეიძლება გამოყენებულ იქნას ქართული ქვევრიც. 

პირველ ეტაპზე ხდება ვაშლის ნაყოფების გა-
დარჩევა – დამპალი, დაობებული არაკონდიციური 
ეგზემპლარების მოცილება. 

გადარჩეული ნაყოფები ირეცხება და ქუცმაც-
დება კანიანად. 

ვაშლის ნაყოფების დაქუცმაცებულ მასას ემა-
ტება:

ა) პექტოლიტური ფერმენტი – ენზიმი Inozyme 
(2,5 გ-100კგ დაქუცმაცებულ მასაზე). პრეპარატი 
იხსნება სასმელ წყალში პროპორციით 1:10. მიზანი 
– პექტინის დაშლა, დაწნეხვის დროს წვენის გამოსა-
ვლიანობის გაზრდა. 

ბ) გოგირდის შემცველი რეაგენტი – კალიუმის 
მეტაბისულფატი (კადიფიტი K2S2O5) – მზადდება 
10% ხსნარი და ემატება 1 მლ ხსნარი 1 კგ დაქუცმა-
ცებულ მასაზე. მიზანი – ჟანგვის საწინააღმდეგო და 
ანტისეპტიკური მოქმედება – არ მოხდეს პროდუქ-
ტის გამუქება და მიკრობიოლოგიური გაფუჭება. 

დაქუცმაცების და დაწნეხვის დროს პოლიფენო-
ლები დაჟანგვას განიცდიან, რაც ამცირებს წვენში 
ფენოლური ნაერთების რაოდენობას და ასევე 
იწვევს ფერის გაუარესებას. აღნიშნული შეიძლება 
თავიდან ავიცილოთ გაცხელებით ან ასკორბინის 
მჟავას ან გოგირდის დიოქსიდის დამატებით. 

დამუშავებულ ჩენჩოს კარგად მოურევენ და 
აყოვნებენ რამდენიმე საათი (4-5 სთ). 

დაქუცმაცებული მასა გადააქვთ წნეხში და გა-
მოწურავენ წვენს. მიღებული წვენი გადააქვთ ჭურ-
ჭელში, აყოვნებენ სიცივეში 12 სთ განმავლობაში. 
შემდგომ ახდენენ წვენის დეკანტაციას (გადაღება). 

დაწმენდილ წვენში შეაქვთ ღვინის საფუარი – 
IOC B 2000 (20-30 გ 100 ლ წვენზე). საფუარს ხსნიან 
თბილ 10% შაქარხსნარში პროპორციით 1:10 და 
აყოვნებენ 20 წთ, შემდეგ უმატებენ წვენს დოზების 
გათვალისწინებით. 

ჭურჭელს უნდა დაეფაროს სახურავი მსუბუ-
ქად, რათა ფერმენტაციის პროცესში გამოყოფილ 
აირს (CO2) ჰქონდეს გამოსვლის საშუალება. ჭურ-
ჭელი უნდა იდგას ბნელ ადგილას 20-220C ტემპერა-
ტურის ოთახში 10-14 დღის განმავლობაში. 

ფერმენტაცია მთავრდება როცა დადუღების 
პროცესი დასრულდება, წვენში არსებული შაქარი 
გადავა ეთილის სპირტში და სითხე დაწყნარდება. 

დადუღებულ წვენს ფილტრავენ, ჩამოასხამენ 
ტარაში და სურვილის შემთხვევაში უტარებენ გა-
ზირებას (CO2 მასური კონცენტრაცია 0,4-0,7%). 
ნახშირორჟანგის წნევა ბოთლში უნდა იყოს არანა-
კლებ 250 კპა 200C ტემპერატურაზე. ნახშიორჟანგი 
(CO2) სასმელს ანიჭებს სიხალისეს და ალკოჰოლთან 
ერთად თრგუნავს მიკროორგანიზმების მოქმედე-
ბას. 

დაფასოების მიზნით რეკომენდირებულია თუ-
ნუქის ქილები ან სხვა გაუმჭვირვალე ჭურჭელი, 
ასევე ტრენდულია სიდრის დაფასოება შამპანურის 
ბოთლებში. ქილებს ხუფავენ და აკრავენ ეტიკეტს. 

ხანგრძლივი დროით შენახვის მიზნით არაგა-
ზირებულ სიდრს უტარებენ ხანმოკლე პასტერიზა-
ციას ან სულფიტაციას (გოგირდის დიოქსიდით და-
მუშავება), SO2 დასაშვები მასური კონცენტრაცია 
სიდრში არ უნდა აღემატებოდეს 200 მგ/ლ. 

ვაშლის სიდრი ინახება სინათლისგან დაცულ 
ბნელ და გრილ ადგილას 3-50C ტემპერატურის პი-
რობებში. ნატურალური გაზირებული სიდრის შე-
ნახვის ხანგრძლივობა 3-6 თვე, პასტერიზებული ან 
სულფიტირებული სიდრის – 9-12 თვე. 

ეტიკეტზე უნდა იყოს მითითებული შემდეგი 
ინფორმაცია: პროდუქტის დასახელება, დამამზა-
დებელი, ჩამოსხმის თარიღი, ტარის მოცულობა, 
ალკოჰოლის შემცველობა % (მოც), შენახვის პირო-
ბები, შენახვის ვადა, კალორიულობა. 

წვენის გამოწურვის შემდეგ დარჩენილი გამო-
ნაწნეხი მასა მდიდარია ბოჭკოვანი ნივთიერებებით. 
შესაძლებელია მისი გაშრობა და დაფქვა. მიღებული 
ფხვნილი შეიძლება გამოყენებულ იქნას სურსათში 
და ცხოველის საკვებში საკვები დანამატის სახით. 

ეკატერინე კაციტაძე
ტექნიკის დოქტორი. გაზეთი `ჩვენი სოფელი~

ვაშლი საქართველოში, ისევე რო-
გორც მთელს მსოფლიოში, საკმაოდ გა-
ვრცელებული ხილია და უხვი მოსავლია-
ნობით ხასიათდება. 

მისი რეალიზაცია ადგილობრივი 
ბაზრის დაბალი მოთხოვნის გამო გა-
რთულებულია, ასევე შეზღუდულია არა-
სტანდარტული პროდუქციის ბაზრებზე 
გატანა, ხოლო სამაცივრე მეურნეობების 
დეფიციტისა და სიძვირის გამო ზამთრის 
სეზონისთვის ნედლეულის მასობრივი შე-
ნახვა ვერ ხერხდება. 

ადგილობრივ ბაზარზე, შესყიდვე-
ბის კუთხით ხილისა და ბოსტნეულის 
გადამამუშავებელი მრეწველობის წილი 
დაბალია, რის გამოც არსებული სიმძლა-
ვრეები ვერ უზრუნველყოფს ბაზარზე 
დაგროვილი ჭარბი პროდუქტის გადამუ-
შავებას. 

ფერმერებისათვის საუკეთესო გა-
მოსავალია ჭარბი პროდუქციის გადამუ-
შავება. ვაშლის, როგორც ნედლეულის, 
ტექნოლოგიური ღირებულება საკმაოდ 
მაღალია და მისგან შესაძლებელია და-
მზადდეს გადამუშავებული პროდუქტე-
ბის ფართო სპექტრი: ჩირი, კომპოტი, 
პიურე, ჯემი, ხილფაფა, პასტილა, მარმე-
ლადი, ნატურალური და კონცენტრირე-
ბული წვენები, დაბალალკოჰოლური სას-
მელები, ძმარი და სხვ. 

ვაშლის ძმარი
ვაშლის ძმარი ერთ-ერთ უძველესი 

საკვები პროდუქტია, რომელსაც კა-
ცობრიობა უხსოვარი დროიდან მოიხ-
მარს. ადამიანებს ყოველთვის ჰქონდათ 
მოთხოვნილება, კერძები სიმჟავით 
შეენელებინათ. შაქართან, მარილთან, 
სპირტთან ერთად იგი წარმოადგენს 
აუცილებელ მასალას კულინარიისთვის. 
ამიტომ იგი იდეალურია კვების პრო-
დუქტების დასაკონსერვებლად, განსა-
კუთრებული ადგილი უჭირავს როგორც 
მადეზინფიცირებელ და მრავალმხრივ 
გამოსაყენებად სამედიცინო პრეპარატს. 

ვაშლის ძმრის მომზადების წესი

ძველმა ბერძნებმა და ბაბილონელებმა 
ამ სითხეს `ოქსიუს~-ი, ანუ მჟავე უწო-
დეს. 

ქართულ კულინარიაში ძმარს დიდი 
გამოყენება აქვს – ძმრის გარეშე წარმოუ-
დგენელია მრავალი პროდუქტი და კერძი, 
მათ შორის მარინადები, მდოგვი, სალა-
თები, საწებლები, ნიგვზიანი კერძები, 
სხვადასხვა სახის ხორციანი თუ თევზის-
გან მომზადებული კერძები და სხვ. მჟავე 
დანამატის სახით საკვებ პროდუქტებში 
იყენებენ კოწახურს, ბროწულისა და 
ლიმონის წვენსაც, თუმცა, ძმრის ჩანაც-
ვლება ზემოხსენებული პროდუქტებით 
საუკეთესო შედეგს ნამდვილად ვერ 
იძლევა. მათ ნაკლები სიცხარე გააჩნიათ 
და კერძებს განსხვავებულ გემოს სძენენ. 

ფერმერულ მეურნეობაში საკვები ძმ-
რის ძირითად კომპონენტს წარმოადგენს 
ძმარმჟავა, რომელიც მიიღება სპირტის-
შემცველი სითხის (ღვინო, ლუდი, ხილის 
წვენი, სიდრი, ფერმენტირებული თაფლი) 
დადუღებით. თუ მათ გარკვეული ხნის 
განმავლობაში თავღიას დავტოვებთ, ძმა-
რმჟავა ბაქტერიების მოქმედებით წარი-
მართება ფერმენტაციის პროცესი, ხსნა-
რში არსებული სპირტი გარდაიქმნება 
ძმარმჟავად. 

ნატურალური ძმარი მიიღება ყოველ-
გვარი ქიმიური დანამატების, კონსერვა-
ნტების გარეშე და არ ზავდება წყლით, 
შედეგად პროდუქტში ძმარმჟავასთან 
ერთად გროვდება რთული ეთერები, 
ალდეჰიდები და სხვა ორგანული ნივთიე-
რებები, რომლებიც მას განსაკუთრებულ 
გემოს და სასიამოვნო არომატს სძენს. 
სუფრის ძმარი შეიცავს 3-10% ძმარმჟა-
ვას. 

მრავალფეროვნებით ძმარი კონკუ-
რენციას უწევს ალკოჰოლურ სასმე-
ლებს. არსებობს ღვინის, ხილ-კენკრის, 
ლუდისა და თაფლის ძმარი. მათ გარდა 
კულინარული ღირებულებისა, აქვთ სა-
მკურნალო თვისებებიც, რომელსაც ორ-

განული მჟავები განაპირობებენ. ძმრით 
მკურნალობენ: ორგანიზმის საერთო სი-
სუსტეს, ნერვული სისტემის გადაძაბვას, 
სისხლნაკლებობას. ერთადერთი სახეობა, 
რომელსაც სამკურნალო თვისება არ გაა-
ჩნია, სინთეტიკური სუფრის ძმარია. 

აღსანიშნავია, რომ ნებისმიერი ხილი-
დან შესაძლებელია ძმრის მიღება, გარდა 
ციტრუსებისა, რომლებიც არ გამოდგე-
ბიან ალკოჰოლური დუღილისთვის და 
ფერმენტაციის პროცესებისთვის. თა-
ვდაპირველად ხილიდან საჭიროა წვენის 
გამოწურვა, შემდეგ საფუვრების მოქმე-
დებით მიმდინარეობს წვენში შემავალი 
შაქრების დადუღება სპირტად, ბოლოს 
კი ძმრის ბაქტერიების მოქმედებით ალ-
კოჰოლის გარდაქმნა ძმრად. ძმრის ფე-
რმენტაციის პროცესი – ჟანგვითი პრო-
ცესია, 1 % ალკოჰოლს შეესაბამება 1% 
ძმარმჟავა. 

მეტად სასარგებლოა კენკრისგან და-
მზადებული ძმარი. ის ნაკლებად მჟავეა 
და ცივ წყალში გახსნისას არაჩვეულებ-
რივ ვიტამინიზებულ ხილის სასმელად 
გარდაიქმნება. მის ყოველ სახეობას გა-
ნუმეორებელი თვისებები აქვს:

შავი მოცხარის ძმარი – პოლივიტა-
მინური პროდუქტია, ახასიათებს ღვინის 
ძმრის მსგავსი ზოგადგანმაჯანსაღებელი 
მოქმედება. ხელს უწყობს ორგანიზმიდან 
პურინული ნივთიერებების გამოყოფას, 
ამიტომ გამოიყენება რევმატიზმისა და 
პოდაგრის სამკურნალოდ. 

მაყვლისა და ჟოლოს ძმარი – უხდება 
გაციებას, მაღალ ტემპერატურასა და 
თავის ტკივილს. ალუბლის ძმარი – დადე-
ბითად მოქმედებს ცენტრალურ ნერვულ 
სისტემაზე, ხსნის ნერვულ აღგზნებას. 

მარწყვის ძმარი – სასარგებლოა გუ-
ლისთვის, შლის თირკმლის კენჭებს და 
ხელს უშლის ახლების ჩამოყალიბებას. 

წითელი მოცხარის ძმარი – სიცხის 
დამწევი და მარილების გამომტანია. 

ქაცვის ძმარი – ჭრილობების შეხო-
რცებას უწყობს ხელს. 

მოცვის ძმარი – აუმჯობესებს მხედ-
ველობას. 

შტოშის ძმარი – აქვს ბაქტერიო-
ციდული მოქმედება, სასარგებლოა 
წინამდებარე ჯირკვლის ფუნქციონირე-
ბისთვის. 

ვაშლის ძმრის მომზადების წესი
ვაშლის ძმარი, რომელიც მიიღება 

ნედლეულიდან მიკრობიოლოგიური მე-
თოდით. მისი საგემოვნო და კვებითი 
ღირებულება უფრო მაღალია, ვიდრე 
ღვინის ძმრისა, აქვს რბილი გემო და 
არომატი. ამასთან იგი იაფი სამკურნალო 

საშუალებაა. მის შემადგენლობაში შედის 
მაღალი კვებითი ღირებულების და ბიო-
ლოგიურად აქტიური ნივთიერებები, მი-
ნერალები, ვიტამინები, რომლებიც ასრუ-
ლებენ შესაბამის ფუნქციას ორგანიზმში. 

აღსანიშნავია კალიუმი, რომელსაც 
ვაშლის ძმარი დიდი რაოდენობით შეი-
ცავს (ერთი ჭიქა – 240 მგ), ამიტომ მისი 
მიღება რეკომენდირებულია შრომისუნა-
რიანობის დაქვეითების, დაბალი არტე-
რიული წნევის, შეკრულობის, კანის სიმ-
შრალის, სახსრების ტკივილის, კუნთების 
სისუსტის, ნევროზის დროს, რაც ორგანი-
ზმში კალიუმის დეფიციტს უკავშირდება. 
ვაშლის ძმარი რამდენიმე ორგანულ მჟა-
ვას შეიცავს – ვაშლის, რძის, ასკორბინის 
და ძმრის. 

ყველა მისი შემადგენელი კომპო-
ნენტი არაჩვეულებრივად მოქმედებს 
ადამიანის ორგანიზმზე – წმენდს შლაკე-
ბისგან და იცავს გარემოს უარყოფითი 
ზემოქმედებისაგან. ის აგროვებს და ინა-
ხავს ენერგიას ორგანიზმში, რომელიც სა-
ჭიროების შემთხვევაში შეიძლება გამოყე-
ნებულ იქნას. მაგრამ ამით არ მთავრდება 
ვაშლის ძმრის თვისებები. ის ანტისეპტი-
კური და ანთების საწინააღმდეგო საშუ-
ალებაცაა, გამოიყენება კანის, ინფექცი-
ური დაავადებების, მოწამვლის დროს. 

ვაშლის ძმარი გამოიყენება კოს-
მეტიკაშიც, ამაგრებს თმის ძირებს და 
კანისთვის საუკეთესო საშუალებაა. 
აგრეთვე ვაშლის ძმარი გამოიყენება წო-
ნის დასაკლებად. 

ვაშლის ძმრის შეძენა შესაძლებელია, 
თუმცა იმის გარანტია არ არსებობს, რომ 
ის ხარისხიანი და ნატურალური იქნება. 
მცირე ფერმერული მეურნეობების პირო-
ბებში,სადაც ვაშლის ნედლეულის სიჭა-
რბეა, შესაძლებელია დაბალხარისხიანი, 
არაკონდიციური ვაშლის ნაყოფებიდანაც 
კი მივიღოთ მაღალხარისხოვანი სუფრის 
ძმარი. 

ვაშლის ძმარი ფერმერული მეურნე-
ობის პირობებში შეიძლება დამზადდეს 
შემდეგი სქემის მიხედვით:

ვაშლს რეცხავენ, აცილებენ დამპალ 
ან ჭიან ნაწილებს. შემდეგ აქუცმაცებენ. 

ჭყლეტენ ან ხეხავენ მსხვილნახვრე-
ტიან სახეხზე (ატარებენ მომინანქრებულ 
ხორცსაკეპ მანქანაში). თესლბუდის და 
კანის მოცილება არ არის აუცილებელი, 
გამოდგება აგრეთვე მურაბის, კომპოტის 
დამზადებისას მიღებული ნარჩენები. 

უმი ვაშლის ფაფა შესაფერის ჭურ-
ჭელში (მომინანქრებულ ქვაბი, მინის 
ქილა, ხის ან თიხის კასრი) გადააქვთ, 
ასხამენ წინასწარ გადადუღებულ თბილ 

წყალს (4,0-5,0 ლიტრი წყალი 3,0-4,0 კგ 
ვაშლის მასაზე – დამოკიდებულია ნა-
ყოფების წვნიანობაზე). ყოველ 1 ლიტრ 
წყალზე უმატებენ 100 გ თაფლს ან შა-
ქარს, აგრეთვე (ძმარმჟავა დუღილის და-
საჩქარებლად) 10 გ პურის საფუარს და 20 
გ მშრალ შავ პურს. 

ფერმენტაციის I სტადია – ჭურჭელს 
ინახავენ ბნელ ადგილას თავღია მდგო-
მარეობაში 20-300C – ზე 10 დღის გან-
მავლობაში. ტემპერატურა სტაბილური 
უნდა იყოს, ჰაერთან შეხების ზედაპირი 
კი რაც შეიძლება დიდი. მზის ულტრაი-
ისფერი სხივები ხელს უშლის დუღილს. 
ვაშლის მასას დღეში 1-2 ჯერ ხის კოვზით 
ურევენ. შემდეგ გადააქვთ დოლბანდის 
ტომარაში და წურავენ. 

ფერმენტაციის II სტადია – მიღებულ 
წვენს ხელახლა წურავენ დოლბანდში. 
წონიან და ასხამენ ფართოყელიან ჭურ-
ჭელში. ყოველ ლიტრ წვენზე შეიძლება 
დავუმატოთ 50 – 100 გ თაფლი ან შაქარი. 
ქილას დოლაბანდს ახურავენ, თავს უკრა-
ვენ და თბილ ადგილას ინახავენ დუღი-
ლის გასაგრძელებლად. 

ვაშლის ძმრის მომზადების პროცესი 
მოიცავს საშუალოდ 40-60 დღეს. შემდეგ 
მას შუშის ბოთლებში ასხამენ (ფილტრა-
ვენ ძაბრზე დაფარებულ დოლბანდში). 
შუშის ბოთლებს ან ქილებს თავს მჭი-
დროდ უცობენ და ინახავენ გრილ ადგი-
ლას. 

ბიო – ვაშლის ძმარს როგორც წესი 
არ ფილტრავენ, რათა დარჩეს მასში ბი-
ოგენური ელემენტები. ზოგადად, გაფი-
ლტვრა ძირითადად ესტეთიური მიზნით 
ხდება. ძმარი პასტერიზაციას არ საჭირო-
ებს, რადგან pH-ს დაბალი მაჩვენებელი 
იცავს მას გაფუჭებისგან. ბიოპროდუქ-
ტების მწარმოებლები პასტერიზაციაზე 
უარს ამბობენ ასევე თერმოლაბილური 
ელემენტების (ვიტამინები, ფერმენტები) 
შენარჩუნების მიზნითაც. ძმრის გრილ და 
ბნელ ადგილას შენახვა უზრუნველყოფს 
მისი შენახვის ვადის ხანგრძივობას მრა-
ვალი თვის განმავლობაში. 

არსებობს ძმრის განსაკუთრებული 
სახეობა ბალზამირებული ძმარი, რომელ-
საც ძმრების მეფედ მიიჩნევენ. მას გამო-
რჩეული არომატი აქვს, რომელსაც სძენს 
სურნელოვანი ეთერზეთოვანი ნედლე-
ული: ესტრაგონი, ქინძი, ანისული, ვარდი 
და სხვ. 

დავით ჩიჩუა, ეკა კაციტაძე
სოფლის მეურნეობის

სამეცნიერო-კვლევითი ცენტრი
რედაქცია: აგროკავკასია

საქართველოს კანონი ფსიქიკური 
ჯანმრთელობის შესახებ განმარტავს, 
რომ ფსიქიკური ჯანმრთელობა არის 
ადამიანის ჯანმრთელობის ფუნდამე-
ნტური ნაწილი და საზოგადოების კე-
თილდღეობის აუცილებელი პირობა, 
ხოლო ფსიქიკური აშლილობის მქონე 
პირთა უფლებების დაცვა სახელმწიფოს 
მოვალეობაა და ამ კანონით განსაზღრავს 
ფსიქიატრიული დახმარების სამართლებ-
რივ და ორგანიზაციულ საფუძველს. 

ეს კანონი განსაზღვრავს ფსიქი-
კური აშლილობის მქონე პირთა ფსიქია-
ტრიული დახმარების ხელმისაწვდომო-
ბას და უწყვეტობას, აღნიშნულ პირთა 
უფლებების, თავისუფლებებისა და ღირ-
სების დაცვას. 

ყვარლის მუნიციპალიტეტში ფსი-
ქიატრიული დაავადებების მქონე პაცი-
ენტებს ემსახურება ექიმი-ფსიქიატრი 
ზურაბ ლომიძე. ბატონი ზურაბი სამე-
დიცინო უნუვერსიტეტის დამთავრების 
შემდეგ ყვარლის რაიონულ საავადმყო-
ფოში მუშაობდა რაიონის მთავარი ექი-
მის მოადგილედ, ბოლოს კი თავის პრო-
ფესიას დაუბრუნდა და გახდა ყვარლის 
მუნიციპალიტეტის ექიმი-ფსიქიატრი. 
სადღეისოდ, თუ როგორი მდგომარეო-
ბაა ფსიქიატრიულ დარგში, რა პრობლე-
მებია და როგორ შეიძლება მოგვარდეს, 
ამ თემებზე ინტერვიუს ჩაწერა ვთხოვეთ 
ბატონ ზურაბს, რაზედაც სიამოვნებით 
დაგვთანხმდა. 

– ბატონო ზურაბ, რის საფუძველზე 
ხდება პირველადი ფსიქიკური გამოკ-
ვლევა და მიზანი რა არის?

– მადლობას მოგახსენებთ იმისათ-
ვის, რომ დაინტერესდით მედიცინის 
ყველაზე ტაბუირებული და სტიგმატი-
ზირებული დარგის მიმართ. რაც შეე-
ხება თქვენს კითხვას, პირველადი ფსი-
ქიკური გამოკვლევა ხდება პიროვნების 
მიერ თვითმომართვის, იშვიათად კი 
სამართალდამცველების მომართვის სა-
ფუძველზე, თუ რა თქმა უნდა დანაშაუ-
ლის ჩადენას აქვს ადგილი. 

– როდის არის აუცილებელი ფსიქია-
ტრიული დახმარების გაწევა?

– თქვენს კითხვას აქვს ორი პასუხი: 
სამედიცინო და იურიდიული კუთხით. 
სამედიცინო თვალსაზრისით ფსიქიკური 
დახმარება აუცილებელია ფსიქიკის 
მხრივ თუნდაც ერთი შეხედვით უმნიშ-
ვნელო გადახრის შემთხვევაში, რადგან 
იგი შეიძლება იყოს სერიოზული დაავა-
დების საწყისი სიმპტომი. იურიდიული 
თვალსაზრისით ფსიქიატრიული დახმა-
რება აუცილებელია და გადაუდებელია, 
თუნდაც პაციენტის სურვილის საწინა-
აღმდეგოდ, თუ იგი საშიშია გარშემო-
მყოფთათვის. 

– რა ადგილი უჭირავს წამალს მკურ-
ნალობაში?

– წამალს სამწუხაროდ, თანამე-
დროვე ეპოქაში დიდი ადგილი უკავია 
მკურნალობაში, თუმცა ისტორიულად 
ყოველთვის ასე არ იყო და კვლავ მოვა 
დრო, როდესაც წამალი მინიმალურ 
წილს დაიკავებს მკურნალობაში. აქვე 
აღსანიშნავია ისიც, რომ მძიმე ფსიქი-
ური დაავადებების შემთხვევაში წამალს 
მთავარი ადგილი უკავია მკურნალო-
ბაში, ხოლო ნევროზული რეგისტრის 
დაავადებებში, პაციენტი რაც უფრო 
აქტიურად, ცნობიერად არის ჩართული 
მკურნალობის პროცესში, მით მეტია გა-
ნკურნების შანსი. 

– რამდენ პაციენტს ემსახურებით 
ყვარლის მუნიციპალიტეტში და ფსიქი-
კური აშლილობის კლასიფიკაციით რა 
სახის დაავადებებია უფრო მეტად გავ-
რცელებული?

– პაციენტთა რაოდენობა კომფი-
დენციალური საკითხია. რაოდენობა-
სთან დაკავშირებით ბოლო წლებში სა-
გრძნობლად აჩქარდა დაავადებულთა 
მატება, მათ შორის განსაკუთრებით 
მოიმატა დემენციის შემთხვევებმა და 
ნევროზული რეგისტრის დაავადებებმა, 
ნარკოტიკების მიღებასთან დაკავშირე-
ბულმა დაავადებებმა. ვითარებას აუა-
რესებს ისიც, რომ სოციუმში გარედან 
ხდება ჩანერგვა და პოპულარიზაცია 
ზოგიერთი დაავადებების, მაგალითად 
როგორიცაა ე. წ. ელგეპეტე პროპაგანდა 
და `სამედიცინო მარიხუანა~. 

– ყვარლის რაიონული საავადმყოფო 
გამორჩეული იყო კახეთის რეგიონის 
მასშტაბით უმაღლესი მომსახურების 
დონით და კვალიფიციური მედპერსო-
ნალით. ამჟამად მოქმედ ევექსის კლი-
ნიკაში მოსახლეობა ვერ იღებს სამედი-
ცინო დახმარებას და იძულებულნი არიან 
გაემგზავრონ მეზობელ რაიონებში, რაც 
ფინანსურ პრობლემებს უქმნით, თქვენი 
აზრით რა შეიძლება გაკეთდეს მუნიცი-
პალიტეტში სამედიცინო მომსახურების 
გასაუმჯობესებლად?

– კითხვაზე, თუ რა შეიძლება გა-
კეთდეს მუნიციპალიტეტში სამედიცინო 
მომსახურების გასაუმჯობესებლად, 
გიპასუხებთ, რომ არაფერი არ გაუმჯო-
ბესდება თუ ქვეყანაში ჯანდაცვის და 
ფარმაცევტული ობიექტები იქნება მხო-
ლოდ კერძო საკუთრება. `თავისუფალი 
ბაზარი~ არ არეგულირებს ჯანდაცვის 
ხარისხს და ფასებს, იგი ხელს უწყობს 
მხოლოდ ერთეულ მონოპოლისტთა 
გამდიდრებას და მოსახლეობის მო-
ტყუებას და ძარცვას. რეალურად არ 
არსებობს მსოფლიოში თავისუფალი ბა-
ზარი, ეს მხოლოდ ფიქციაა. მდგომარე-
ობა გამოსწორდება მხოლოდ მაშინ, თუ 
ჯანდაცვის ობიექტების და ფარმაცევ-
ტული დაწესებულებების, თუნდაც მი-
ნიმალური რაოდენობის საკონტროლო 
პაკეტის მესაკუთრე სახელმწიფო ან მუ-
ნიციპალიტეტი გახდება. 

– როგორც გაირკვა, კახეთის რეგი-
ონის მასშტაბით სამ თუ ოთხ აფთიაქში 
შეუძლიათ ავადმყოფებს ფსიქიატრი-
ული წამლების შეძენა, რაც ფსიქიკუ-
რად დაავადებული ადამიანისათვის 
მგზავრობა უამრავ პრობლემას წარმო-
შობს, სააფთიაქო მაფია საბოტაჟს ხომ 
არ ეწევა?

– ბოლო ორ წელიწადში ჩვენი პრო-
ფილით მედიკამენტებთან წვდომის სა-
კითხი მნიშვნელოვნად გაუარესდა, რაც 
იმასთანაა დაკავშირებული, რომ აფთი-
აქთა უმეტესობამ უარი თქვა ფსიქოტ-
როპული მედიკამენტებით ვაჭრობაზე. 
დღეისათვის კახეთში ფუნქციონირებს 
მხოლოდ სამი ფსიქოტროპული აფთი-
აქი. თქვენს კითხვაზე სააფთიაქო მაფია 
საბოტაჟს ხომ არ ეწევა, გიპასუხებთ, 
რომ გონივრული ეჭვი სწორედ ამას მი-
უთითებს. 

– დიდი მადლობა ბატონო ზურაბ 
საქმიანი და საინტერესო საუბრისთვის. 
წარმატებებს გისურვებთ თქვენს მეტად 
საპასუხისმგებლო, პროფესიულ საქმია-
ნობაში. 

ესაუბრა
ალექსანდრე გიგილოშვილი

... პაციენტი რაც უფრო 
აქტიურად, ცნობიერად არის 

ჩართული მკურნალობის 
პროცესში, მით მეტია 

განკურნების შანსი

მაიმუნის ყვავილი _ ცხოველები-
სადა ადამიანის ვირუსული დაავადება. 
სიმპტომები ყვავილის მსგავსია, თუმცა 
უფრო ნაკლებად მწვავე. გამომწვევია 
მაიმუნის ყვავილის ვირუსი, რომელიც 
იმავე ოჯახის წარმომადგენელია, რომ-
ლისაც ყვავილისა და ძროხის ყვავილის 
გამომწვევი ვირუსები. მაიმუნის ყვავილი 
პირველად 1958 წელს აღმოაჩინეს ლაბო-
რატორიის საცდელ მაიმუნებში.

დაავადება ძირითადად გვხვდება 
აფრიკის ცენტრალურ და დასავლეთ 
ნაწილში არსებული ქვეყნებში, რომლე-
ბიც ტროპიკული ტყეების სიახლოვესაა 
განლაგებული. კვლევებით დადგენილია, 
რომ გავრცელებულია ვირუსის ორი ძი-
რითადი შტამი – დასავლეთ აფრიკული 
და ცენტრალურ აფრიკული.

რა სიმპტომები ახასიათებს 
მაიმუნის ყვავილს?

ადამიანებში დაავადება ინფიცირე-
ბიდან დაახლოებით ორ კვირაში ვითა-
რდება. დაავადებულს აღენიშნება ცხე-
ლება, თავის ტკივილი, შეშუპება,ზურგის 
და კუნთების ტკივილი. ტემპერატურის 
მომატების შემდეგ პაციენტს ეწყება გა-
მონაყარი, რომელიც სახიდან იწყება და 
სხეულის სხვა ნაწილებში ვრცელდება 
მათ შორის ხელის და ფეხის გულებზე.

გამონაყარი, რომელიც შესაძლოა 
ძლიერი ტკივილისა და ქავილის გამომ-
წვევი იყოს, რამდენიმე ფაზას გადის. გა-
მონაყარი თავდაპირველად კვანძოვანია, 
შემდეგ ხდება ბუშტუკოვანი, მღვრიე 

რა არის მაიმუნის ყვავილი?
შიგთავსით და ბოლო ეტაპზე ფუფხებს 
აყალიბებს, რომელიც საბოლოოდ სხე-
ულიდან იქერცლება. ავადობა როგორც 
წესი, 12-დან 21 დღემდე გრძელდება.

როგორ ხდება ვირუსის გადადება?
ადამიანი შეიძლება დაინფიცირდეს 

ცხოველის ნაკბენით ან ორგანიზმის ინ-
ფიცირებულ სითხეებთან პირდაპირი 
კონტაქტით.ასევე ისეთ ცხოველებთან 
კონტაქტის შედეგად როგორებიც არიან 
მაიმუნები, მღრღნელები და ციყვები ან/
და ვირუსისგან დაბინძურებული ნივთე-
ბიდან, როგორიცაა ინფიცირებული პაცი-
ენტის თეთრეული და ტანსაცმელი. ადა-
მიანიდან ადამიანზე შეიძლება გავრცე-
ლდეს ხანგრძლივი ახლო კონტაქტით, 
ჩვეულებრივ, ოჯახის წევრებს შორის.

მკურნალობა და მიმდინარე ეპიდე-
მიოლოგიური მდგომარეობა:

მკურნალობა შემოიფარგლება სიმ-
პტომთა ნაწილობრივი მოხსნით. ეპიდ-ა-
ფეთქებებს აკავებენ პაციენტთა იზოლა-
ციისა და მათ გარშემო მკაცრი ჰიგიენის 
დაცვის გზით. ყვავილის საწინააღმდეგო 
ვაქცინით აცრას შეუძლია გარკვეულად 
დაიცვას ისეთი ადამიანები, რომლებიც 
შესაძლოა ვირუსის ზემოქმედების ქვეშ 
აღმოჩნდნენ, მაგალითად, ვეტერინარები 
და სხვა მეცხოველეები.

ახლანდელი გამოვლენა ვირუსისა 
არატიპურია, რადგან ეს ხდება ქვეყ-
ნებში, სადაც ვირუსი ჩვეულებრივ გა-
ვრცელებული არ არის. მკვლევარები 
ახლა ცდილობენ, გაერკვნენ, რა წარმო-

შობისაა ახლანდელი შემთხვევები, ხომ 
არ შეიცვალა რამე ვირუსში.

ჯანდაცვის მსოფლიო ორგანიზა-
ციამ (WHO) დაადასტურა „მაიმუნის 
ყვავილის” ვირუსის 1285 შემთხვევა 
მსოფლიოს გარშემო 28 ქვეყანაში, იუ-
წყებოდა გაეროს ჯანდაცვის ეს სააგე-
ნტო 8 ივნისს.  შემთხვევათა უმეტესობა 
დაფიქსირებულია ბრიტანეთში, პორტუ-
გალიასა და ესპანეთში, ასევე კანადასა 
და ავსტრალიაში. ერთი შემთხვევაა და-
დგენილი ბოსტონში და აშშ-ის ჯანდა-
ცვის ექსპერტები მოელიან, რომ გამო-
ვლინდება მეტი შემთხვევა. ამ ქვეყნების 
ჩამონათვალში ამ დრომდე არ ყოფილა 
საქართველო, თუმცა დაავადებათა კო-
ნტროლის ეროვნული ცენტრმა ივნის-
შისაქართველოში „მაიმუნის ყვავილის” 
პირველი შემთხვევა დადასტურდა.

ბევრი დარწმუნებულია, რომ მხო-
ლოდ კომპიუტერის და ლეპტოპის მო-
ნიტორები, ასევე ტელეფონის ან ტაბლე-
ტის ეკრანები აზიანებს მხედველობას. 

თუმცა ეს ასე არ არის. 
არსებობს ცხრა ჩვევა, რომელიც 

ღლის თვალებს და მათგან რაც შეი-
ძლება მალე უნდა განვთავისუფლდეთ:

მოწევა
მოწევა ზიანს აყენებს მთელ ორგა-

ნიზმს და საფრთხეს უქმნის თვალებს. 
საუბარია კვამლზე, რომელიც მათ აღი-
ზიანებს და მშრალი თვალის სინდრომის, 
კატარაქტისა და გლაუკომის განვითა-
რებას იწვევს. 

მხედველობა ასევე უარესდება იმის 
გამო, რომ ნიკოტინი ხელს უშლის სა-
ჭირო რაოდენობის ჟანგბადის შეღწევას 
სისხლძარღვებში, რომლებიც კვებავენ 
ჩვენს თვალებს. 

თვითმკურნალობა 
არატრადიციული მეთოდებით

ზოგიერთი კონიუნქტივიტს დედის 
რძით მკურნალობს და ყინულის ნაჭერს 
თვალის სილურჯის დროს იდებს. თვა-
ლის დაავადებების მკურნალობის ამ და 
სხვა არატრადიციულმა მეთოდებმა შეი-
ძლება გამოიწვიოს სერიოზული გართუ-
ლებები და სხვა დაავადებები მიკრობე-
ბის შეღწევის გამო. 

ნებისმიერი პროდუქტის გამოყენე-
ბამდე მიმართეთ თვალის ექიმს. 

ცხრა ჩვევა, რომელიც 
აზიანებს ჩვენს მხედველობას

რატომ არის აუცილებელი B6 ვიტამინი

არასაკმარისი განათება
რა თქმა უნდა, თითოეული ჩვენგანი 

ზოგჯერ მაინც უყურებს ტელევიზორს 
სიბნელეში ან ათვალიერებს ახალ ამბებს 
სოციალურ ქსელებში ძილის წინ. ეს ყვე-
ლაფერი აზიანებს თვალებს. 

ასევე არ უნდა იმუშაოთ მცირე ზო-
მის საგნებზე ან წაიკითხოთ ცუდი განა-
თების პირობებში. 

ფაქტია, რომ სუსტ შუქზე მუშაობა 
და კითხვა ართულებს თვალის ფოკუ-
სირებას და ამცირებს თვალის ხამხამის 
სიხშირეს. ამან შეიძლება გამოიწვიოს 
მშრალი თვალის სინდრომი, რამაც შე-
იძლება გამოიწვიოს არასასიამოვნო 
შეგრძნება, განსაკუთრებით თვალის 
დახუჭვისას. 

ლინზების არასწორი
გამოყენება

ლინზების შენახვის პირობების შე-
უსრულებლობა, ყოველდღიური ლინზე-
ბის მრავალი დღე ტარება, ასევე მათი 
მოხსნის გარეშე ბანაობა ინფექციების 
პროვოცირებას ახდენს. 

არ გამოიყენოთ ყოველდღიური 
ლინზები ხანგრძლივად და შეეხეთ მათ 
მხოლოდ სუფთა ხელებით. 

თვალის წვეთების შენახვა სხვა 
მედიკამენტებთან ახლოს

უმჯობესია თვალის წვეთები შეინა-
ხოთ სხვა სამკურნალო საშუალებების-
გან განცალკევებით, რადგან არსებობს 
თვალში არასწორი წამლის მოხვედრის 
შესაძლებლობა. 

ასევე, არ დადოთ წვეთები საყოფა-
ცხოვრებო პროდუქტებთან ახლოს. 

დაუბალანსებელი კვება
რაციონში ბოსტნეულისა და ხილის 

არასაკმარისი რაოდენობა, ასევე A, C, 
E, B12 ვიტამინების ნაკლებობა ხელს 
უწყობს თვალებში სისხლის მიწოდების 
შემცირებას, კატარაქტის განვითარებას 
და მხედველობის გაუარესებას. 

თვალის ჯანმრთელობის შესანა-
რჩუნებლად რაციონში დაამატეთ ციტ-

რუსი, ხილი, პარკოსნები, მწვანილი და 
სხვა ორგანული საკვები. 

მაკიაჟით ძილი
მაშინაც კი, თუ თქვენ გეზარებათ 

საღამოს მაკიაჟის მოშორება, ეს უნდა 
გააკეთოთ. ამ გზით თავიდან აიცილებთ 
კონიუნქტივიტს და რქოვანას მექანიკურ 
დაზიანებას თვალში კოსმეტიკური ნა-
რჩენის მოხვედრის გამო. 

ვადაგასული კოსმეტიკური 
საშუალებების გამოყენება
ყურადღება მიაქციეთ თვალის ლა-

ინერის, ტუშისა და თვალის ჩრდილის 
ვარგისიანობის ვადებს. ის, რაც თვალის 
კანს ეხება, უნდა იყოს ახალი და მაღალი 
ხარისხის. 

მაშინაც კი, თუ ტუში ინარჩუნებს 
თავის თვისებებს, ის უნდა შეიცვალოს 
სამიდან ექვს თვემდე გამოყენების შე-
მდეგ. 

ვადაგასული კოსმეტიკური საშუა-
ლებების გამოყენებამ შეიძლება დააზი-
ანოს თვალები. ისინი შეიძლება დაინფი-
ცირდნენ და გამოიწვიოს სერიოზული 
დაავადება. თავდაპირველად, იმუნური 
სისტემა უმკლავდება ბაქტერიებს, მა-
გრამ ადრე თუ გვიან ის მარცხდება. 

თვალის მოსრესა
კიდევ ერთი ცუდი ჩვევა თვალების 

სრესვაა. თუ ამას დროდადრო სუფთა 
ხელებით გააკეთებ, არაფერი მოხდება. 

თუმცა, თუ ხშირად ისრისავთ თვა-
ლებს, შეიძლება დააზიანოთ რქოვანა, 
რაც გამოიწვევს კერატოკონუსს, მდგო-
მარეობას, როდესაც რქოვანა კარგავს 
ფორმას, რაც იწვევს მხედველობის გა-
უარესებას. ადამიანს აღენიშნება ფო-
ტოფობია, მხედველობის გაორება შეი-
ძლება აღინიშნოს და იკარგება საგნების 
მკაფიოდ დანახვის უნარი. 

თვალის მოსრესვამ შეიძლება ადამი-
ანი საოპერაციო მაგიდამდე მიიყვანოს. 
ქუთუთოების მუდმივი სრესვის გამო, 
მალაიზიაში მცხოვრებს რქოვანას გადა-
ნერგვა დასჭირდა.

B6 ვიტამინი, რომელიც ასევე ცნო-
ბილია როგორც პირიდოქსინი, არის 
ერთ-ერთი აუცილებელი საკვები ნი-
ვთიერება, რომელიც მნიშვნელოვანია 
ადამიანის ორგანიზმისთვის. ამ ვიტა-
მინს აქვს მრავალი ფუნქცია: ეხმარება 
ორგანიზმს საკვების ენერგიად გა-
რდაქმნაში, ხელს უწყობს ტვინის ჯან-
მრთელობას და ჩვენს განწყობაზეც კი 
მოქმედებას. 

B6 არის წყალში ხსნადი ვიტამინი 
და ამიტომ არ ინახება ორგანიზმში. 
B6 ვიტამინი მნიშვნელოვანია ცილე-
ბის, ცხიმებისა და ნახშირწყლების 

მონელებისთვის, რაც ხელს უწყობს 
საკვების ენერგიად გარდაქმნას. ის 
ძალიან მნიშვნელოვანია იმუნური 
ფუნქციისთვის, ჰემოგლობინის ფორ-
მირებისთვის და კოგნიტური განვითა-
რებისთვის. 

რატომ არის B6 ვიტამინი 
მნიშვნელოვანი?

B6 ვიტამინი აუცილებელია:
მეტაბოლური ფუნქციისთვის – იგი 

აუცილებელია ცილების, ცხიმებისა 
და ნახშირწყლების სწორად მონელე-
ბისთვის. ხელს უწყობს ნუტრიენტების 

დაშლას ძირითად სამშენებლო ბლოკე-
ბად და შემდეგ გამოიყენებს მათ საჭირო 
ფუნქციებისთვის. 

კოგნიტური ჯანმრთელობისთვის 
– გა დამწყვეტ როლს თამაშობს ტვინის 
განვითარებასა და ფუნქციონირებაში. 
B6 ვიტამინი ჩართულია ისეთი ნეიროტ-
რანსმიტერების სინთეზში, როგორიცაა 
სეროტონინი, დოფამინი და გამა-ამი-
ნობუტერინის მჟავა, GABA, რომლებიც 
არეგულირებენ განწყობას, ძილს და 
შფოთვას. 

ჰემოგლობინის გამომუშავებისთვის 
– B6 ვიტამინი ხელს უწყობს ჰემოგლო-
ბინის ფორმირებას, რომელიც უზრუნ-
ველყოფს ჟანგბადის ტრანსპორტირე-
ბას მტელ სხეულში. B6 ვიტამინი ანე-
მიის პროფილაქტიკასა და ჟანგბადის 
ეფექტურ ტრანსპორტირებაში მნიშვნე-
ლოვან როლს თამაშობს. 

იმუნური სისტემის მხარდაჭერის-
თვის – B6 ვიტამინი მხარს უჭერს იმუ-
ნური სისტემის გლუვ ფუნქციონირებას, 
ეხმარება იმუნურ სისტემაში ლიმფოცი-
ტების და ინტერლეიკინების გამომუშა-
ვებას. 

ჰორმონალური ბალანსისთვის – B6 
ვიტამინი ხელს უწყობს ადამიანის ჰო-
რმონების დაბალანსებას.

რომელი საკვები შეიცავსB6 
ვიტამინს

B6 ვიტამინი ბუნებრივად გვხვდება 
ბევრ საკვებში. მისი მიღება ასევე შე-
საძლებელია როგორც დანამატი.

B6 ვიტამინს შეიცავს:

ფრინველის ხორცი
ქათამი და ინდაური B6 ვიტამინის 

კარგი წყაროა. 
ფრინველი არა მხოლოდ მდიდარია 

B6 ვიტამინით, არამედ უზრუნველყოფს 

მაღალი ხარისხის ცილას და სხვა აუცი-
ლებელ საკვებ ნივთიერებებს, როგორი-
ცაა ნიაცინი და სელენი. 

ზღვის პროდუქტები
თევზი, როგორიცაა ორაგული, თი-

ნუსი – მდიდარია B6 ვიტამინით. 
თევზი ასევე არის ომეგა – 3 ცხი-

მოვანი მჟავების შესანიშნავი წყარო, 
რომლებიც სასარგებლოა გულის ჯანმრ-
თელობისთვის. რაციონში თევზის ჩართ-
ვამ შეიძლება მნიშვნელოვნად შეუწყოს 
ხელი B6 ვიტამინის მიღებას, ამავდრო-
ულად უზრუნველყოს აუცილებელი 
ცხიმოვანი მჟავები და მაღალი ხარისხის 
ცილები. 

ბოსტნეული
ისპანახი B6 ვიტამინის კარგი მცენა-

რეული წყაროა. ბოსტნეული ასევე შეი-
ცავს დიეტურ ბოჭკოებს, ვიტამინებსა და 
მინერალებს, რაც მათ დაბალანსებული 
დიეტის მნიშვნელოვან ნაწილად აქცევს. 

პარკოსნები
ოსპი და ლობიო მდიდარია B6 ვი-

ტამინით. პარკოსნები ასევე მდიდარია 
ცილებით, ბოჭკოებით და სხვა აუცილე-
ბელი საკვები ნივთიერებებით, როგორი-
ცაა რკინა და ფოლიუმი. ეს შესანიშნავი 
დიეტური არჩევანია ვეგეტარიანელე-
ბისთვის და მათთვის, ვისაც სურს გაზა-
რდოს მცენარეული ცილების მიღება. 

ხილი
ბანანი და ავოკადო არის ხილი, რო-

მელიც შეიცავს B6 ვიტამინის მნიშვნე-
ლოვან რაოდენობას. 

თხილეული
შეიძლება ჩაითვალოს B6 ვიტამინის 

კარგ წყაროდ. მათში შემავალი ჯანსაღი 
ცხიმების, ცილების და სხვა აუცილე-
ბელი საკვები ნივთიერებების წყალობით 
სასარგებლოა ჯანმრთელობისთვის. 

დანამატის გამოყენებამდე რეკომე-
ნდებულია B6 ვიტამინის დონის კო-
ნტროლი. ჭარბი რაოდენობით B6-მა 
ვიტამინმა შეიძლება გამოიწვიოს ნეი-
როპათია.

სიახლე არ არის, რომ თამბაქო დიდ 
ზიანს აყენებს ადამიანის ორგანიზმს და 
სერიოზულ საფრთხეს უქმნის მის ჯან-
მრთელობას. კონკრეტულად რა დაავა-
დებებს იწვევს მწეველის ორგანიზმში 
თამბაქოს აქტიური მოხმარება, რამდენი 
ადამიანი იღუპება სასუნთქი სისტემის 
დაავადებებით მსოფლიოში, რა გავლე-
ნას ახდენს ჯანმრთელობაზე ე. წ. აიქოსი 
და არის თუ არა ის ჩვეულებრივი სიგა-
რეტის ჩანაცვლების ალტერნატივა?

რაშია ზოგადად ამ ყველაფრიდან 
გამოსავალი, ამ თემაზე გვესაუბრება 
ფთიზიატრი, პულმონოლოგი, პროფე-
სორი კახა ვაჭარაძე. 

– სასუნთქი სისტემის დაავადებები 
მსოფლიოში ლიდერ პოზიციას იკავებს. 
სიკვდილიანობის კუთხით პირველ ათე-
ულშია ისეთი დაავადებები, როგორი-
ცაა: ფილტვის კიბო, ტუბერკულოზი, 
პნევმონია, ბრონქო ექტაზიური დაავა-
დება, ფილტვების იდიოპათიური ფი-
ბროზი, ფქოდი (ფილტვების ქრონიკული 
ობსტრუქციული დაავადება), ხოლო ამ 
ჩამონათვალში მესამე ადგილზეა ფქოდი 
და სტატისტიკურად 3-დან 5 მილიონა-
მდე ადამიანის სიცოცხლეს იწირავს. 
სამწუხაროდ, ეს გლობალური პრობლე-
მაა და მუდმივად მზარდი. ამას თუ და-
ვუმატებთ ტუბერკულოზით გამოწვეულ 
სიკვდილიანობას, მილიონ ნახევრიდან 
2 მილიონ-ნახევრამდე პნევმონიას, ფი-
ლტვის კიბოს და ფილტვების იდეოპა-
თიურ ფიბროზს, სადაც სიცოცხლის ხა-
ნგრძლივობა, როგორც ფილტვის კიბოს 
დროს, 1-დან 5 წელს არ აღემატება, საკ-
მაოდ მძიმე სურათი იქმნება. კონკრეტუ-
ლად ტუბერკულოზით სიკვდილიანობა, 
ინფექციურ დაავადებებს შორის, პირ-
ველ ადგილზეა, ხოლო არაინფექციურ 
და ინფექციურ დაავადებებს შორის, 
ევროკავშირის ქვეყნებში მე-6-მე-7 
ადგილი უკავია. ჯამში კი მსოფლიო მო-
სახლეობას ეს დაავადებები დღეს მძიმე 
ტვირთად აწევს. 

– ამ ყველაფერს არაერთი მიზეზი 
აქვს, მაგრამ ცნობილია, რომ მათი მაპ-
როვოცირებელი და ერთ-ერთი მნიშვნე-
ლოვანი ფაქტორი – თამბაქოს მოხმარე-
ბაა... 

– დიახ. მსოფლიოში ყოველი მე-
რვე-მეათე მოქალაქე მწეველია. სამწუ-
ხაროდ ამ კუთხით საქართველოს ევრო-
პაში ერთ-ერთი ლიდერი პოზიცია უკა-
ვია. სასუნთქი სისტემის დაავადებების 
სიკვდილიანობა მსოფლიოში ტოტალუ-
რად 6-დან 8%-მდეა. მერე მნიშვნელოვა-
ნია, რომ ამ დაავადებასთან ბრძოლაში 
უზარმაზარი ფინანსები იხარჯება – აშ-
შ-სა და ევროპაში დაახლოებით 30-32 
მილიარდ დოლარამდე. თუმცა შედეგი 
ნაკლებ კეთილსაიმედოა. გაწეული თა-
ნხების დაახლოებით 50-56% ფილტვე-
ბის ქრონიკულ ობსტრუქციულ დაავა-

„გაკეთდა ცრუ რეკლამა, რომ ეს საშუალებები უსაფრთხოა“ –
რატომ არის მწეველის ფილტვი მის ასაკთან შედარებით 20 წლით დიდიდა რა 

საფრთხეს შეიცავს ე. წ. აიქოსები?
დებაზეა. პაციენტები ძალიან მძიმე მი-
მდინარეობით – სუნთქვის ქრონიკული 
უკმარისობით იღუპებიან. დაავადების 
ერთ-ერთი მიზეზი მწეველებში ფილტვე-
ბის ობსტრუქციული დაავადებაა. ტუბე-
რკულოზით დაავადებული პაციენტების 
80% მწეველია. თამბაქო უშუალოდ სა-
სუნთქ გზებში ხვდება და აანაგურებს 
მთელ სისტემას. 

– თამბაქოს მწეველები ხშირად ამ-
ბობენ, რომ ისინი ზიანს აყენებენ თავის 
ორგანიზმს და არა სხვებს... 

– რეალურად კი ასეა – მოწეული 
თამბაქოს მიერ გამოყოფილი მავნე ნი-
ვთიერებები 25% ქრება, 25% ორგანი-
ზმში რჩება და 50% გარეთ გამოიყოფა. 
მწველი ზიანს აყენებს არა მარტო საკუ-
თარ თავს, არამედ გარშემო მყოფებს. 
ესენი არიან ოჯახის წევრები, თანამ-
შრომლები, რომლებიც პასიური მწვე-
ლები ხდებიან. პასიურ მწეველად ის პი-
როვნება ითვლება, რომელიც არ ეწევა, 
მაგრამ მეორადი ბოლით ზიანდება. 

– მოწევას ადამიანი ძირითადად თი-
ნეიჯერობის ასაკში იწყებენ. რა ხდება იმ 
დროს 12-13 წლის ახალგაზრდის ორგა-
ნიზმში?

– ფილტვების განვითარება და ფუნ-
ქციონალური ჩამოყალიბება 30 წლის 
ასაკში სრულდება. ამ დროს მწეველობა 
მართლაც 12-13 წლის ასაკში იწყება. 
ეს კატასტროფაა, რადგან ფილტვებს 
გაძლიერებისა და ფუნქციონალური ჩა-
მოყალიბების პერიოდში ფესვებს ვუჭ-
რით. თამბაქოს მოხმარებით ადამიანი 
ფაქტობრივად მზადდება მძიმე და ხან-
გრძლივი მკურნალობისთვის, როგორც 
ფინანსური თვალსაზრისით, ამასთან ინ-

ვალიდდებიან კიდეც. არსებობს კვლევა, 
რომელიც რამდენიმე ასეულ პაციენტზე 
ჩაატარეს, რომლებიც ფქოდითა და ფი-
ლტვის კიბოთი იყვნენ დაავადებული. 
აღმოჩნდა, რომ ფილტვის კიბოთი დაა-
ვადებული პაციენტები სოციუმში უფრო 
აქტიურები არიან, ვიდრე ფქოდით და-

ავადებულები. ვინაიდან ფქოდის შემ-
თხვევებში პაციენტები ვერც მოძრაო-
ბენ, ისინი მიჯაჭვულები არიან სტატი-
კურ მდგომარეობას, ვინაიდან ეწყებათ 
მძიმე ქოშინი, ხოლო მათი შემდგომი 
ეტაპი ჟანგბად დამოკიდებულებაა. შე-
მდეგ არის უკვე ინტენსიური თერაპიის 
პალატა, რეანიმაცია, მართვითი სუნ-
თქვა და შემდეგი გამოსავალი კი უკვე 
გარდაცვალება. 

– მწეველების რიცხვი განვითარე-
ბად ქვეყნებში სხვაა და განვითარე-
ბულში – სხვა?

– განვითარებად ქვეყნებში მწევე-
ლების რიცხვი 80%-ია, განვითარებულში 
– 20%. აქედან გამომდინარე – სად ჯო-
ბია ყოფნა?! როდესაც გეზი ევროპისკენ 
გვაქვს აღებული, ცხადია, წარმატებული 

ქვეყნების მაგალითის გაზიარებაა მნიშ-
ვნელოვანი. ამასთან, წამყვან ქვეყნებში 
მწეველების რაოდენობა მცირდება. 
ყველა წარმატებული ქვეყნის კურორტი, 
მაშინაა მიმზიდველი, სადაც მოსახლე-
ობა არამწეველია და ელექტრომობილე-
ბია გამოყენებული... ჩვენთან სასუნთქი 
გზების დაავადებების გავრცელებაში 
დიდი როლი გამონაბოლქვმაც ითამაშა. 
უხარისხო საწვავის შედეგად გამოიყოფა 
მძიმე მეტალები, კანცეროგენები, სხვა-
დასხვა მინარევები და ადამიანის ორგა-
ნიზმში სწორედ ის ილექება. სასუნთქი 
სისტემა კი საკმაოდ ფაფუკია... ჩვენი 
სასუნთქ სისტემას, კვებისა და სასმელის 
გარეშე შეუძლია რამდენიმე კვირა გაძ-
ლოს, სოლო სუნთქვის გარეშე 5 წუთზე 
მეტს ვერ გაძლებს. 

– მწეველები ბოლო დროს თამბაოს 
ე. წ. აიქოსს ანაცვლებენ. რა რისკებს შე-
იცავს ის?

– მწეველობის დროს ორგანიზმში 
შედის 8000-მდე უცხო ნივთიერება. აქე-
დან 800 კანცეროგენია, სიმსივნის გამო-
მწვევი ნივთიერებები. ამიტომ, თამბა-
ქოს მწარმოებლებმა იგრძნეს საფრთხე 
და გადაწყვიტეს ტაქტიკა შეეცვალათ, 
შეინიღბნენ როგორც თამბაქოს ჩამნაც-
ვლებელი საშუალებების შემქმნელები. 
დაიწყეს ახალი ორიგინალური მოწყობი-
ლობების გამოშვება, რომელმაც ახალგა-
ზრდებში მყისიერი გამოხმაურება ნახა. 
თან გაკეთდა ცრუ რეკლამა, რომ ეს 
საშუალებები უსაფრთხოა. საბოლოოდ 
მათი მავნებლობა ბოლომდე შესწა-
ვლილი არ არის, თუმცა ამ მოწყობილო-
ბების გამოყენება ტრენდული გახდა. 
მინდა, ხაზი გავუსვა ამ მავნე ჩვევას გა-

ნსაკუთრებით ქალბატონებშიც. ქალის 
სასუნთქი სისტემა გაცილებით უფრო 
სუსტია, ვიდრე მამაკაცის. ამიტომაც 
უფრო იოლად ზიანდება. ფქოდის დაა-
ვადებებმა მოიმატა წამყვან ევროპულ 
ქვეყნებში, ქალებში, განვითარებად ქვე-
ყნებზე აღარ არის ლაპარაკი. ამდენად, 

ქალების მწეველეობა გაუთანასწორდა 
მამაკაცების დონეს. 

– ფილტვის მდგომარეობის შესახებ 
რა კვლევა გვაძლევს მნიშვნელოვან ინ-
ფორმაციას?

– თუ მწეველები ჩაიტარებენ ისეთ 
კვლევას, როგორიცაა სპირომეტრია, 
დავადგენთ, რომ ფილტვის ასაკი გაცი-
ლებით უფრო დიდია, ვიდრე ადამიანის 
ბიოლოგიური ასაკი. თუ მწეველი 50 
წლისაა, სპირომეტრიის კვლევით მისი 
მაჩვენებელი 70 წლის იქნება. 

– ეს კვლევა რამდენად ხელმისაწ-
ვდომია?

– ფასიდან გამომდინარე ყველა ადა-
მიანისთვის ხელმისაწვდომია. ამასთან, 
ის რუტინული კვლევა უნდა იყოს, რო-
გორიც სისხლის საერთო ანალიზია. მწე-
ველ ასეთ ადამიანებში ორი ფაქტორი 
თამაშობს დიდ როლს. ერთი – რადიო-
ლოგიური, გულ-მკერდის რენტგენოგ-
რაფია, კომპიუტერული ტომოგრაფია, 
მაგრამ ფილტვების ობსტრუქციული და-
ავადებების დიაგნოსტიკაში გადამწვეტი 
როლი მაინც სპირომეტრიულ კვლევას 
ენიჭება. ფქოდი და ფილტვების იდიო-
პათიური ფიბროზი – ეს უმძიმესი რამაა. 

– მოსახლეობამ „კოვიდ 19”-თან 
ურთიერთობისას კარგად გაიგო სასუნ-
თქი დაავადებების სირთულეების შესა-
ხებ... 

– კი. საქართველოში 17. 000 მო-
ქალაქე კოვიდით დაიღუპა, ხოლო 
მსოფლიოში – 7 მილიონი ადამიანი. ის 
ფაქტი, რომ მწველებს კოვიდი არ ემა-
რთებათ, მითი იყო. მით უმეტეს, რომ 
ყველა ორგანო, რომელიც ჩვენს ორგანი-
ზმშია, ვირუსებისა და ბაქტერიებისთვის 
სამიზნე გახლავთ. ხშირად ისმის ჩვენი 
ჯიუტი და ურწმუნო პაციენტებისგან, 
რომ არიან ადამიანები, რომლებიც არ 
ეწევიან, მაგრამ მაინც აქვთ ეს დაავადე-
ბები. ფილტვების ქრონიკული ობსტრუქ-
ციული დაავადება მაგალითად, შეფმზა-
რეულების პროფესიული დაავადებაა. 
ამ დროს ხდება ტრაექო ბრონქიალური 
გზით ამა თუ იმ დაავადების გავრცე-
ლება. სხვადასხვა უჯრედი გამოყოფს 
ლორწოს... მოკლედ, მაინც მნიშვნელო-
ვანია უარი ვთქვათ თამბაქოზე და მის 
შემცვლელებზე. 

ეს ახალგაზრდებსაც უნდა შევაგ-
ნებინოთ და ისიც ავუხნათ, რომ თამბა-
ქოს შემცვლელებს არანაკლები ზიანი 
მოაქვთ. ვისაც ჰგონია, რომ ეს გარდა-
მავალი ეტაპი იქნება და მოგვიანებით 
სიგარეტის მოწევას თავს დაანებებს, 
სცდება, რადგან ეს მითია... თამბაქო და 
მისი შემცვლელი ამასთან ძალიან დიდ 
წნეხად აწევს სახელმწიფოს და თითო-
ეულ ოჯახს. საშუალოდ მწველი თვეში 
300-დან 500 ლარამდე ხარჯავს, რაც 
ფინანსური თვალსაზრისით უმძიმესი 
მაჩვენებელია. მსოფლიო ჯანდაცვის 
ორგანიზაციის რეკომენდაციით თა-

მბაქო მიჩნეულია ერთ-ერთ სასიკვდილო 
პროდუქტად, რომელსაც ადამიანები 
ნებაყოფლობით ყიდულობენ. ეს სამწუ-
ხარო რეალობაა. 

– ფაქტია, რომ თამბაქო ცუდია, 
მისგან თავის დახსნა ურთულესი რამ... 
საპირისპიროდ რას ვუნაცვლებთ, რას 
ვთავაზობთ?

– თამბაქოს მომხმარებლები ნარკო-
ტიკული ნივთიერების მომხმარებლებად 
ითვლებიან. თამბაქოში და იმ ელექტ-
რონულ მოსაწევ მოწყობილობებში ნა-
რკოტიკი ოფიციალურად შედის. იმავე 
`აიქოსში~ თამბაქოს მცირე პროცენტია. 
საერთოდ კი ნიკოტინს და სხვა ნივთიე-
რებებს შეიცავს, მათ შორისაა – კუპრი. 
200-მდე, რომელიც კანცეროგენია და 
ეს მინარევები იწვევს სწორედ მიჩვე-
ვას. მოქმედება კი ისეთი აქვს, როგორც 
ნარკოტიკების მიღების დროს, ხოლო 
დანებების დროს ჩნდება ასპინეზის სი-
ნდრომი. ეს ზუსტად ისაა, რაც ნარკო-
ტიკებისთვის თავის დანებების დროს 
ხდება. გამოსავალი რაშიაო, მკითხეთ. 

მოგეხსენებათ, საკმაოდ მრავალრი-
ცხოვანი პაციენტები გვყავს, მედიკოსები 
დიდ დროს ვუთმობთ მათთან ფსიქოლო-
გიურ საუბარს. განათლებას დიდი მნიშ-
ვნელობა ენიჭება იმაში, რომ პაციენტმა 
თვითონ შეიგნოს ამ ყელაფრის მავნებ-
ლობის შესახებ. რაც შეეხება მითებს, 
რომ ფილტვის დაავადებები არამწეველ-
საც ემართებათ, კი ემართებათ, მაგრამ 
მათ შორის ძალიან დიდია პროცენტული 
შეფარდება. ერთ არამწეველზე ასეულო-
ბით და ათასეულობით მწეველი მოდის. 
სტატისტიკაში ასეა. ამიტომ გამოსავალი 
ჯანსაღი ცხოვრების წესია. პაციენტები, 
რომლებსაც ვაფრთხილებთ, არ მო-
წიონ, ხოლო შემდეგ უვითარდებათ მი-
ოკარდიუმის ინფარქტი, ან ინსულტი, ამ 
შემთხვევაში, თამბაქოს მოწევას მეორე 
დღესვე თავს ანებებენ. 

გამოდის, შესაძლებელი ყოფილა, 
ხომ? წყვეტენ თამბაქოს მოხმარებას, 
მაგრამ უკვე დაგვიანებულია, მათ ორ-
განოები დაიზიანეს. ყველაზე მთავარია 
უპირველესად თამბაქოსთვის თავის და-
ნებება, ექიმთან მუდმივი მონიტორინგი 
და ვიზიტი, ჯანსაღი ცხოვრების წესი, 
აქტიური ცხოვრების წესი, სუნთქვით 
ვარჯიშები და მაქსიმალურად აქტიუ-
რობა. ობსტრუქციულ დაავადებებში 
შედის ასთმაც, რისიც პაციენტებს ძა-
ლიან ეშინიათ, რადგან ჰგონიათ, რომ ის 
ყველაზე მძიმე დაავადებაა, მაგრამ ასე 
არ არის. ფქოდია შეუქცევადი, რომლის 
დროსაც ლეტალობა დაახლოებით 3-დან 
5. 000. 000-მდე აღწევს. მაშინ როცა ასთ-
მის დროს 500. 000-დან 1 მილიონამდეა. 
ამ ყველაფრიდან მნიშვნელოვანი გამო-
სავალი მხოლოდ ჯანსაღი ცხოვრების 
წესია!

ლალი ფაცია
https://www. ambebi. ge/

მოწმენდილ ცაზე მეხის გავარდნას 
ჰგავდა შენი სიკვდილის ხმა. თავზა-
რდაცემულები ვართ. თავზარი სიტყვა 
კი არა, ტკივილი ყოფილა, აუწერელი 
ტკივილი. წახვედი და გაუნელებელ ცე-
ცხლში დაგვტოვე შვილო, შენი ძმები 
ვერ ეგუებიან უშენობას. როცა კე-
თილი ადამიანის სიცოცხლე წყდება, 
მაშინ იწყება მწუხარება და გლოვის 
ჟამი და არასოდეს არ მთავრდება. შენ 
ხომ სიკეთითა და სიყვარულით იყავი 
ამ ქვეყნად მოვლენილი და ამიტომაც 
დაგვიტოვე დაუვიწყარი სახელი შენს 
ახლობლებსა და მეგობრებში. გყავდა 
დიდი სამეგობრო წრე. ისინი ლოცულო-
ბენ და გიხსენებენ, როგორც ერთ-ერთ 
ვაჟკაცურ და საამაყო მეგობარს. უკვე 
ორმოცი ტკივილიანი და ცრემლიანი 
დღე გავიდა შვილო. რაც დრო გადის, 
უფრო მწარეა შენი მონატრება. სულ 
გენატრებოდა შენი ცოლშვილი. რითი 
ვანუგეშო შენი მარინა. ამის ნუგეში არ 
არსებობს. გაუსაძლისია შენი უბედური 
მშობლებისთვის შენი მონატრება. ლუ-
კამ და ლიზიკომ იგრძნეს, რაც ხდე-
ბოდა მათ თავს. ხომ იტყოდი ხოლმე, 
ლიზიკო მამის საკუთარი ქალიაო, შენმა 

დ ა თ ო  მ ჭ ე დ ლ ი შ ვ ი ლ ი
დაგვიტოვე 

უდიდესი 
ტკივილი და 

სევდა, დათო!

პატარა ლიზიკომ გულწრფელი ცრე-
მლებით დაგიტირა, დათო. შენი პატარა 
გიორგი ჯერ ვერ ხვდება რა ხდება. 
როდესაც იკითხავს, მამა რატომ აღარ 
გვირეკავსო, პასუხი არ მაქვს შვილო, 
რა ვუპასუხო. შენ ხომ ყოველ საღამოს 
ურეკავდი და ესიყვარულებოდი შენს 
ცოლშვილს. ჩემთან დარეკვის დროს, 
ბოლო სიტყვები იყო, – დედი, შენს თავს 
და მამას გაუფრთხილდი, ძალიან მენა-
ტრებითო. მამაშენი განადგურებულია, 
შვილო. მთელი ცხოვრება გაუნელე-
ბელი დარდი დაგვიტოვე შვილო. ისღა 
დაგვრჩენია, ვილოცოთ შენი წმინდა და 
კეთილი სულისთვის. უფალს ვთხოვთ 
დაგიმკვიდროს სამუდამო სასუფეველი 
იქ, სადაც მართალნი განისვენებენ. 

შენი უბედური დედა

ტერფები მთელი დღის მანძილზე 
ძლიერ დატვირთვას განიცდიან. ძალიან 
ხშირად, ადამიანების უმრავლესობა 
საღამოობით ფეხების დაღლილობასა 
და სიმძიმის შეგრძნებას უჩივის, აღნიშ-
ნული პრობლემა უმეტესად ქალებს აწუ-
ხებთ, რომლებსაც მაღალქუსლიანი ფეხ-
საცმელი განსაკუთრებით ხიბლავთ... 

ტერფის მასაჟი პირველ რიგში, 
სტრესისგან გათავისუფლებაში დაგეხ-
მარებათ, ხოლო თუ მას სისტემატურად 
გაიკეთებთ, ჯანმრთელობის არაერთი 
პრობლემის მოგვარებასაც შეძლებთ. 

რეფლექსოლოგიის პრინციპის თა-
ნახმად, ტერფებზე ძირითადად ის წე-
რტილებია განლაგებული, რომლებიც 
მთელი ორგანიზმის სწორად მუშაობა-
ზეა პასუხისმგებელი. 

ფეხის მასაჟი, სხეულის სხვადასხვა 
ორგანოს ტკივილის მართვაში დაგეხმა-
რებათ! სპეციალური ზონების სტიმუ-
ლაციის შედეგად, სისხლის მიმოქცევა 
აქტიურდება, რაც ჯანმრთელობის მრა-
ვალი პრობლემის მოგვარებას უწყობს 
ხელს. 

ადამიანს შეუძლია სხეული წამლის 
გარეშე განიკურნოს ავადმყოფობისგან 
– ამერიკელმა გენეტიკოსმა მედიცინა 
თავდაყირა დააყენა

ფეხის მასაჟი
ფეხებზე განლაგებული ნერვული 

დაბოლოებები – განკურნების ეფექტური 
საშულებაა! აღმოსავლურ მედიცინაში, 
ტერფისა და თითების მასაჟი პანაცეად 
ითვლება. საღამოობით ასეთი პროცე-

დურის ჩატარებით, თავს გაცილებით 
უკეთ იგრძნობთ. ძილის დროს თქვენ 
სრულყოფილად დაისვენებთ, დილით კი, 
ახალი ენერგიით აღსავსე გაიღვიძებთ... 

ფეხის მასაჟის აქტიური 
წერტილები

თუ ფეხის თითების წვერს დაიმასა-
ჟებთ, თავის ტკივილს სამუდამოდ მოი-
შორებთ და ტვინის მუშაობასაც გააქტი-
ურებთ. 

ფეხის დიდი თითების გარშემო 
მასაჟი – კისრის არეში ტკივილის შემცი-
რებაში დაგეხმარებათ. 

ტერფის შუაგულის მასაჟი ხელს 
უწყობს, როგორც ასთმისა და ასთმური 
შეტევების თავიდან აცილებას, ასევე 
ფილტვის მთელი რიგი დაავადებების 
წინააღმდეგ ბრძოლაშიც დაგეხმარებათ, 
ამ ზონის რეგულარული მასაჟი ეფექტუ-
რად ხსნის ქოშინსაც

დიდი თითის ცოტა ქვემოთ, ტერფის 
ამობურცულ ბალიშზე ხელის დაჭერით, 
შეამცირებთ გულ – სისხლძარღვთა 
სისტემის დაავადებებსა და თქვენს 
გულს შეუფერხებელ მუშაობაში დაეხ-
მარებით. 

ტერფის შიდა მხრის მასაჟი, ეფექტუ-
რად ამცირებს დატვირთვას ღვიძლზე და 
ხსნის შემაწუხებელ ტკივილსაც. 

თუ წელის არეში დისკომფორტი 
იგრძენით, ქუსლები დაიმასაჟეთ. 

დაღლილი ფეხები კი, თქვენც კა-
რგად მოგეხსენებათ, რომ დაძაბული 
დღის ბოლოს მსუბუქ მასაჟს ნამდვილად 
იმსახურებენ.

ტკივილებისგან განკურნების 
უნიკალური ტექნიკა, 

რომელსაც მსოფლიოში 
ანალოგი არ აქვს

ამერიკელი გენეტიკოსი ბრიუს ლიპ-
ტონი ამტკიცებს, რომ ჭეშმარიტი რწმენის 
და აზრების ძალით ადამიანს შეუძლია ნე-
ბისმიერი ავადმყოფობისგან განკურნება. 
ამაში არაფერია მისტიკური. ლიპტონის 
გამოკვლევებმა აჩვენა, რომ ადამიანზე 
ფსიქიკურ ზემოქმედებას შეუძლია შეცვა-
ლოს მისი ორგანიზმის გენეტიკური კოდი. 

ბრიუს ლიპტონო მრავალი წლის გა-
ნმავლობაში სპეციალიზდებოდა გენურ 
ინჟინერიაში, წარმატებით დაიცვა სა-
დოქტორო დისერტაცია, გახდა მთელი 
რიგი კვლევების ავტორი, რომლებმაც 
ძალზე დიდი პოპულარობა და ავტორი-
ტეტი მოუტანა აკადემიურ წრეებში. 

ლიპტონის თქმით, სხვა გენეტიკოსე-
ბის და ბიოქიმიკოსების მსგავსად მასაც 
სწამდა, რომ ადამიანი არის ერთგვარი 
ბიორობოტი, რომლის ცხოვრებაც წა-
რიმართება მისსავე გენებში ჩაწერილი 
პროგრამის მიხედვით. გენები ამ თვალსა-
ზრისის მიხედვით წყვეტენ ყველაფერს: 
ადამიანის გარეგნობის თავისებურებებს, 
მის ტემპერამენტს და შესაძლებლობებს, 
მიდრეკილებებს ამა თუ იმ დაავადე-
ბებისადმი და საბოლოო ჯამში მის სი-
ცოცხლისუნარიანობასა და სიცოხლის 
ხანგრძლივობასაც კი. არავის შეუძლია 
შეცვალოს თავისი გენეტიკური კოდი და 
შესაბამისად არაფერი დაგვრჩენია გარდა 
იმისა, რომ შევეგუოთ იმას, რაც ბუნებით 
უკვე წინასწარ განსაზღვრულია…

შემობრუნების წერტილად დოქტორ 
ლიპტონის ცხოვრებაში იქცა მის მიერ 
1980-იანი წლების ბოლოს უჯრედული 
მემბრანის თავისებურებების შესწავლის 
მიზნით ჩატარებული ექსპერიმენტები. 
მანამდე მეცნიერებაში მიიჩნეოდა, რომ 
სწორედ უჯრედის ბირთვში მდებარე 
გენები განსაზღვრავდნენ, რა უნდა გა-
ტარებულიყო ამ მემბრანაში და რა არა. 
მაგრამ ლიპტონის ცდებმა აჩვენა, რომ 
უჯრედებზე სხვადასხვა სახის გარეგან 
ზემოქმედებას შეუძლია შეცვალოს გე-
ნების ქცევა და უფრო მეტიც, შეიძლება 
შეცვალოს მათი სტრუქტურა. 

რჩებოდა მხოლოდ იმის გარკვევა, 
შეიძლება თუ არა ასეთი ცვლილებების 
განხორციელება ფსიქიკური პროცესების 
დახმარებით, მარტივად რომ ვთქვათ – 
აზრების ძალით. 

`პრინციპში, მე არ მომიფიქრებია 
არაფერი ახალი”, – ამბობს დოქტორი ლიპ-
ტონი, – „ასწლეულებია ცნობილია პლაცე-
ბოს ეფექტი, როცა ავადმყოფს სთავაზო-
ბენ ნეიტრალურ ნივთიერებას, არწმუნებენ 
რა, რომ ეს არის სასწაულმოქმედი წამალი 
და ავადმყოფი იკურნებოდა. უცნაურია, 
მაგრამ ამ მოვლენის ჭეშმარიტად მეცნიე-
რული ახსნა დღემდე არ არსებობდა. ჩემი 
აღმოჩენა გვაძლევს საშუალებას ავხსნათ 
მეცნიერულად პლაცებოს ეფექტის მოქმე-
დების მექანიზმი: წამლის სამკურნალო 
ძალისადმი რწმენის დახმარებით ადამიანი 
ცვლის მის ორგანიზმში მიმდინარე პრო-
ცესებს, მათ შორის მოლეკულურ დონეზე. 
მას შეუძლია გამორთოს ერთი გენი და ჩა-
რთოს სხვა და უფრო მეტიც – შეცვალოს 
საკუთარი გენეტიკური კოდი. 

ამის კვალდაკვალ, მე ვფიქრობდი 
სასწაულის ძალით განკურნების სხვადა-
სხვა შემთხვევებზე, რომლებსაც ექიმები 
შეგნებულად უკეთებდნენ იგნორირე-
ბას. რადგან თუნდაც ასეთი სასწაულის 
ერთადერთი შემთხვევაც კი საჭიროებს 
სიღრმისეულად შესწავლას, რადგან თუ 
ეს გამოუვიდა ერთ ადამიანს, ესე იგი 
შესაძლებელია, რომ სხვებსაც გამოუვი-
დეთ”. 

როგორც მოსალოდნელი იყო, აკადე-
მიური მეცნიერება ნეგატიურად შეხვდა 
ლიპტინის ამ მოსაზრებებს, მაგრამ მი-
უხედავად ამისა, ის აგრძელებდა თავის 
კვლევებს და თანმიმდევრულად ამტკი-
ცებდა, რომ შესაძლებელია ადამიანის 
გენეტიკურ ორგანიზმზე ზემოქმედება, 
თანაც ყოველგვარი წამლების გარეშე. 

ლიპტონი სხვადასხვა კვლევების 
მეშვეობით ამტკიცებდა, რომ მსგავსი 
ზემოქმედების განხორციელება შესაძ-
ლებელია, მაგალითად, სპეციალური დი-
ეტით, ექსტრასენსის დახმარებით ან გა-
ნსაზღვრული ფიზიკური სავარჯიშოების 
მეშვეობით. ლიპტონის ამ მცდელობების 
შედეგად, შეიქმნა ახალი მეცნიერული 
მიმდინარეობა „ეპიგენეტიკა”, რომელიც 
სწავლობს გარეგანი ფაქტორების ზე-
მოქმედებას გენეტიკურ კოდზე. 

თუმცა, ყველაზე მთავარი ფაქტორი, 
რომელსაც შეუძლია შეცვალოს ჩვენი ჯა-
ნმრთელობის მდგომარეობა, ლიპტონის 
აზრით, არის სწორედ აზროვნების ძალა, 
ის რაც ხდება ჩვენში და არა ჩვენს გარ-
შემო. 

`არც ამაშია არაფერი ახალი, – აცხა-
დებს ლიპტონი. – დიდი ხანია ცნობილია, 
რომ შეიძლება ორ ადამიანს ჰქონდეს 
ერთნაირი მიდრეკილება სიმსივნისკენ, 
მაგრამ ერთი ავად გახდეს, მეორე კი არა. 
რატომ? იმიტომ რომ, ისინი ცხოვრობ-
დნენ სხვადასხვანაირად: ერთი ხშირად 

განიცდიდა სტრესებს, ვიდრე მეორე; 
მათ ჰქონდათ განსხვავებული თვით-
შეფასება და შეგრძნებები, რომლებიც 
შესაბამისად განსხვავებულ აზრთა დი-
ნებას წარმოშობდნენ. დღეს მე შემიძლია 
დავამტკიცო, რომ ჩვენ ძალგვიძს ვმა-
რთოთ ჩვენი ბიოლოგიური ბუნება, ჩვენ 
შეგვიძლია აზროვნების ძალით, რწმენით 
და მიზანდასახულობით მოვახდინოთ 
ზემოქმედება ჩვენს გენებზე. უდიდესი 
განსხვავება ადამიანისა დედამიწის სხვა 
ნებისმიერი ცოცხალი არსებებისგან 
მდგომარეობს იმაში, რომ მას შეუძლია 
შეცვალოს თავისი სხეული, თვითონ განი-
კურნოს საკუთარი თავი მძიმე ავადმყო-
ფობებისგან და უფრო მეტიც – განიკურ-
ნოს მემკვიდრეობითი ავადმყოფობების-
გან. ჩვენ არ ვართ ვალდებული გავხდეთ 
ჩვენი გენეტიკური კოდის მსხვერპლნი. 
ირწმუნეთ, რომ შეგიძლიათ განიკურნოთ 
და თქვენ განიკურნებით ნებისმიერი ავა-
დმყოფობისგან. ირწმუნეთ, მაგალითად, 
რომ თქვენ შეგიძლიათ დაიკლოთ 50 კგ 
და თქვენ დაიკლებთ”. 

ერთი შეხედვით, ყველაფერი ძალიან 
ადვილია, მაგრამ ეს მხოლოდ ერთი შე-
ხედვით…

ყველაფერი რომ ასე მარტივად იყოს, 
მაშინ ადამიანთა უმრავლესობა ადვილად 
გადაწყვეტდა ჯანმრთელობის პრობლე-
მებს რაღაც მსგავსი აფირმაციების მე-
შვეობით: „მე მჯერა, რომ ჩემს ორგანი-
ზმს შეუძლია თვითგანკურნება” და ა. შ. 

მაგრამ ასე არ ხდება და როგორც 
ლიპტონი ხსნის, არც შეიძლება მოხდეს, 
თუ ფსიქიკური ზემოქმედება ხდება მხო-
ლოდ ცნობიერზე, ანუ თუ ახალი რწმუ-
ნებულება აღწევს მხოლოდ ჩვენი ტვინის 
ცნობიერ ნაწილში, რომელიც ჩვენი ფსი-
ქიკური ქცევების მხოლოდ 5%-ს განსა-
ზღვრავს და არ ეხება დანარჩენ 95%-ს, 
ანუ ქვეცნობიერს. 

უფრო მარტივად რომ ვთქვათ, იმა-
თგან, ვინც დაიჯერა საკუთარი აზრო-
ვნების ძალით თვითგანკურნების შე-
საძლებლობა, სინამდვილეში მხოლოდ 
ერთეულებს სჯერათ მართლა ამისი 

ქვეცნობიერ დონეზე და სწორედ ეს 
ერთეულები აღწევენ წარმატებას. უმ-
რავლესობა კი, მიუხედავად იმისა, რომ 
ცნობიერად სჯერა, ქვეცნობიერ დონეზე 
არ უშვებს ასეთ შესაძლებლობას. კიდევ 
უფრო ზუსტად რომ ჩამოვაყალიბოთ: 
ქვეცნობიერი, რომელიც საერთოდ ავტო-
მატურ დონეზე აკონტროლებს ყველა 
პროცესს ჩვენს ორგანიზმში, უარყოფს 
ასეთ შესაძლებლობას. ამავე დროს (ისევ 
და ისევ ავტომატურ დონეზე) ის ხელმ-
ძღვანელობს პრინციპით, რომ ჩვენს ცხო-
ვრებაში რაიმე პოზიტიურის მოხდენის 
ალბათობა გაცილებით ნაკლებია, ვიდრე 
მოვლენების ნეგატიური განვითარება. 

ლიპტონის თანახმად, ჩვენი ქვეცნო-
ბიერის ასეთი პროგრამირება ადრეული 
ბავშვობიდანვე ხდებოდა, როცა ნებისმი-
ერი მოვლენა, ნანახი, გაგონილი თუ გა-
ნცდილი აყალიბებს ქვეცნობიერ გამოც-
დილებას და, შესაბამისად, პიროვნებას. 
თანაც ჩვენი ფსიქიკა მოწყობილია ისე, 
რომ ყველაფერი ნეგატიური, რაც ჩვენს 
ცხოვრებაში ხდება, ქვეცნობიერში უფრო 
სწრაფად და ადვილად იკიდებს ფესვებს, 
ვიდრე მხიარული და პოზიტიური მოვლე-
ნები. შედეგად, ადამიანთა აბსოლუტური 
უმრავლესობის „ქვეცნობიერის გამოც-
დილება” შედგება 70% ნეგატივისგან და 
მხოლოდ 30% პოზიტივისგან. ამგვარდ, 
იმისთვის, რომ ნამდვილად შევძლოთ 
თვითგანკურნება, აუცილებელია მინი-

მუმ ეს პროცენტული შეფარდება მაინც 
შევცვალოთ საპირისპიროდ. მხოლოდ ასე 
შეიძლება ქვეცნობიერის იმ ბარიერების 
მოშლა, რომლებიც ხელს უშლიან ჩვენი 
აზროვნების ძალას გენეტიკურ კოდსა და 
უჯრედულ პროცესებში შეღწევას. 

ლიპტონის აზრით, ბევრი ექსტრა-
სენსის მუშაობის მეთოდი სწორედ ამ 
ბარიერის მოშლაში მდგომარეობს, მა-
გრამ ის მიიჩნევს, რომ მსგავსი ეფექტე-
ბის მიღწევა შესაძლებელია მაგალითად 
ჰიპნოზით და ასევე მრავალი სხვადასხვა 
მეთოდით. უბრალოდ ამ მეთოდების უმ-
რავლესობა ჯერ არ აღმოუჩენიათ ან/და 
არ არის აღიარებული. 

ლიპტონი დღესაც აგრძელებს კვლე-
ვებს გენეტიკის სფეროში და ამავე დროს 
ორგანიზებას უწევს სხვადასხვა სახის სა-
ერთაშორისო ფორუმებს, რომელთა მე-
შვეობითაც ცდილობს გადოს ერთგვარი 
ხიდი ტრადიციულ და ალტერნატიულ მე-
დიცინას შორის. მის მიერ ორგანიზებულ 
კონგრესებსა და სემინარებზე ცნობილი 
ფსიქოლოგები, ექიმები, ბიოფიზიკოსები 
და ბიოქიმიკოსები სხედან სხვადასხვა სა-
ხის სახალხო მკურნალებთან, ექსტრასენ-
სებთან და ისინიც კი, ვინც საკუთარ თავს 
მაგებს და ჯადოქრებს უწოდებენ. ეს უკა-
ნასკნელნი, როგორც წესი, ახდენენ საკუ-
თარი შესაძლებლობების დემონსტრირე-
ბას, ხოლო მეცნიერები კი იქვე აწყობენ 
გონებრივ შტურმს, რომლის დროსაც 
ცდილობენ იპოვონ მეცნიერული ახსნა 
მათ მიერ დემონსტრირებული შესაძლებ-
ლობებისა. ამავე დროს ისინი იქვე მსჯე-
ლობენ ახალ ექსპერიმენტებზე, რომლე-
ბსაც შეეძლოთ გამოევლინათ ადამიანის 
ორგანიზმის დაფარული რეზერვები და 
აეხსნათ მათი მოქმედების მექანიზმები. 

ეზოთერიკისა და მკურნალობის თა-
ნამედროვე მეთოდების სწორედ ასეთ 
სიმბიოზში ხედავს ლიპტონი მედიცინის 
შემდგომი განვითარების გზას. ხოლო 
მართალია ის თუ არა, ამას დრო გვიჩვე-
ნებს. 

ხვიჩა მებონია
https://www. ambebi. ge/

ადამიანს შეუძლია სხეული წამლის გარეშე 
განიკურნოს ავადმყოფობისგან – ამერიკელმა 
გენეტიკოსმა მედიცინა თავდაყირა დააყენა

ძლივს დაანგრიეს მყარად ნაგები სამსა-
რთულიანი შენობა. მის ნანგრევებზე კი 
გააშენეს დასასვენებელი პარკი. ხმელი 
წიფლის მსგავსად ამ სკოლასაც აღმოაჩ-
ნდა ნუგეშის მომტანი ყლორტები. ესენი 
მისი აღზრდილი ახალგაზრდები არიან, 
რომლებიც არასოდეს ივიწყებენ მშო-
ბლიურ სკოლას, აღმზრდელ პედაგოგე-
ბსა და მერხის მეგობრებს. 

აღნიშნულის დამადასტურებელი 
იყო 28 ივნისს ბოგირის დასასვენებელ 
პარკში გამართული ღონისძიება `ბოგი-
რელობა~, რომლის ორგანიზატორები 
იყვნენ ძმები გია და ზურიკო ივანიშვი-
ლები. მათ ეს ღონისძიება გასულ წელს 
დაარსეს. ტრადიციას ამჯერადაც არ 
უღალატეს. 

კანადიდან სამშობლოში ჩამოსული 
ექიმი ზურიკო ივანიშვილი, მშობლიურ 
ფესვებს მონატრებული, გატაცებით სა-
უბრობდა ბოგირზე გატარებული წლე-
ბის შესახებ. შემდეგ ამ დღის აღსანიშ-
ნავად ბოგირელებს სამახსოვროდ გადა-
სცეს მაისურები წარწერით `ბოგირი~ და 
კეპიანი ქუდები. ხარობდნენ მოხუცები, 
ახალგაზრდები, ბავშვები და მოგონე-
ბებს მოგონებები სცვლიდა. 

ერთმანეთს ენაცვლებოდნენ ჭეშმა-
რიტი ყვარლელი ექიმი გოჩა შავგულიძე, 
პოეტი იზოლდა იოსებიანი, ყვარლის 
მესამე საშუალო სკოლის ყოფილი პე-
დაგოგები: ლალი ბუთხაშვილი, მარიკა 
მოლაშვილი, ნათელა მოლაშვილი და 
ამავე სკოლის კურსდამთავრებულები: 
მაია ხვთისაურიშვილი, ქეთი ბაღაშვილი, 
ნინო ცირიკაშვილი, ნანა სეფაშვილი და 
ნანა ცირიკაშვილი. თითოეულის გამო-
სვლაში საოცარი ნოსტალგია იგრძნო-
ბოდა. ამათგან უმრავლესობამ 35 წლის 
წინ დაამთავრა ყვარლის მესამე საშუ-
ალო სკოლა, ისინი ზურიკოს თანაკლასე-
ლები იყვნენ. 

გიორგი ივანიშვილმა კი შთამბეჭდა-
ვად წაიკითხა პოეტ იზოლდა იოსებიანის 
ლექსი `ბოგირელო ჩემო~. 

ძმები ივანიშვილების ინიციატივით 
მოწყობილი ეს ღონისძიება მეორე დღეს 
ყვარლის ტბაზე გაგრძელდა. ზურიკოს 
თანაკლასელებმა სკოლის დამთავრე-
ბიდან 35-ე წლისთავი იზეიმეს თავიანთ 
პედაგოგებთან ერთად. აქაც ისმოდა მე-
სამე საშუალო სკოლის სახელი. 

ზურიკომ კიდევ ერთხელ გააოცა 
მეგობრები და მასწავლებლები. მან 
სკოლის დამთავრების დროინდელი წარ-
წერებიანი მაისური უჩვენა ყველას და 
სთხოვათ ახალი წარწერებით დაემშვე-
ნებინათ 35 წლის მაისური, რომელმაც 
ყვარლიდან კანადაში დაიდო ბინა. 

ასეთი ნოსტალგია და სიყვარული 
მართლაც საოცარი და მისაბაძია. 

სკოლა ყველაზე მეტად თავისი აღ-
ზრდილებით ფასდება. გულს უხარია, 
ახალგაზრდებს პატივისცემისა და მა-
დლიერების გრძნობა რომ გააჩნიათ. ეს 
კი დასტურია იმისა, რომ სკოლის პერი-
ოდში დათესილი თესლი გაღვივდა და 
საოცარი საღი ნაყოფიც გამოისხა. 

ამ ახალგაზრდებთან ურთიერთობა 
არ მქონია. გვიან დავინიშნე მესამე სა-
შუალო სკოლის დირექტორად. აქ გა-
ტარებული წლები ჩემთვის საუკეთესო 
მოგონებად იქცა. 

რაც შეეხება ზურიკო ივანიშვილს, 
იგი ჩემი აბიტურიენტი იყო. მაოცებდა 
ნიჭიერებით, შრომისმოყვარეობითა 
და მიზნისკენ სწრაფვის დიდი უნარით. 

ყვარლიდან კანადამდე
... ამიტომ ყვარელი და ბოგირი ის ბუდეა,

სადაც მე ყოველთვის დავბრუნდები
გამორჩევით უყვარდა ქართული ენა 
და ლიტერატურა. იმ პერიოდში სახე-
ლმწიფო სამედიცინო უნივერსიტეტში 
ცოდნით იშვიათები ეწყობოდნენ. მათ 
რიცხვში აღმოჩნდა ზურიკო. 

მე ყოველთვის ვიყავი მისი ცხოვრე-
ბის თვალყურმადევარი. როცა ძმები 
ზურიკო და გიორგი ივანიშვილების ინი-
ციატივითა და ფინანსური დახმარებით 
გამოვიდა წიგნი – `ბოგირი და მოგონე-
ბები~ (ავტორი იზოლდა იოსებიანი), მისი 
პრეზენტაცია მოვახდინეთ კულტურის 
განვითარების ცენტრთან არსებულ ლი-
ტერატურულ სალონ `ჩირაღდანში~, სა-
დაც საპატიო წევრებად მივიღეთ ძმები 
ივანიშვილები. 

მარტოდ დარჩენილს ხშირად მომე-
ძალება ხოლმე ფიქრი წარსულზე. განსა-
კუთრებით მახარებს ყოფილი მოსწავლე-
ების გახსენება. 25 ივნისი გამორჩეული 
აღმოჩნდა ჩემთვის. 35 წლის უნახავმა 
ზურიკომ სახლის კარი შემომიხსნა. ხმის 
ამოღებას ვერ ვახერხებდი. წლებს არ 
შეუცვლია იგი, მხოლოდ ჭაღარა გამო-
რევია. ზეცასავით კრიალა თვალებითა 
და იგივე ბავშვური ღიმილით შემომქცე-
როდა. ბევრი რამ გავიხსენეთ, ინტერე-
სის დაკმაყოფილების მიზნით ინტერვიუ 
ავიღე მისგან, რომლის მოკლე ჩანაწერს 
ვთავაზობ გაზეთის მკითხველებს. 

– ვინ არის დღეს ზურიკო ივანი-
შვილი?

– ზურიკო ივანიშვილი არის 
მზრუნველი მამა და მეუღლე, შვილი 
და ძმა, მეგობარი და სამშობლოზე 
უსაზღვროდ შეყვარებული ქართველი 
ემიგრანტი კანადაში, პროფესიით ნეი-
როქირურგი. 

– როგორი არის განვლილი გზა წა-
რმატებულ, ნეიროქირურგობამდე?

– ჩემი აზრობრივი განვითარების 
გზა სამეზობლოდან დაიწყო. გავიზა-
რდე 80-იანი წლების ყვარელში, ბოგი-
რის დასახლებაზე იმ დროს, როდესაც 
მეზობლებს შორის მჭიდრო ურთიე-
რთობები ჩვეულებრივი მოვლენა იყო. 
აღნიშნულმა საფუძველი ჩაუყარა ჩემს 
შინაგან მზაობას. მივხვდი, ადამიანი 
მარტო ვერასოდეს იქნებოდა ძლი-
ერი და ბედნიერი. რაც შეეხება ჩემს 
მისწრაფებას ცოდნისკენ, საფუძველი 
ჩაეყარა ყვარლის მესამე საშუალო 
სკოლაში. სწორედ აქ აღიზარდა უა-
მრავი გამორჩეული თაობა. მე მყავდა 
უზომოდ მაღალკვალიფიცირებული 
პედაგოგები, რომელბიც ნებისმიერი გა-
ნვითარებული ქვეყნების მოწინავე სკო-
ლებს დაამშვენებდნენ. მადლობელი ვარ 
ჩემი მასწავლებლების დაწყებული ლალი 
ბუთხაშვილიდან, ვინც შემასწავლა `აი 
ია~, დამთავრებული ჩემი კლასის ხელ-
მძღვანელით – მარიკა მოლაშვილით, 
ვისაც დედასთან ერთად დიდი წვლილი 
მიუძღვის ჩემი პიროვნებად ჩამოყალი-
ბების საქმეში. 

სამედიცინო განათლება თბილი-
სის სახელმწიფო უნივერსიტეტში და-
იწყო, სადაც ჩავირიცხე 1989 წელს. 
ამ დროს ჯერ კიდევ საბჭოთა კავშირი 
არსებობდა, როდესაც უნივერსიტეტი 
დავამთავრე 1995 წელს, საქართველო 
უკვე დამოუკიდებელი ქვეყანა იყო და 
ძალიან მტკივნეულ ფაზას გადიოდა. ალ-
ბათ ბევრს ახსოვს, ან გადმოცემით იცის 
90-იანი წლების არნახული გაჭირვების 
შესახებ. ჩემი პროფესიით დასაქმების 
რეალური შესაძლებლობა ვერ დავინახე 
და სამშობლოს დატოვების მტკივნეული 

გადაწყვეტილება მივიღე. იმ დროს ჩემი 
მშობლები საბერძნეთში მუშაობდნენ, 
ჩემი ძმა გიორგი კი კანადაში იმყოფე-
ბოდა. მას სერიოზული წარმატებები 
ჰქონდა ჭიდაობაში. იგი გარკვეული 
წლები იყო საქართველოს ჩემპიონი, 
ევროპის ჩემპიონი, მსოფლიოს თასის გა-
მარჯვებული, საბჭოთა კავშირის დროს 
სამგზის იყო ჩემპიონი, ბოლოს კანადაც 
დაიპყრო, სადაც ასევე გახდა ჩემპიონი 
ჭიდაობაში. 

გადაწყვეტილება მივიღე და კანა-
დაში გავემგზავრე გიორგისთან 1996 
წელს. მას შემდეგ დაიწყო ემიგრაციის 
მტკივნეული პროცესი. 

ენის არ ცოდნის გამო თავის გატანა 
იოლი არ იყო. გიორგი ძალიან დამეხ-
მარა. მას ყინულმჭრელივით მხოლოდ 
ერთი მიმართულებით სვლა ახასიათებს 
და მეც მივყევი კვალში. დამჭირდა ოთხი 
წელი, რომ ინგლისური ენა საფუძვლია-
ნად შემესწავლა და აკადემიას დავბრუ-
ნებოდი. 

კანადური ჩემი განათლება 2000 
წელს დაიწყო. ერთწლიანი კურსი გავი-
არე ნანაიმის კოლეჯში. კურსი ეხებოდა 
ამერიკის კონტინენტზე პირველი ხალხე-
ბისა და ერების ისტორიასა და კულტუ-
რას. ეს ცოდნა დამეხმარა გავცნობოდი 
კანადის სოციალურ, კულტურულსა და 
ეკონომიკურ–პოლიტიკურ სტრუქტუ-
რებს. 

მედიცინის სფეროში დასაბრუნებ-
ლად გადავწყვიტე განათლების კიბეს 
ახლიდან შევდგომოდი. 

ბაკალავრის წოდება სოციალურ 
მეცნიერებათა დარგში ფსიქოლოგიის 
განხრით ვიქტორიის უნივერსიტეტში 
მივიღე, სადაც ოთხი წელი (2001-2005) 
გავატარე. ექიმის წოდება ბრიტიშ კო-
ლუმბის უნივერსიტეტში მომენიჭა, 
სადაც ასევე ოთხი წელი ვსწავლობდი 
(2005-2009), სამედიცინო ფაკულტეტზე. 
ზოგადი ნეიროქირურგიის სპეციალო-
ბის დასაუფლებლად ექვს წლიანი რე-
ზიდენტურა გავიარე (2009–2015 წ.) 
სასკატუნის საუნივერსიტეტო საავად-
მყოფოში. კიდევ ერთი წელი დავუთმე 
კვალიფიკაციის ამაღლებას და ფუნქცი-
ური ნეიროქირურგის ქვესპეციალობას 
დავეუფლე ვანკუვერის საავადმყოფოში. 
ეს გზა გრძელი, სიძნელეებით სავსე იყო. 
ახლა უკვე შვიდი წელია ვმუშაობ დამო-
უკიდებელ ნეიროქირურგად ნიუ ვესტმი-
ნისტერის საავადმყოფოში და ხუთ სხვა 
ნეიროქირურგთან ერთად ვემსახურები 
თითქმის ორ მილიონ მოსახლეობას. 

გასულ წელს პატივი მერგო – ნიუ 
ვესტინისტერის სამედიცინო საზოგა-
დოებამ პრეზიდენტად ამირჩია. ეს ჩემი 
კოლეგებისგან გამოხატული უდიდესი 
პატივი და ნდობაა ჩემს მიმართ, რაც მეტ 
პასუხისმგებლობას მაკისრებს. 

მინდა მადლობა გადავუხადო ჩემს 
ოჯახს, ჩემს უბანს, მასწავლებლებს, ყვა-
რელსა და მთელ საქართველოს. სწორედ 
მათ მიუძღვით უდიდესი წვლილი ჩემს 
წარმატებებში. 

– რას ნიშნავს ოჯახი ზურიკოსთვის?
– ოჯახი არის სიყვარულზე დაფუძ-

ნებული ადამიანთა ერთობა, რომელიც 
ბუნებრივი თვითგამოხატვისა და თვით-
გამომჟღავნების საუკეთესო ნიადაგს 
ქმნის. ჩვენ ოჯახში ვიბადებით და პირ-
ველად სწორედ ოჯახში შევიგრძნობთ 
დედის სიყვარულს, დედისა, რომელიც 
სათნოებითა და დაუღლელად ქარგავს 
`ოჯახის ბუდეს~ მთელი ცხოვრების 

განმავლობაში. რაც არ უნდა შორს გა-
ფრინდე, ადრე თუ გვიან ამ ბუდეს უბ-
რუნდები როგორც სულიერად, ისე – ფი-
ზიკურად. მეც ასეთი განცდა მეუფლება 
ყვარელლში ყოფნის დროს, ბუდესა და 
ოჯახში დაბრუნების განცდა. 

– მოგონებები გარდასულ დღეთა... 
– გასული წლის მაისში ბოგირზე 

პირველად ჩატარდა ̀ ბოგირელობა~, რაც 
სწორედ გარდასულ დღეთა მოგონებებს 
მიეძღვნა. წიგნიც `ბოგირი და მოგონე-
ბები~, ქალბატონ იზოლდა იოსებიანის 
ავტორობით, სწორედ ამ პათოსითაა გამ-
სჭვალული. ამ დღის დაარსების მიზანია, 
ბოგირელების თავმოყრითა და ისტორიე-
ბის გაზიარებით ბოგირის კოლორიტები 
და მათი თავგადასავლები გაცოცხლდეს, 

რათა მათი სახელები და ისტორიები არ 
დაიკარგოს. არ უნდა დავივიწყოთ, რომ 
ბოგირს ერთ დროს ამშვენებდა და სა-
უკეთესო თაობებსაც ზრდიდა ყვარლის 
მესამე საშუალო სკოლა თავისი მცოდნე 
პედაგოგებით. სწორედ აღნშნულზე სა-
უბრობდნენ ̀ ბოგირელობაზე~ სიტყვით 
გამოსული ადამიანები. ექიმმა გოჩა 
შავგულიძემ განსაკუთრებული პატი-
ვისცემით გაიხსენა მასწავლებელთა 
მასწავლებელი, ბოგირის ერთ-ერთი 
კოლორიტი ნუცა მათიკაშვილი. შემდეგ 
ენციკლოპედიური სიზუსტით დაახასი-
ათა იქ მყოფ პედაგოგთა მოღვაწეობის 
პერიოდი. ბოლოს ბოგირთან დაკავში-
რებული იუმორით სავსე პიროვნული 
ისტორიების გახსენებით გაახალისა იქ 
შეკრებილები. 

ბოგირის დღე კარგად დაბინდე-
ბულზე დასრულდა. ბოგირის პარკში 
ლამპიონის შუქზე განათებულ სკა-
მებზე ჩამომსხდარნი კარგა ხანს ვიხ-
სენებდით გარდასულ დღეებს. არ და-

მავიწყდება გერმანული ენის ჩემს მასწა-
ვლებელთან – ნათელა მოლაშვილთან 
ჭუკჭუკი და მასთან უშუალო საუბრით 
მოგვრილი სიამოვნება. 

იმედია, ეს ტრადიცია გაგრძელდება 
და ბოგირელების უფრო მეტი ჩართუ-
ლობით გამრავალფეროვნდება, კიდევ 
უფრო გალამაზდება. 

– ზურიკო, როგორც უკვე აღვნიშნე, 
ლიტერატურულმა სალონმა `ჩირაღდა-
ნმა~ ივანიშვილები მიგიღოთ საპატიო 
წევრებად. რას უსურვებდით ლიტერა-
ტურულ სალონს და რა რჩევას მისცე-
მდით მის ახალგაზრდა წევრებს?

– უპირველეს ყოვლისა დიდ მა-
დლობას მოგახსენებთ ამ პატივისათვის. 
ზეინაბი მასწავლებელო, ეს სალონი მე 
მაგონებს თქვენთან გამართულ 80-იანი 
წლების შეკრებებს, რომლის მონაწილეც, 
საბედნიეროდ, მეც ვიყავი აბიტურიე-
ნტობის დროს. კარგად მახსოვს ქართულ 
ნაწარმოებთა მგზნებარე გარჩევები და 
ჩვენს წარმოსახვაში გაცოცხლებული 
ლიტერატურული გმირები, რომლებიც 
მისაღები გამოცდების გარდა ცხოვრე-
ბისთვისაც გვამზადებდნენ. ასე მგონია, 
თითქოს ის ცოდნის ჩირაღდანი, რაც ამ 
შეკრებებს ანათებდა, ნაპერწკლების სა-
ხით იყო შემონახული ათწლეულების გა-
ნმავლობაში და ახლა ამ ლიტერატურულ 
სალონში კიდევ ერთხელ გაღვივდა. ვი-
სურვებდი, რომ ეს ჩირაღდანი არასოდეს 
გამქრალიყოს და ყოველთვის გაეთბოს 
მგზნებარე ქართველი ახალგაზრდების 
გულები. 

სალონის ახალგაზრდა წევრებს კი 
ვურჩევდი, რომ რაც შეიძლება მეტი წა-
იკითხონ ქართული პოეზიისა და პროზის 
მარგალიტები. 

მინდა იცოდნენ, რომ ვერც უკიდე-
განო ინტერნეტი და ვერც ხელოვნური 
ინტელექტი ვერასოდეს შეცვლის ვაჟას, 
ილიასა და საერთოდ წიგნის წაკითხვით 
მიღებულ სიამოვნებას. 

– ზურიკო, რას ნიშნავს შენთვის სამ-
შობლო, განსაკუთრებით ყვარელი?

– ჩემი ცხოვრების ამ ეტაპზე კა-
ნადაში უფრო დიდხანს მაქვს ნაცხო-
ვრები, ვიდრე – საქართველოში. მე თავს 
ქართველად და კანადელად ვთვლი. 
მჯერა, კანადა და მისი საზოგადოება 
მე განმიხილავს როგორც მის სრულფა-
სოვან წევრს, მაგრამ მე მხოლოდ ერთი 
სამშობლო მაქვს, საქართველო, სადაც 
დაირწა ჩემი აკვანი. დიახ, საქართველო 
და განსაკუთრებით ყვარელი. აკი თავად 
გოგლა ლეონიძე ბრძანებდა: სამშობლო 
შენი ეზოკარმიდამოდან იწყებაო, ამი-
ტომ ყვარელი და ბოგირი ჩემთვის ის 
ბუდეა, სადაც მე ყოველთვის დავბრუ-
ნდები. 

– რას ეტყოდით მრავალჭირგამო-
ვლილ საქართველოს, სადაც კვლავ გა-
ნვთვითეულდით, სადაც კვლავ `გადუ-
ჭირა სახრე~ ძმამ ძმას?

– საქართველო მაგონებს იმ ოჯახს, 
სადაც ძმა ძმას გადაჰკიდებია და ერთ 
სიტყვას არ არჩენს. საბედნიეროდ, და-
პირისპირება ჯერჯერობით სიტყვიერ 
`მათრახსა~ და ქუჩურ მუშტიკრივს არ 
გასცილებია. არ უნდა დაგვავიწყდეს, 
90-იანი წლები, თუ რა მოგვივტანა გა-
ნცალკევებამ და ურთიერთგაუტანლო-
ბამ. ყველამ კარგად ვიცით, რომ გაე-
რთიანებული საქართველოსთვის ვერა-
სოდეს ვერაფერი დაუკლიათ. ეს ერთი 
ციცქნა ერი, ათასწლეულების მანძილზე 
გადაურჩა მსოფლიო დონის ორომტრია-
ლებს იმპერიების გასაყარზე. 

საქართველოს ვუსურვებდი, ენახოს 
თავის შვილთა გაერთიანება, მოძმეთა 
ურთიერთმიტევება, ადამიანთა სიყვა-
რული ერთმანეთისადმი და ჩვენი ცხო-
ვრების ყველა დარგში დასაქმებულები 
იყვნენ მხოლოდ პროფესიონალები. 

ნათქვამია, ყველაზე ბოლოს იმედი 
კვდებაო. მეც მჯერა, საქართველო კი-
დევ ერთხელ გახდება ის დიდი ოჯახი, 
სადაც მისი ნებისმიერი რიგითი წევრი, 
ნებისმიერი ეროვნების მცხოვრები იპო-
ვის ბუნებრივი თვითგამოხატვისა და 
თვითგამომჟღავნების საშუალებას, რო-
გორც ახლანდელმა ფეხბურთელთა წარ-
მატებამ დაგვანახა. 

ერის გაერთიანება შესაძლებელია. 
ჩვენი ცხოვრება ხომ ზღაპარს წააგავს, 
ზღაპარს, რომლის ბოლო კეთილია. 

ვუსმენდი ზურიკო ივანიშვილს და 
გული სიამაყის გრძნობით მევსებოდა. 
ბედნიერი ვარ, რომ გარკვეული წლები 
ვიყავი იმ სკოლის დირექტორი, რომლის 
პედაგოგიურმა კოლექტივმა დიდი რუ-
დუნებით აღზარდა ღირსეული თაობა. 
ეს კი დასტურია იმისა, რომ `განა ყველა, 
რაც ძველია, კაცისგან საწუნარია~?

მჯერა, სწორედ მსოფლიოს სხვა-
დასხვა ქვეყანაში გაბნეული ჩვენი 
ქართველი ახალგაზრდები – საუკე-
თესო ექიმები, ჟურნალისტები, ეკონო-
მისტები, იურისტები, პოლიტიკოსები, 
მეცნიერები, მკვლევარები აუცილებ-
ლად დაუბრუნდებიან თავიანთ ბუდეს, 
სადაც საქართველოში მყოფ საღად 
მოაზროვნე ახალგაზრდებთან ერთად 
შეუდგებიან ძმათა შორის ჩატეხილი ხი-
დის აღდგენას. მართალია ეს იოლი არ 
იქნება, მაგრამ სამშობლოს სიყვარული 
და მომავლისდამი რწმენა ყველაფერს 
შეაძლებინებთ. მათ იციან, უცხოეთში 
მეტი სიმშვიდე და კომფორტია, მაგრამ 
ისიც იციან, რომ ეს ცა ვერ იქნება ისეთი 
კრიალა, როგორც აქ, მარიამ ღვთისმშო-
ბლის წილხვედრ საქართველოში; ვერც 
მზე იქნება ისეთი ნათელი და თბილი, 
როგორც აქ, სადაც ეკლესისის ზარები 
ლოცვის ხმას გამოსცემენ. 

ასე, რომ დაბრუნდით სამშობლოში, 
სადაც დიდი ხანია გელით ბებერი მიწა 
ქართული. 

ზეინაბ ჭიჭიკოშვილი,
ლიტერატურული სალონის

ხელმძღვანელი, პენსიონერი პედაგოგი



orSabaTi ,  16  seqtemberi ,  2024 weli

12

direqtori
aleqsandre gigiloSvili
moadgile
nugzar RoniaSvili

gazeTi xelmZRvanelobs Tavisufali presis principiT. damfuZnebelia yvar-
lis municipalitetis sakrebulo, xolo gamomcemeli Sps `media centri~. 
gazeTSi gamoqveynebuli werilebis avtorTa Tvalsazrisi SesaZloa ar em-
Txveodes redaqciisas. avtorebi Tavad ageben pasuxs masalaSi motanili 
faqtebis, argumentebisa Tu citatebis sizusteze. Semosuli werilebi av-
torebs ar ubrundebaT.

redaqciis misamarTi:
q. yvareli, kudigoris #2
sakontaqto telefoni:
22-01-86

pasuxismgebeli mdivani
ia gigiaSvili
korespondenti 
dali tatuliSvili

ძიუდო
20-22 ივნისს თურქეთში ჩატარე-

ბულ ძიუდოს ევროპის თასის გათამა-
შებაში გოგონათა შორის შესანიშნავად 
იასპარეზა ყვარლის სასპორტო სკოლის 
აღსაზრდელმა თათია გიგილაშვილმა. 

48 კილოგრამ წონით კატეგორიაში 
წინასწარ შეხვედრებში ყველა მეტოქე 
დაამარცხა, დათმო მხოლოდ ფინალური 
შეხვედრა და დაეუფლა ვერცხლის მე-
დალს (მწვრთნელი ვანო გიგილაშვილი). 

სპორტულ ასპარეზობებზე

ბოსნია-ჰერცოგოვინაში ჩატარდა 
ევროპის ჩემპიონატი ძიუდოში ვეტერან 
სპორტსმენთა შორის. 

100 კილოგრამ წონით კატეგორიაში 
წარმატებით იასპარეზა ყვარლის სა-
სპორტო სკოლის ძიუდოს მწვრთნელ – 
მასწავლებელმა ვანო გიგილაშვილმა და 
მოიპოვა ბრინჯაოს მედალი. 

ვანო ახლა ემზადება მსოფლიო ჩე-
მპიონატისთვის, რომელიც წლის ბოლოს 
გაიმართება ამერიკის შეერთებულ შტა-
ტებში. 

წარმატებით იასპარეზეს სასპო-
რტო სკოლის ხელბურთელმა ვაჟებმაც. 
საქართველოს ჩემპიონატში ყვარლის 
ჭაბუკთა ნაკრებმა, ისევე როგორც 
ახალგაზრდულმა ნაკრებმა, მოიპოვეს 
ბრინჯაოს მედლები. 

წარმატებით ასპარეზობს საქა-
რთველოს ახალგაზრდული ნაკრების 

შემადგენლობაში ვახტანგ ხარება-
შვილი. ივლისის თვეში ჩატარებულ 
ევროპის ჩემპიონატზე 18 წლამდელთა 
შორის, ვახტანგი დასახელდა ბოლო ტუ-
რის საუკეთესო მოთამაშედ. (მწვრთნე-
ლები ზურაბ ხარებაშვილი, გოჩა ღო-
ნიაშვილი). 

ალექსანდრე გიგილოშვილი

ხელბურთი

ხელბურთელებმა საპრიზო 
ადგილები მოიპოვეს

24-26 ივლისს ბათუმში ჩატარდა საერთაშორისო ტურნირი `პლიაჟის~ (ქვიშის) 
ხელბურთში ქალთა გუნდებს შორის, სადაც ყვარლის ხელბურთელ ქალთა ნაკრებმა 
გუნდმა მოიპოვა ვერცხლის მედლები. 

ვაჟმა ხელბურთელებმა 
ბრინჯაო მოიპოვეს

მარიამ ღვთისმშობლის მიძინების 
დღესასწაულთან ერთად სოფელ გრემსა 
და ენისელში სახალხო დღესასწაული ჩა-
ტარდა. სახალხო დღესასწაულის ფარგ-
ლებში სპორტული ღონისძიებები მოეწყო. 

ქართულ ჭიდაობაში შემდეგ წონით 
კატეგორიებში გამარჯვება მოიპოვეს:

ღვთიშმშობლის მიძინების დღესასწაული 
ტრადიციულად აღინიშნა

საქველმოქმედო ტურნირი მინი ფეხბურთში

ადგილი – გიორგი ცისკარიშვილი, II 
ადგილი – გიორგი რცხილაძე;

73 კგ. წონით კატეგორიაში – I 
ადგილი – ზურა სირაძე, II ადგილი – 
თორნიკე ბუწანკალური;

81 კგ. წონით კატეგორიაში – I 
ადგილი – მიხეილ ბახბახიშვილი, II 
ადგილი – დათო ბახბახიშვილი;

აბსოლუტურ წონით კატეგორიაში 
– I ადგილი მიეკუთვნა – გიორგი პაპუნა-
შვილს, II ადგილი – დათო ბახბახიშვილს. 

გამარჯვებულებს სიგელები, თასები 
და მედლები გადაეცათ. 

ღონისძიებას ყვარლის მუნიცი-
პალიტეტის მერი გივი ზაუტაშვილი, 
საკრებულოს თავმჯდომარე ილია მზე-

55 კგ. წონით კატეგორიაში – I 
ადგილი – ახმეტ ალიევი, II ადგილი – 
ნუგზარ ლამაზოშვილი;

60 კგ. წონით კატეგორიაში – I 
ადგილი – საბა თუშიშვილი, II ადგილი – 
ნიკა ჩოლოგაური;

66 კგ. წონით კატეგორიაში – I 

ქალაშვილი, მერისა და საკრებულოს 
თავმჯდომარის მოადგილეები, გრემის, 
ენისლისა და შაქრიანის მაჟორიტარი 
დეპუტატი, მერის წარმომადგენლები 
ადმინისტრაციულ ერთეულებში, სპორ-
ტსმენები და ადგილობრივი მოსახლეობა 
ესწრებოდა.

სოფელ შილდაში, გაჭირვებული 
ოჯახების დახმარების მიზნით, საქვე-
ლმოქმედო ტურნირი გაიმართა მინი ფეხ-
ბურთში. 

შეჯიბრში ყვარლის მუნიციპალიტე-
ტის სოფლების გუნდები იღებდნენ მონა-
წილეობას. პირველ ადგილი – `შილდამ~, 
მეორე ადგილი ყვარლის `იანგბოისმა~, 
ხოლო მესამე ადგილი – შილდის `ზღარ-
ბებმა~ დაიკავეს. 

კომპანია ̀ ევრო ფარმმა~ პირველ, მე-
ორე და მესამე ადგილზე გასულ გუნდებს 
ფულადი ჯილდო გადასცა. 

შეჯიბრს ყვარლის მუნიციპალიტე-
ტის მერი გივი ზაუტაშვილი და საკრებუ-
ლოს თავმჯდომარე ილია მზექალაშვილი, 
მოადგილეებთან ერთად ესწრებოდნენ. 

გაერთიანებული სამეფოს ექსეთე-
რის უნივერსიტეტის მეცნიერებმა და-
ადგინეს, რომ ადამიანებს, რომლებიც 
იძინებენ შუაღამისას ან უფრო გვიან, 
25%-ით ეზრდებათ გულ-სისხლძარღვთა 
დაავადებების განვითარების რისკი. 

კვლევის შედეგები გამოქვეყნდა 
ევროპის კარდიოლოგიის საზოგადო-
ებაში (ESC). ექვსწლიან კვლევაში მო-
ნაწილეობა მიიღო 80 ათასზე მეტმა 
მამაკაცმა და ქალმა. მეცნიერებმა 
შეაგროვეს ინფორმაცია მონაწილეთა 

ცხოვრების სტილისა და ძილის რეჟიმის 
შესახებ. 

შემდეგ მიღებული მონაცემები შე-
ადარეს მოხალისეთა ფიზიკური ჯან-
მრთელობის მაჩვენებლებს. დადგინდა, 
რომ ძილის დრო მნიშვნელოვანია გუ-
ლ-სისხლძარღვთა ჯანმრთელობის შენა-
რჩუნებისთვის. 

მეცნიერებმა დაადგინეს, რომ მათ, 
ვინც შუაღამის შემდეგ იძინებდნენ, 
25%-ით გაეზარდათ გულის დაავადე-
ბის განვითარების რისკი. მკვლევა-

რებმა გამოავლინეს ყველაზე შესაფე-
რისი დრო ძილისთვის 22:00-დან 23:00 
საათამდე. 

ამ დროს ორგანიზმი ისეთ მდგომა-
რეობაშია, რაც ხელს უწყობს სწრაფ და-
ძინებას და ხარისხიან ძილს. 

აღნიშნულია, რომ ძალიან ადრე და-
ძინება ასევე არაა სასარგებლო ორგანი-
ზმისთვის. მეცნიერებმა გამოთვალეს, 
რომ საღამოს 10 საათამდე დაძინება 
12%-ით ზრდის გულის და სისხლძარ-
ღვთა პრობლემების ალბათობას.

რატომ არის ჯანმრთელობისთვის
საზიანო გვიან დაძინება


